
ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑲ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑲ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑲ ᓚᕖᓐᓂᐊ ᐸᕋᐅᓐ 
(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 
 

 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ; 

ᑲᑎᒪᔩᓐᓇᐃᑦ ᑲᑎᒪᔨᖏᑦ        
 

ᔫ ᐋᓚᓐ ᐃᕝᔭᕈᑕᐃᓚᒃ 
(ᖁᕐᓗᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳ ᐸᑎᖅ ᓇᑦᑎᖅ 
(ᓇᓄᓕᒃ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 
 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ; 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑲ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᖕᒥ 
ᓯᕗᒃᑲᖅᑕᖅᑎᖓᑦ, ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑲ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ; 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᔫᓂ 9, 2006 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ 
ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᐅᓪᓛᒃᑯᑦ. ᐊᐱᕆᔪᒪᓪᓗᒍ ᐊᓚᕋᓚᒃ, ᑐᒃᓯᐊᕈᓐᓇᕐᒪᖔᖅ.  
 
>>ᑐᒃᓯᐊᖅᑐᑦ 
 
ᐅᖃᖅᑎ: Deputy Premier, ᒥᓂᔅᑕᐃ ᐊᒻᒪ ᒪᓕᒐᓕᐅᖅᑎᑐᐃᓐᓇᐃᑦ. ᒫᓐᓇ ᓯᕗᓪᓕᕐᐹᒥ Ministers’ 
Statements ᐱᑕᖃᕐᒪᖔᖅ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 090 - 2(3): ᓯᕗᓕᖅᑎ ᒪᓕᒐᓕᐅᕐᕕᒻᒦᓐᖏᑦᑐᖅ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᐅᖃᖅᑎ. ᓇᓗᓇᐃᖅᓯᔪᒪᔪᖓ ᐹᓪ ᐅᑲᓕᖅ ᐅᓪᓗᒥ ᑕᒫᓃᔾᔮᖏᓐᓂᖓᓂ, 
ᖃᐅᔨᒃᑲᐃᔪᒪᑐᐃᓐᓇᖅᑐᖓ ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᒻᒪᓗ ᒥᓂᔅᓴ ᓇᑦᑎᖅ. 
 
ᐊᖓᔪᖅᑳᑉ ᐅᖃᐅᓯᖓ 091 - 2(3): ᖁᕕᐊᒍᔾᔨᓂᖅ ᓰᓚ ᐅᐊᑦ-ᑯᓘᑦᓰᒥᒃ (ᓇᑦᑎᖅ) 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ ᐅᖃᖅᑏ. ᐅᖃᖅᑎ, ᓂᑯᕕᔾᔪᑎᒋᔭᕋ ᐅᐱᒋᔪᒪᓪᓗᒍ ᓰᓚ ᐅᐊᑦ-ᑯᓘᑦᓯᐊᐃ 
ᒪᕐᕉᓐᓂ ᑐᓐᓂᐅᓯᐊᒃᑲᓂᕐᒪᑦ ᐊᕙᑎᓕᕆᓂᕐᒧᑦ ᑲᒪᑦᑎᐊᓂᕐᒥᑦ. 
 
ᑐᓂᔭᐅᓚᐅᕐᒪᑦ ᐃᑉᐸᒃᓴᖅ ᔪᓂ 8-ᖑᑎᓪᓗᒍ (ᑐᓵᔨᑎᒍᑦ) ᐅᖃᖅᑏ ᓰᓚ ᐃᑉᐸᒃᓴᖅ ᖁᔭᓐᓇᒦᕈᓯᐊᖅᑕᐅᓚᐅᕐᒥᒻᒪᑦ 
ᐊᕙᑎᓕᕆᓂᕐᒧᑦ ᑐᕌᖓᔪᒥᑦ ᓄᓇᕐᔪᐊᖅ ᐅᓪᓗᖃᖅᑎᑕᐅᑎᓪᓗᒍ ᑲᓇᑕᒥ ᐃᓕᓴᕆᔭᐅᓯᒪᔪᖅ ᐊᒃᓱᕉᑎᖃᖅᓯᒪᒻᒪᑦ 
ᑲᓇᑕᐅᑉ ᐃᓗᐊᓂ ᓯᓚᑖᓂᓗ ᓯᓚ ᐊᓯᔾᔨᕐᐸᓪᓕᐊᓂᖓ ᐱᔾᔪᑎᒋᓪᓗᒍ. 
 
ᐅᖃᖅᑏ, ᑖᓐᓇ ᒫᓐᓇᕈᓘᓚᐅᖅᑐᖅ ᔪᓐ 4-ᖑᑎᓪᓗᒍ ᖁᔭᓇᒦᕈᓯᐊᖅᑖᓚᐅᕐᒥᔪᖅ ᐃᒪᓴᕆᔭᐅᔾᔪᑎᑖᓚᐅᕐᒥᔪᖅ 
ᑲᓇᑕᒥ ᐊᕙᑎᓕᕆᓂᕐᒧᑦ ᐃᓕᓴᕆᔾᔪᑎᓂᑦ ᐊᒻᒪᓗ ᑖᓐᓇ ᑐᓂᖅᑯᑕᐅᓚᐅᖅᑐᓂ ᐊᕙᑎᓕᕆᓂᕐᒥᑦ,  

ᐊᕙᑎᒥᑦ ᓴᐳᒻᒥᐅᓯᖅᓯᓯᒪᓂᖓ ᐱᔾᔪᑕᐅᓪᓗᓂ ᒪᑭᒪᑎᑦᑎᑦᑎᐊᕋᓱᓐᓂᖓᓗ ᐃᓄᓐᓂᑦ ᓯᕗᒃᑲᖅᑕᖅᑎᐅᓂᕐᒥᓄᑦ 
ᐊᒻᒪᓗ ᐱᓕᕆᐊᖃᖅᓯᒪᓪᓚᕆᑦᑐᓂ ᓱᕈᕐᓇᐅᑎᓕᕆᓂᕐᒥᑦ ᓯᓚᐅᓪᓗ ᐅᖅᑰᓯᕙᓪᓕᐊᓂᖓ.  
 
ᓰᓚ ᓇᓗᓇᐃᒃᑯᑕᖅᑖᖃᑦᑕᕈᓘᔭᖅᑐᖅ ᐅᑭᐅᖅᑕᖅᑐᒥ ᓴᖅᑭᔮᖅᑎᑦᑎᓂᖓ ᐱᔾᔪᑎᒋᓪᓗᒍ ᐊᒻᒪᓗ 
ᐃᓕᓐᓂᐊᖅᑎᑦᑎᓇᓱᐊᑦᑕᕐᓂᖓᓂᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ ᓄᓇᕗᒥᑐᐃᓐᓇᐅᓐᖏᑦᑐᖅ, ᓄᓇᕐᔪᐊᓕᒫᒥ.  
 
ᓴᖅᑭᓴᐅᑎᐅᑎᓪᓗᒍ ᐃᓕᓴᕆᔭᐅᔾᔪᑎᑖᓚᐅᕐᒥᔪᖅ ᒐᕙᓇ ᔭᓄᕈᒥᓪᓗ ᓇᓗᓇᐃᒃᑯᑕᖅᑖᓚᐅᖅᑐᓂ ᓄᓇᕐᔪᐊᕐᒥᓗ 
ᐊᕙᑎᓕᕆᓂᕐᒧᑦ ᐱᑖᓚᐅᖅᑐᓂ ᐊᒻᒪᓗ ᓯᕗᒃᑲᑕᖅᑎᐅᓂᕋᖅᑕᐅᓪᓚᕆᑦᑐᓂ ᓄᓇᕐᔪᐊᓕᒫᒥ ᐊᕙᑎᓕᕆᓂᕐᒧᑦ 
ᑐᕌᖓᔪᓂᑦ. 
 
ᓰᓚ ᑕᖃᓱᐃᑦᑑᓪᓗᓂ ᐃᖅᑲᓇᐃᔭᖃᑦᑕᖅᑐᖅ ᐅᑭᐅᖅᑕᖅᑐᖅ ᐱᔾᔪᑎᒋᓪᓗᓂᐅᒃ ᐃᓄᐃᓪᓗ ᐊᒻᒪᓗ ᐃᓄᒻᒥᑦ 
ᐊᖑᓇᓱᑦᑎᒥᑦ ᓯᑯᒦᑦᑐᒥᑦ ᑖᓐᓇ ᓇᓗᓇᐃᒃᑯᑕᓪᓚᕆᐊᓘᒻᒪᑦ ᐊᒻᒪᓗ ᓴᑉᐳᒻᒥᐅᓯᖅᑕᐅᓯᒪᔭᕆᐊᖃᖅᑐᓂ, ᑭᓯᐊᓂ 
ᐃᓄᑑᔭᕆᐊᖃᓐᖏᑦᑐᖅ ᓂᐱᓪᓚᕆᒋᒐᑦᑎᒍ.  
 
ᖁᕕᐊᓲᑎᐅᕗᖅ ᓰᓚ ᑕᒪᒃᑯᓂᖓ ᓇᓗᓇᐃᒃᑯᑕᖅᑖᖅᑎᑕᐅᓯᒪᒻᒪᑦ ᐊᔅᓱᕉᓴᓐᓂᖓᓄᑦ ᐊᒻᒪᓗ 
ᐊᖏᖅᓯᒪᑦᑎᐊᕐᓂᖓᓄᑦ ᐊᔾᔨᒌᓂᒃ ᓴᐳᒻᒥᐅᓯᖅᓯᓯᒪᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ ᓈᓴᐅᑎᖓ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᖁᑦᑎᑦᑐᒧᑦ ᒪᓕᒐᓕᐅᖅᑎ, ᐹᓇᐸᔅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 229 - 2(3): ᐅᒥᖕᒪᒃ ᐃᓕᓐᓂᐊᕐᕕᒻᒥᒃ ᐃᓱᓕᒃᓯᔪᐃᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓛᒃᑯᑦ ᑲᑎᒪᔨᐅᖃᑎᒃᑲ. 
 
ᑭᒡᒐᖅᑐᖅᑕᒃᑲ ᑕᑉᐹᓂ ᖁᑦᑎᑦᑐᒥ ᐅᓪᓗᒥᓗ ᐅᓪᓗᖃᑦᑎᐊᖁᕙᒃᑲ ᐊᒻᒪᓗ ᐊᐃᑉᐸᕋ ᕿᑐᕐᖓᒃᑲᓗ.  
 
ᐅᖃᖅᑏ ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᐃᓕᑕᖅᓯᔪᒪᓪᓗᖓ ᐃᓕᓐᓂᐊᖅᑎᖏᓐᓂᑦ ᑕᑉᐱᑲᓂ ᐅᒥᖕᒪᒃ 
ᐃᓕᓐᓂᐊᕐᕕᖓᓂ ᖃᐅᓱᐃᑦᑐᒥ. ᐱᔭᕇᖅᓯᓚᐅᕐᒪᑕ ᑕᒪᑐᒥᖓ ᐃᓕᓐᓂᐊᖅᑕᒥᓂᒃ ᑕᒪᑐᒪᓂ ᐊᕐᕌᒎᔪᒥ. 
ᐅᑯᐊᖑᔪᐃᑦ:  
 
ᓯᐅᕋ ᑭᒍᑦᑕᖅ 
ᕉᑕ ᐊᕿᐊᕈᖅ 
ᕌᐱ ᑲᒃᑭᒃ, ᐊᒻᒪ  
ᒫᓂᑲ ᑭᒍᑦᑕᖅ.  
 



ᐅᓪᓗᑐᐃᓐᓇᖅ, ᔫᓂ 9, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐊᕐᕌᓂ ᐱᔭᕇᖅᓯᓚᐅᖅᑐᖅ ᐊᑕᐅᓯᖅ ᐊᐃᐳᕈ ᐊᕿᐊᕈᖅ ᑖᒃᑯᓂᖓ ᐃᓚᐅᖃᑕᐅᓂᐊᕐᒪᑦ ᑕᕝᕙᓂ 
ᑖᒃᑯᐊ ᖁᕕᐊᓲᑎᖃᖅᑎᓪᓗᒋᑦ ᐱᔭᕇᖅᓯᓂᖏᓐᓂᑦ ᐅᒥᖕᒪᒃ ᐃᓕᓐᓂᐊᕐᕕᖓᓂ. ᑕᐃᓐᓇ 
ᖁᕕᐊᓲᑎᒋᔭᐅᓚᐅᓐᖏᓐᓂᖓ ᐱᔾᔪᑎᒋᓪᓗᒍ, ᑖᓐᓇ ᐃᓚᒋᔭᐅᓂᐊᕐᒪᑦ. ᐊᒻᒪᓗ ᑖᓐᓇ ᐅᑉᐱᕈᓱᑉᐳᖑᖓ ᑕᒪᑐᒥᖓ 
ᖁᕕᐊᓲᑎᖃᕐᓂᐊᖅᑐᖅ ᑖᒃᑯᓇᓂ ᐃᓚᐅᖃᑕᐅᑎᓪᓗᒍ ᐃᓱᓕᑦᑎᖃᑕᐅᔪᓂᑦ ᐃᓕᓐᓂᐊᖅᑎᓂᑦ. 
 

ᐅᖃᖅᑏ, ᑭᒡᒐᖅᑐᕐᓗᖓ ᑕᒪᑐᒥᖓ ᖁᑦᑎᑦᑐᒥᑦ ᐃᓕᑕᖅᓯᔪᒪᕗᖓ ᑖᒃᑯᓂᖓ ᐃᓕᓴᐃᔨᒋᓚᐅᖅᑕᖏᓐᓂᑦ, 
ᐊᖓᔪᖅᑳᖏᓐᓂᑦ ᑖᒃᑯᐊ ᐃᓱᓕᑦᑎᔪᐃᑦ. ᑖᒃᑯᐊ ᐊᖏᖅᓯᒪᑦᑎᐊᓪᓚᕆᑦᑐᑎᒃ ᑕᒪᑐᒥᖓ ᑐᕌᖅᑎᑦᑎᓇᓱᓚᐅᕐᒪᑕ 
ᓲᕐᓗ ᑖᒃᑯᐊ ᑲᔪᓯᖁᓪᓗᒋᑦ ᐃᓕᓐᓂᐊᖅᑐᐃᑦ, ᐊᒻᒪᓗ ᑕᒪᓐᓇ ᐃᓕᑕᖅᓯᔾᔪᑎᒋᒃᑲᓐᓂᖅᐸᕋ. 
 

ᐅᖃᖅᑏ, ᐃᓕᓐᓂᐊᕐᓂᖅ ᑕᒪᓐᓇ ᐱᓪᓗᐊᑕᐅᔭᕆᐊᖃᕐᒪᑦ ᑕᕝᕙᓂ ᒐᕙᒪᒋᔭᑦᑎᓐᓂ ᐊᒻᒪᓗ 
ᓴᓐᖏᑎᒃᑲᓐᓂᕆᐊᖃᖅᑐᑎᒍ ᑕᒪᓐᓇ ᐃᓕᓐᓂᐊᕐᓂᖅ ᐊᐅᓚᓂᕆᔭᖓ. ᑕᒪᒃᑯᐊ ᐃᑲᔪᕐᓗᑎᒍ ᒪᒃᑯᑦᑐᖁᑎᒋᔭᕗᑦ 
ᓯᕗᒧᑉᐸᓪᓕᐊᖁᓪᓗᒋᑦ ᑕᒪᒃᑯᓄᖓ ᐃᖅᑲᓇᐃᔮᔅᓴᕆᓛᖅᑕᖏᑕ ᒥᔅᓵᓄᑦ. 
 

ᐅᖃᖅᑏ, ᑖᒃᑯᐊ ᐃᓱᓕᑦᑎᔪᑦ ᓴᖅᑭᔮᖅᑎᑦᑎᓂᐊᕐᒥᒻᒪᑕ ᐊᓯᖏᓐᓂᑦ ᐃᓕᓐᓂᐊᖅᑎᐅᔪᓂᑦ ᖃᓄᖅ 
ᐃᓕᓐᓂᐊᕐᓂᕐᒥᑦ ᐱᔭᕇᖅᓯᔭᕆᐊᖃᕐᓂᕐᒥᑦ. ᐊᒻᒪᓗ ᑖᒃᑯᐊ ᓴᓐᖏᓂᖃᑦᑎᐊᖁᕙᒃᑲ ᐃᓕᓐᓂᐊᖅᑎᐅᔪᑦ ᐊᒻᒪᓗ 
ᑲᔪᓯᑦᑎᐊᒃᑲᓐᓂᖁᕙᒃᑲ ᐃᖅᑲᓇᐃᔮᔅᓴᒥᓐᓄᑦ ᑐᕌᒐᕆᓇᓱᑦᑕᒥᓐᓄᑦ ᑲᔪᓯᓇᓱᑦᑎᓪᓗᒋᑦ. 
 

ᐅᖃᖅᑏ, ᑲᑎᒪᔨᐅᖃᑎᒃᑲ ᐃᓚᒋᔪᒪᔭᒃᑲ ᑖᒃᑲᓂᖓ ᑐᓐᖓᓱᑦᑎᑦᑎᑎᓪᓗᑕ ᑕᒪᑐᒪᓂ ᐊᕐᕌᒍᒥᑦ ᖃᐅᓱᐃᑦᑐᒥᑦ 
ᐃᓱᓕᑦᑎᔪᐃᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᖁᕐᓗᖅᑐᕐᒧᑦ ᒪᓕᒐᓕᐅᖅᑎ, ᐃᕝᔭᕈᑕᐃᓚᒃ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 230 - 2(3): ᐋᓐᓂᐊᕕᓕᐊᕈᔾᔭᐅᔪᓄᑦ ᒪᓕᒃᑎᑦ ᐊᒻᒪ ᖃᖓᑕᓲᖅᑎᑦᑎᔩᑦ 
(ᐃᕝᔭᕈᑕᐃᓚᒃ) 

ᐃᕝᔭᕈᑕᐃᓚᒃ: ᓯᕗᓪᓕᖅᐹᒥᒃ ᐅᓪᓛᒃᑯᑦ, ᒪᓕᒐᓕᐅᖅᑎᐅᖃᑎᒃᑲ. ᓯᕗᓪᓕᖅᐹᒥᒃ ᑕᕝᕗᖓ ᑲᑎᒪᓂᑦᑎᓐᓄᑦ 
ᐅᑎᕐᒥᒐᑦᑕ ᐃᒡᓗᖅᔪᐊᒧᑦ ᐃᓱᒪᒋᔭᐅᔪᑦ ᑖᒃᑯᐊ ᐅᖃᐅᑎᒋᕙᖕᓂᐊᕐᒥᒐᑦᑎᒋᑦ ᓂᕈᐊᖅᑕᐅᕕᑦᑎᓐᓂ 
ᓂᕈᐊᖅᑕᐅᕕᓐᓂᑦ ᖁᕐᓗᖅᑑᒥᑦ.  
 

ᓯᕗᓪᓕᖅᐹᒥᒃᓗ ᐃᖅᑲᐅᒪᒋᔪᒪᖕᒥᒐᑉᑭ ᖁᕐᓗᖅᑑᒥ ᐃᓚᐃᔭᖅᑐᑦ ᖃᐅᔨᒪᔭᐅᑦᑎᐊᖅᑕᐅᖕᒥᖕᒪᑕ ᐃᓱᒪᒋᔭᐅᑉᓗᑎᒃᓗ 
ᕼᐃᕙᓂᖅᑕᐅᓪᓗᑎᒃᓗ ᐃᓚᐃᔭᖅᑐᑦ. ᖁᔭᒋᕙᕗᑦ ᐃᖅᑲᐅᒪᔪᑦ ᑐᒃᓯᐊᖃᑦᑕᖅᑐᓪᓗ ᐃᓚᐃᔭᖅᑐᓄᑦ 
ᐃᓚᐃᔭᖅᑰᕐᒪᑎᒃ ᒪᕐᕉᒃ ᖁᕐᓗᖅᑑᕐᒥᐅᖃᑎᕗᑦ. ᖁᔭᒋᕙᕗᑦ ᑖᒃᑯᐊ ᕼᐃᕙᓂᖃᑦᑕᖅᑐᑦ ᑐᒃᓯᐊᖃᑦᑕᖅᑐᑦ.  
 

(ᑐᓵᔨᒃᑯᑦ) ᒪᓕᒐᓕᐅᖅᑎᐅᖃᑎᒃᑲ ᓯᕗᓪᓕᖅᐹᒥᒃ ᑕᒪᑐᒧᖓ ᐅᑎᕋᑦᑕ. ᖁᕕᐊᓱᒃᑐᖓ ᑕᒪᑐᒪᓂ ᐱᓇᓱᐊᕈᓯᕐᒥ 
ᐅᑎᖅᓯᒪᓕᕋᑦᑕ ᑲᑎᒪᕕᒃᔪᐊᕐᕕᖕᒧᑦ ᑭᒡᒐᖅᑐᕐᖢᒋᑦ ᖁᕐᓗᖅᑑᕐᒥᐅᑦ. ᓯᕗᓪᓕᖅᐹᒥᒃ ᓄᓇᓕᖁᑎᕗᑦ 
ᖁᔭᓐᓇᒦᖅᐸᕗᑦ. ᐃᓅᔪᓐᓃᖅᑐᖅᑕᖃᓚᐅᑎᓪᓗᒍ ᐃᑲᔪᑎᓪᓚᕆᐊᓘᓕᕋᐅᕋᑦᑎᒃᑯᑦ ᐊᒻᒪᓗ ᖃᑕᓐᖑᑎᒌᑦ 
ᖁᔭᓐᓇᖅᑐᑦ ᖃᐅᔨᒪᔭᒃᑲ. ᑐᒃᓯᐊᕈᑎᒋᔭᐅᖃᑦᑕᓚᐅᕐᒪᑦ ᑕᐃᒃᑯᐊ ᒪᕐᕉᖕᓂᑦ ᐃᓚᐃᓚᐅᕋᑦᑕ ᖁᕐᓗᖅᑑᒥ ᐊᒻᒪᓗ 
ᖁᕕᐊᓱᒃᑐᒍᑦ ᖁᕐᓗᖅᑑᕐᒥ ᐃᓄᓕᒫᖅᑎᑦᓯᓚᐅᖅᓯᒪᔪᖓ ᖁᕐᓗᖅᑑᕐᒥᐅᓂᑦ ᑐᓴᖅᑎᑕᐅᔪᒪᓪᓗᖓ 
ᐃᓱᒫᓘᑎᒋᔭᖏᓐᓂᑦ. ᐃᓱᒫᓘᑎᒋᖃᓯᐅᔾᔭᐅᓚᐅᖅᑐᑦ ᒪᑯᐊ ᐋᓐᓂᐊᕕᓕᐊᖅᑐᑦ ᒪᓕᒃᑎᑕᐅᖃᑦᑕᕐᓂᖏᑦ, ᑎᖕᒥᐊᑦ 
ᐋᓐᓂᐊᖃᕐᓂᖏᑦ ᐊᒻᒪᓗ ᖃᖓᑕᓲᑦ ᐱᔨᑦᑎᕐᓂᖏᑦ.  
 

ᐅᖃᖅᑏ, ᐊᑕᐅᓯᐊᕐᓇᑎᖏᒃᑯᐊ  ᐅᖃᐅᓯᕆᔭᐅᖃᑦᑕᑦᓯᒪᓕᕐᒪᑦ  ᒪᓕᒃᑎᒋᔭᐅᖃᑦᑕᖅᑐᑦ ᐋᓐᓂᐊᕕᓕᐊᖅᑐᓂᑦ. 
ᖁᕐᓗᖅᑑᒥ ᐃᓱᒫᓘᑎᖃᖅᑐᑦ ᖃᓪᓗᓇᐅᔭᖏᑦᑐᑦ ᐃᓄᐃᓐᓇᐃᑦ ᐃᓐᓇᐃᑦ ᔭᓗᓇᐃᕝᓕᐊᖅᑐᑦ ᐃᐊᑦᒪᓐᑕᓐᒧᓘᓐᓃᑦ 
ᒪᓕᒃᑎᑕᐅᖃᑦᑕᓕᕐᒪᑕ. ᐊᖏᓚᐅᖅᑕᒃᑲ ᑕᒪᓐᓇ ᓴᖅᑭᓐᓂᐊᕐᓂᕋᖅᖢᒍ ᒥᓂᔅᑕᕆᔭᐅᔪᒧᑦ ᑕᐃᒪᐃᑦᑐᓕᕆᔨᒧᑦ.  
 

ᑭᖑᓪᓕᕐᒥ ᑲᑎᒪᕕᒃᔪᐊᕐᓂᖃᖅᑎᓪᓗᑕ, ᐅᖃᖅᑏ, ᖃᖓᑕᓲᑦ ᐱᔨᑦᑎᕐᓂᖏᑦ ᖁᕐᓗᖅᑑᒧᑦ ᓂᓪᓕᐅᑎᒋᓚᐅᖅᓯᒪᔭᒃᑲ 
ᐊᒻᒪᓗ ᒐᕙᒪᒃᑯᑦ ᒫᓐᓇᕈᓘᓚᐅᖅᑐᖅ ᓴᖅᑭᑎᓚᐅᖅᓯᒪᖕᒪᔾᔪᒃ ᐅᖅᓱᐊᓗᖕᓄᑦ ᑕᒃᓰᔭᐅᑎᓂᒃ. ᒪᑯᐊ 
ᐅᔭᕋᖕᓂᐊᕐᓂᕐᒧᑦ ᕿᓈᖅᑏᑦ ᑕᒪᐅᖓ ᐱᕙᓪᓕᐊᖁᓪᓗᒋᑦ ᓄᓇᕗᑦ ᐃᓗᐊᓂ. ᓂᕆᐅᒃᐳᖓ 
ᑐᓴᖅᑎᑕᐅᓂᐊᕐᓂᓐᓂᑦ ᖃᓄᐃᓕᖓᓕᕐᒪᖔᑦ ᑖᔅᓱᒪᓐᖓᑦ ᓄᒃᑕᐅᑎᓕᕆᓂᕐᒧᑦ ᒥᓂᔅᑕᒥᑦ ᖃᓄᕐᓗ ᑕᒪᒃᑯᐊ 
ᖃᖓᑕᓱᖅᑏᑦ ᓄᓇᓕᖕᓄᑦ ᒥᑭᓐᓂᖅᓴᓄᑦ ᐅᐸᖃᑦᑕᕋᔭᕐᒪᖔᖏᑦ.  

ᐅᖃᖅᑏ, ᓂᕆᐅᒃᐳᖓ ᑕᒪᑐᒪᓂ ᑕᖅᑭᒥ ᑲᑎᒪᓂᖃᑦᑎᐊᕐᓂᐊᕐᓂᑦᑎᓐᓂᑦ. ᖁᔭᓐᓇᒦ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᐊᕝᔭᕈᑕᐃᓚᒃ. ᒪᒃᓴᓛ.. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 231 - 2(3): ᓇᐅᔮᓂ ᐃᖃᓗᒐᓱᓕᐅᑎᔪᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑏ. ᐅᑉᓗᒥ ᓂᑯᕕᔾᔪᑎᖃᖅᑐᖓ ᑖᒃᑯᓄᖓ ᐱᓕᕆᑦᑎᐊᓚᐅᖅᑐᓄᑦ ᓇᐅᔮᓂᑦ 
ᐃᖃᓗᒐᓱᒃᑎᓪᓗᒋᑦ. ᑲᑎᒪᔨᖏᑦ ᑖᒃᑯᐊ ᐋᖅᑭᐅᒪᑎᑦᑎᕕᒃᔪᐊᓚᐅᕐᒥᖕᒪᑕ ᐊᑎᖏᑦ ᑕᐃᔾᔮᓐᖏᑕᕋᓗᐊᒃᑲ 
ᐊᒥᓲᓗᐊᕐᓂᖏᓐᓄᑦ ᐊᒻᒪ ᑕᐃᒃᑯᐊ ᓵᓚᒃᓴᓚᐅᖅᑐᑦ ᐊᑎᖏᑦ ᐅᖃᐅᓯᕆᔾᔮᓐᖏᑕᒃᑲ ᐊᑯᓂᐅᓗᐊᕋᔭᕐᒪᑦ.  
 
ᑖᒃᑯᐊ ᓴᕆᒪᒋᔪᒪᓪᓗᒋᑦ ᐋᖅᑭᒃᓱᐃᓚᐅᖅᑐᑦ ᐋᖅᑭᐅᒪᑎᑦᑎᑦᑎᐊᖅᑐᐊᓘᓚᐅᕐᒪᑕ ᐊᒻᒪᓗ ᑖᒃᑯᐊ 
ᓵᓚᒃᓴᕈᑕᐅᓚᐅᖅᑐᑦ ᑮᓇᐅᔭᓗᒃᑖᖑᓚᐅᖅᖢᑎᒃ 30,000 ᐅᖓᑖᓂ ᑕᐃᑲᓂ ᓄᒡᓗᒃᑕᐅᓚᐅᖅᓯᒪᓪᓗᓂ.  
 
ᓯᕗᓪᓕᖅᐹᒥ ᑕᐃᓐᓇ ᓵᓚᒃᓴᖅᑐᖅ congratulate-ᐸᕋ ᐊᒻᒪᓗ ᐅᖃᕈᒪᓪᓗᖓ ᐃᓚᐅᖃᑕᐅᓚᐅᕐᒥᒐᒪ ᐊᒻᒪᓗ 
ᖁᕕᐊᓱᓪᓚᕆᒃᐳᖓ ᐃᓪᓗᓕᓐᖏᑕᐃᓐᓇᖅᖢᖓ ᐊᖏᕐᕌᓂᒍᓐᓇᓚᐅᕋᒪ.  
 
ᐊᕐᕌᓂ ᑕᐃᒪᓐᓇᐃᑦᑑ ᐊᕐᕌᒍᑕᒫᑦ ᐃᓪᓗᒃᐸᒃᑲᓗᐊᕋᒪ. ᓯᕗᓪᓕᖅᐹᑦᑎᐊᒻᒪᕆᖕᒥᐅᖅᑰᖅᑐᖅ 
ᐃᓪᓗᓕᓐᖏᑕᐃᓐᓇᖅᖢᖓ ᐊᖏᕐᕋᖅᑐᐊᓘᓚᐅᕋᒪ. ᐅᔾᔨᕆᖅᑰᕋᔅᓯ ᑕᕝᕗᓐᖓᓚᐅᖅᓯᒪᒐᒪ ᑕᒪᐅᓐᖓᕐᓂᖅ 
ᐊᔪᓚᐅᕋᒪ ᐅᐃᑕᓂᖅ ᐊᔪᓗᐊᒧᑦ.  
 
ᑭᓯᐊᓂ ᑕᐃᒃᑯᐊ ᖁᔭᓐᓇᒦᕈᒪᑦᑎᐊᖅᑕᒃᑲ ᐊᒻᒪ ᓴᕆᒪᒋᕙᒃᑲ ᐋᖅᑭᒃᓱᐃᑦᑎᐊᖃᑦᑕᖅᑐᑦ ᑕᐃᒃᑯᐊ ᑕᒪᐃᑦᑐᓂᒃ 
ᖁᕕᐊᒋᔭᐅᓂᖅᐹᖑᖕᒪᑦ - ᖑᖃᑕᐅᖃᑦᑕᕐᒪᑦ ᐅᐱᕐᖔᒃᑯᑦ ᐊᒻᒪᓗ ᐊᖏᔪᖅᑳᖑᔪᐃᑦ ᐃᓚᒌᒃᑐᐃᑦ 
ᑲᑎᒪᑦᑎᐊᖅᖢᑎᒃ ᐊᐅᓪᓚᖃᑎᒌᖃᑦᑕᕐᒪᑕ. ᑭᖑᓪᓕᖅᐹᒥᒃ ᑕᐃᒃᑯᐊ ᐋᖅᑭᒃᓱᐃᓚᐅᖅᑐᑦ ᐊᒻᒪᓗ ᓵᓚᒃᓴᓚᐅᖅᑐᑦ 
congratulate-ᑎᐊᖅᐸᒃᑲ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ ᒪᑉᓴᓛᒃ. ᑖᖅᑐᓂᒃ ᐃᒡᒐᒃᓯᒪᖃᑦᑕᓚᐅᕆᑦ. ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 232 - 2(3): ᐱᒃᑯᒍᓱᓐᓂᖅ ᑲᖏᖅᖠᓂᕐᒥ ᒥᑭᔫᑕᐅᓂᖅᓴᓄᑦ ᐃᓕᓐᓂᐊᓂᕐᒥᒃ 

ᐃᓱᓕᒃᓯᔪᓂᑦ (ᑰᓕ) 
 
ᑰᓕ: ᖁᔭᓐᓇᒦᒃ ᐅᖃᖅᑏ. ᓂᑯᕕᔾᔪᑎᒋᔭᕋ ᒫᓐᓇ ᑕᒫᓂ ᓄᓇᕗᑦᒥ ᖁᕕᐊᓲᑎᖃᕋᑦᑕ ᐊᒥᓱᓂᒃ ᐊᒻᒪᓗ ᑖᓐᓇ 
ᓂᕈᐊᖅᑕᐅᖃᑎᒋᓯᒪᔭᕋ ᑲᖏᖅᖠᓂᕐᒥ ᓴᕆᒪᒋᒐᑦᑎᒍᑦ ᑕᒪᒃᑯᐊ ᐃᓕᓐᓂᐊᖅᑐᕋᓛᑯᓗᐃᑦ elementary school-
ᒦᑦᑐᑦ.  
 
ᒫᓐᓇ ᓯᕗᓪᓕᕐᒥ ᓴᕆᒪᓱᖃᑎᒋᔪᒪᓪᓗᒋᑦ ᓄᓇᕗᑦᒥᐅᓕᒫᓃᓛᒃ ᐊᖏᕐᕋᑦᓯᓐᓂᑦ ᑕᐃᒪ kindergarden  
ᐱᒋᐊᖅᖢᒋᑦ ᑕᒪᐅᖓ grade 5-4-ᒧᑦ ᑎᑭᖢᒋᑦ ᑕᐃᒃᑯᐊ ᐃᓕᓐᓂᐊᖅᕋᓛᑯᓗᐃᑦ ᓴᕆᒪᒋᔭᐅᓪᓚᕆᖃᑦᑕᕐᒪᑕ 
ᓄᓇᓕᓐᓂ ᐊᓈᓇᐅᔪᓄᑦ, ᐊᓈᓇᑦᑎᐊᖑᔪᓄᑦ ᐊᑖᑕᑦᑎᐊᖑᔪᓄᓪᓗ.  
 
ᑕᐃᒪᓕ ᓄᓇᑦᑎᓐᓂ ᑕᐃᑲᓂ ᑲᖏᖅᖠᓂᕐᒥᑦ award-ᑕᖃᕐᒪᑦ ᐃᓕᓐᓂᐊᖅᑐᕋᓛᓄᑦ ᑖᓐᓇ 
ᐃᖅᑲᐅᒪᔭᐅᔾᔪᑎᒋᔭᐅᓪᓗᓂ ᕼᐃᐊᑐ ᓵᓚᒪᓐ ᐃᓕᓐᓂᐊᖅᑎᑦᑎᔨᐅᓚᐅᖅᓯᒪᔪᖅ ᑖᓐᓇ ᐃᓕᓐᓂᐊᖅᑐᕉᖅ 
ᑲᖏᖅᖠᓂᕐᒥ ᑐᓂᔭᐅᖃᑕᐅᖅᑲᐅᔪᖅ ᐃᓚᖓᑦ ᓴᕆᒪᒋᓪᓚᕆᒃᑲᑦᑎᒍ ᓵᓕ, ᓄᓕᐊᕋᓗ  

ᑖᓐᓇᒎᖅ ᐃᓕᓐᓂᐊᖅᑐᖅ ᐊᒃᓱᕉᓴᓪᓚᕆᑦᑐᐊᓘᓪᓗᓂ ᐅᑭᐅᖅ. 
 
ᐊᒃᓱᕈᕐᓇᖅᑐᒃᑰᖅᑐᓂ ᑭᓯᐊᓂ ᓴᕆᒪᓇᐃᓐᓇᖅᑐᓂ, ᖁᕕᐊᓱᐃᓐᓇᖅᑐᓂ ᐱᓕᕆᓪᓗᓂᓗ ᐊᒃᓱᐊᓗ ᐊᒻᒪ 
ᑐᓐᖓᓇᑦᑎᐊᖏᓐᓇᓲᖑᓪᓗᓂ ᑖᓐᓇ ᐃᕐᖑᑕᑯᓗᑉᐳᑦ ᑐᓂᔭᐅᓚᐅᕐᒪᑦ ᒪᐃᒐᓐ ᓇᑦᑎᖅ, ᕼᐃᐊᑐ ᓵᓚᓴᓐ 
ᐃᓕᑕᕆᔭᐅᔾᔪᒻᒥᑦ. ᐊᒻᒪᓗ ᐱᓲᑎᑖᖅᑐᓂ ᑐᒃᑲᕆᐊᓕᒻᒥᑦ (bicycle) ᐊᐅᔭᖅ ᐱᔭᔅᓴᓕᐊᓘᓚᖓᒻᒪᑦ ᑕᐃᓐᓇ 
ᐃᕐᖑᑕᑯᓗᔅᓯ, ᑕᐃᒪ ᑐᓂᔭᐅᖃᑦᑕᕐᒪᑕ ᓴᕆᒪᒋᖃᑦᑕᖅᓯᐅᒃ ᒫᓐᓇᒥᑦ ᐱᒋᐊᕐᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑰᓕ. ᒪᓕᒐᓕᐅᖅᑎᐅᖃᑎᒃᑲ ᓲᔪᖅᓴᕇᖅᓯᒪᓐᖏᑯᔅᓯᐅᒃ ᒫᓐᓇ ᓇᑎᕐᒥᑦ ᐱᔨᑲᑖᕗᑦ 
ᐊᑕᐅᓯᑐᐃᓐᓇᐅᒻᒪᑦ ᓇᓗᓇᐃᖅᓯᕕᒋᔪᒪᓪᓗᓯ ᑖᓐᓇ ᑕᕝᕙᓂ ᑲᑎᒪᕕᐅ ᐃᓗᐊᓃᑎᑐᐃᓐᓇᕐᓂᐊᕋᑦᑎᒍ ᐸᐅᖓ 
second floor-ᒧᑦ ᐊᐃᑎᔾᔮᖏᓇᑦᑎᒍ ᐃᓄᑑᓂᖓᓂ, ᑖᔅᓱᒥᖓ ᐃᖅᑲᐅᒪᓂᐊᕋᔅᓯ ᐱᔨᑲᑖᕗᑦ ᒫᓐᓇ ᐊᑐᕐᒪᑦ 
ᑖᔅᓱᒥᖓ.  
 
ᑲᑎᒪᔾᔪᑎᔅᓴᑎᓐᓄᑦ. Members’ Statements. ᑲᖏᖅᖠᓂᕐᒧᑦ ᒪᓕᒐᓕᐅᖅᑎ, ᓚᕖᓐᓂᐊ ᐸᕋᐅᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 233 - 2(3): ᐱᒃᑯᒍᓱᓐᓂᖅ ᑎᑭᕌᖅᔪᐊᕐᒥ ᐃᓱᓕᒃᓯᔪᓂᑦ (ᐸᕋᐅᓐ) 
 
ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᕙᖓᑦᑕᐅᖅ ᓇᖏᖅᓯᔾᔪᑎᖃᖅᑐᖓ ᐅᑯᓂᖓ ᐱᓗᐊᖅᑐᒥᑦ 
ᐃᓕᓐᓂᐊᕌᓂᓚᐅᖅᑐᓂᒃ ᑕᐃᑲᓂ ᑎᑭᕋᕐᔪᐊᕐᒥ. ᑕᒑᖅ ᑖᓐᓇ ᑲᑎᒪᔨᐅᖃᑎᒐ ᐊᕕᓐᖏᓇᒃᑭᑦ ᖃᐅᔨᒪᒋᑦ ᑭᓯᐊᓂ 
ᓂᕈᐊᕐᓂᒃᑯᑦ ᓄᓇᕗᑦ ᐊᕕᔅᓯᒪᖃᑦᑕᕐᒪᑦ ᑕᐃᑲᓂᑦᑕᐅᖅ ᑭᒡᒐᖅᑐᕆᐊᖃᕋᒃᑭᑦ ᑖᒃᑯᐊ ᑎᑭᕋᕐᔪᐊᕐᒥᐅᑦ. ᒫᓐᓇ 
ᐅᑭᐅᖏᓕᖅᑐᖅ ᑐᒡᓕᐊᓂ ᑕᐃᑲᓂ ᐃᓕᓐᓂᐊᕌᓂᓵᖅᑐᑦ ᐱᐊᓂᒌᓚᐅᖅᑐᖅ ᐊᕐᕌᓂ ᓯᕗᓪᓕᖅᐹᒥ ᐱᔪᖃᓚᐅᕐᒥᔪᖅ 
ᑕᐃᑲᓂ ᓄᓇᓕᒻᒥ ᑎᑭᕋᕐᔪᐊᕐᒥ, ᓴᕆᒪᓇᑦᑎᐊᓚᐅᖅᑐᖅ ᐊᕐᕌᓂ ᓯᕗᓪᓕᖅᐹᒻᒪᕆᒻᒥᑦ ᑕᐃᑲᓂ ᖁᓐᖏᐊᖅᑎᑦᑎᒻᒪᑕ 
ᑕᐃᒪᓐᓇ ᐃᓕᓐᓂᐊᕌᓂᑦᑐᓂᑦ ᐊᒻᒪᓗ ᒫᓐᓇ ᐅᑭᐅᖑᓚᐅᖅᑐᖅ ᐃᓛᒃ ᐅᕙᑦᑎᐊᖅ ᐅᑭᐊᔅᓵᖅ, ᐊᐅᔭᐅᖅᑲᐅᔪᖅ, 
ᐅᐱᕐᖔᖑᖅᑲᐅᔪᖅ.  
 
ᐃᓄᓪᓚᒃ ᐃᓕᓐᓂᐊᕐᕕᒻᒥ ᐱᖓᓲᖅᑲᐅᒻᒪᑕ ᑕᐃᒃᑯᐊ ᐃᓕᓐᓂᐊᕌᓂᑦᑐᑯᓗᐃᑦ, ᒪᒃᑯᑦᑎᐊᒻᒪᕆᑦᑐᑎᓪᓗ ᑕᒫᓂ 
ᐃᓅᓂᑯᐃᑦ ᒫᓂ 1986-87-ᒥ ᐃᓕᓐᓂᐊᕌᓂᑦᑎᐊᖅᑲᐅᔪᑦ ᓲᕐᓗ ᑕᐃᒃᑯᐊ ᐊᕐᕌᒍᑕᒫᑦ ᐃᓕᓐᓂᐊᕐᓂᖏᑦ 
ᒪᓖᓐᓇᖅᑐᓂᔾᔪᑦ ᐃᓕᓐᓂᐊᕌᓂᖅᑲᐅᒻᒪᑕ ᒍᕋᐃ 12-ᒧᑦ. ᑖᓐᓇ ᓯᕗᓪᓕᖅᐹ ᓴᕆᒪᒋᔪᒪᔭᕋ ᔪᒪᐃᓐ ᐃᑯᐊᓚ, ᕋᐃᑦᓱ 
ᐸᓂᑲ ᐊᒻᒪᓗ ᓚᕖᓐᓂᐊ ᕗᐃᓯ, ᐱᖓᓲᔪᑦ.  
 
ᑕᐃᒃᑯᐊᓗ ᐅᖃᖅᑎᐅᓚᐅᖅᑐᑦ ᑕᐃᑲᓂ ᖁᔭᓐᓇᒦᖅᐸᒃᑲ ᖃᐃᓯᒪᓚᐅᕐᒪᑕ ᒪᐃᔭᖓ, ᓵᓐᑎ ᐋᔪᒃ ᐊᒻᒪ ᓄᓇᕗᑦ 
ᑐᓐᖓᕕᒃᑯᓐᓂᑦ ᕋᐃᒪᓐ ᓂᖏᐅᑦᓯᐊᖅ ᐊᒻᒪᓗ ᐅᖃᖅᑎᕗᑦ ᐋᑐᕚᒥ ᓈᓐᓯ ᖃᕆᖃᖅ-ᓕᓐᑎᐅᓪ 
ᑕᐃᑲᓃᖃᑎᒋᓚᐅᕋᑦᑎᒍ ᓴᕆᒪᓇᑦᑎᐊᓚᐅᖅᑐᖅ ᑲᔾᔮᓇᑦᑎᐊᖅᑐᓂ ᓯᓚᓴᐅᑦᑎᐊᖅᑐᓂ. ᑕᐃᓐᓇᓗ 
ᑕᑯᕋᕐᓂᖅᓯᖅᓯᒪᔪᐊᓘᓚᐅᕐᒪᑦ ᐃᓕᓐᓂᐊᕐᕕᖓ ᓴᕆᒪᓇᑦᑎᐊᓚᐅᕆᕗᖅ. 
 
ᐊᖏᔪᖅᑳᓪᓗ ᖁᕕᐊᓱᖃᑎᒌᑦᑎᐊᖅᑐᑎᒃ ᑕᐃᓐᓇ ᓄᓇᓖᑦ ᑕᒪᕐᒥᒃ ᐅᐱᒍᓱᒻᒪᑕ ᐃᓕᓐᓂᐊᕌᓂᑦᑐᓂᑦ 
ᓇᓗᓇᓐᖏᓚᖅ ᓄᓇᕗᒻᒥᐅᓗᑦᑖᑦ ᑕᒪᕐᒥᒃ ᑕᐃᒪᓐᓇᐃᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐳᕋᐅᓐ. ᐊᕐᕕᐊᓄᑦ ᒪᓕᒐᓕᐅᖅᑎ, ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 234 - 2(3): ᐊᕐᕕᐊᓂ ᐃᓕᓐᓂᐊᓕᓵᖅᑐᓂᑦ ᐃᓱᓕᒃᓯᔪᐃᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᑦᑐᓪᓚᕆᐊᓘᒐᒪ ᓄᑕᕋᑯᓗᓐᓂᑦᑕᐅᖅ ᐅᖃᐅᓯᖄᕐᔪᒍᒪᓪᓗᖓ 
ᐊᕐᕕᐊᓂ.  
 
ᑭᓯᐊᓂ ᖁᕕᐊᓲᑎᒋᓗᐊᖅᑕᕋ ᓱᓇᓗᑦᑖᑦ ᐱᕈᕐᓂᐊᓕᕐᒥᒻᒪᑕ ᓄᓇᒥ ᑕᑯᕋᕐᓂᖅᑑᓕᕐᓗᑎᓪᓗ ᑐᖑᔪᖅᓯᓚᐅᖅᑳᕐᓗᓂ 
ᐊᒻᒪ ᑕᑯᒥᓇᖅᓯᒋᐊᑲᓂᕐᓗᓂ ᓂᓪᓚᓕᕐᓗᓂ ᐱᓛᓕᕐᒥᒻᒪᑦ ᐊᓕᐊᓇᐃᒋᓪᓚᕆᒃᑲᒃᑯ. ᑭᓯᐊᓂ ᐅᖃᐅᑎᔪᒪᔭᒋᑦ 
ᐊᕐᕕᐊᓂ ᖃᓄᕆᑦᑑᒻᒪᖔᖅ ᓄᓇᖓ ᖃᐅᔨᒪᒐᔅᓯ, ᐅᒡᒍᐊᕋᓗᐊᖅᑐᖓ ᓂᑲᓱᖅᑐᖓᓗ ᑭᓐᖓᕐᓂ 
ᐱᕈᖅᑐᖃᕈᓐᓇᖏᒻᒪᑦ ᑕᐅᓇᓂ ᐱᔪᒪᔭᕋᓗᐊᕗᑦ ᑭᓯᐊᓂ ᐱᕈᕈᓐᓇᓂᓐᖏᒻᒪᑕ ᑭᓐᖓᐃᑦ ᐊᔾᔨᒋᓐᖏᑦᑐᓂᐅᒃ 
ᐱᑕᖃᓐᖏᒻᒪᑦ. 

ᑭᓯᐊᓂ ᐅᓇ ᖁᕕᐊᓲᑎᒋᓚᐅᕋᒃᑯ ᑕᐃᒃᑯᐊ ᓄᑕᕋᑯᓗᐃᑦ 5 ᐊᒻᒪᓗ 6-ᓂᒃ ᐅᑭᐅᓖᒃ ᐃᓕᓐᓂᐊᓕᓵᖅᑐᑯᓗᐃᑦ 
ᓇᓪᓕᐅᓂᖅᓯᐅᓚᐅᕐᒪᑕ ᐃᓱᓕᔾᔪᑎᑖᖅᑐᑎᓪᓗ ᑖᔅᓱᒧᖓ ᐅᑭᐅᒧᑦ ᐊᑐᖅᑲᐅᔪᒧᑦ graduate-ᓚᐅᕐᒪᑕ.  
 
ᑖᓐᓇ ᐃᕐᖑᑕᕋ ᓚᑮᑕ ᕕᓕᓐ ᓂᕕᔅᓴᕐᓈᕐᒥᑦ ᐊᑎᖃᕐᒪᑦ ᑕᐃᔅᓱᒧᖓ ᐊᒥᓱᓄᑦ ᐊᓈᓇᑦᑎᐊᕆᔭᐅᓚᐅᖅᑐᒧᑦ 
ᓂᕕᔅᓴᕐᓈᖅ ᐊᕐᓇᓂᑦ ᓯᕗᓪᓕᖅᐸᐅᔪᒪᓪᓗᓂ ᑕᒫᓂ ᐅᑭᐅᖅᑕᖅᑐᓕᒫᒥ ᒥᖅᓱᕆᐅᕐᓂᕐᒥᒃ ᒥᖅᓲᑎᓄᑦ. 
ᐊᕐᓇᓐᖑᔾᔪᑎᓂᓪᓗ ᑕᒪᒃᑯᓂᖓ ᓄᕕᖅᓵᓂᑦ ᒥᖅᓱᕆᐊᓐᖓᖃᑕᐅᓯᒪᒻᒪᑦ ᑕᒫᓂᓕ ᑭᕙᓪᓕᕐᒥ ᑕᐃᑉᓱᒪᓂ 1900-
ᖑᑎᓪᓗᒍ. 
 
ᒥᖅᓱᕈᑎᑖᖅᑐᕕᓂᐅᓐᓂᕐᒪᑦ ᐊᒡᒐᓐᓅᖅᑐᓂᑦ ᑖᑉᓱᒥᖓ ᐃᕐᖑᑕᕋ ᐊᒻᒪᓗ ᑐᓴᖅᑎᑕᐅᖁᑦᑎᐊᖅᑕᕋ 
ᐊᓕᐊᓇᐃᕕᔾᔪᐊᓚᐅᕋᒃᑯ ᐳᐃᒍᔾᔮᔪᓐᓃᕐᒪᒍ. ᐃᓕᓐᓂᐊᕈᒪᓂᖏᓪᓗ ᓴᓐᖏᑦᑎᑉᐸᓪᓕᐊᑐᐃᓐᓇᓚᖓᓕᕐᒥᒻᒪᑕ 
ᑕᐃᒃᑯᐊ ᐃᓱᓕᔾᔪᑎᑖᖅᑐᑯᓘᓚᐅᖅᑐᑦ ᐅᑭᐅᕆᖅᑲᐅᔭᑉᑎᓐᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᐊᓚᕋᓚᒃ. ᒪᓕᒐᓕᐅᖅᑎ ᑭᒻᒥᕈᖅ ᐊᒻᒪ ᑭᓐᖓᕐᓄᑦ, ᐊᑭᓱᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 235 - 2(3): ᐱᒃᑯᒍᓱᓐᓂᖅ ᑭᓐᖓᕐᓂ ᐃᓱᓕᒃᑐᓂᑦ ᐃᓕᓐᓂᐊᓂᕐᒥᒃ (ᐊᑭᓱᒃ) 
 
ᐊᑭᓱᒃ: ᖁᔭᓐᓇᒦᒃ ᐅᖃᖅᑏ. ᐅᓐᓄᒃ ᑕᐃᑲᓂ ᐲᑕ ᐱᑦᓯᐅᓛ ᐃᓕᓐᓂᐊᕐᕕᐅᓂᕋᖅᑕᑎᓐᓂ ᐱᒋᐊᕐᓂᐊᖅᑐᑎᑦ 5-ᒥ 
ᐊᒻᒪᓗ ᑖᓐᓇ ᐃᓕᑕᖅᓯᓂᕆᔭᖓ ᐃᓕᓐᓂᐊᖅᑎᓂᑦ ᐱᒋᐊᕐᓂᐊᖅᑐᓂ 7:30ᒥ. 
 
ᑖᒃᑯᐊ ᐅᓪᓗᒥ ᐃᓕᓐᓂᐊᓂᕐᒥᓂ ᐱᔭᕇᕐᓂᐊᖅᑐᐃᑦ ᐅᑯᐊᖑᕗᑦ ᕼelena Workman, ᔫ ᓵᓗᒨᓂ, ᐱᑦᓯᐅᓛ ᑐᓄ, 
ᔨᓯ ᑐᓄ, ᐄᕕ ᐳᑐᒍᖅ, Margaret Hutchins ᐊᒻᒪᓗ ᐊᓂᕐᓂᒃ ᐅᓱᐃᑦᑐᖅ. ᑖᒃᑯᐊ ᐅᓪᓗᒥ ᐱᔭᕇᕐᓂᐊᕐᒪᑕ 
ᐃᓕᓐᓂᐊᓂᕐᒥᓂᑦ ᖁᕕᐊᒋᑦᓯᐊᐸᒃᑲ ᐊᒻᒪ ᑕᐃᒃᑯᐊ ᐊᓈᓇᒃᑯᖏᓪᓗ ᐃᓕᓐᓂᐊᑎᑦᓯᔨᖏᓪᓗ ᑕᒪᑦᓱᒪᓐᖓ 
ᐃᑲᔪᑦᓯᐊᓚᐅᕐᒪᑕ ᖁᔭᒋᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᐊᑭᓱᒃ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᒧᑦ, ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 236 - 2(3): ᓄᓇᕘᒥ ᑲᑐᔾᔨᖃᑎᒌᑦ ᓄᓇᓖᑦ ᒐᕙᒪᖏᑕ 

ᐊᕐᕌᒍᑕᒫᖅᓯᐅᑎᖓᓂᒃ ᐱᖁᔨᕗᖔᕈᑎᓕᐅᒥᓃᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᔪᒪᓪᓗᖓ 
ᐊᕐᕌᒍᑕᒫᖅᓯᐅᕐᓂᖃᑦᑎᐊᓚᐅᕐᓂᖏᓐᓂᑦ ᓄᓇᕘᒥ ᑲᑐᔾᔨᖃᑎᒌᒃᑯᑦ ᓄᓇᓖᑦ ᒐᕙᒪᖏᓐᓂᑦ ᐃᖃᓗᑦᑑᑦᑎᐊᕐᒥ ᒪᐃ 
6ᒥᒃ ᒪᐃ 8ᒧᑦ. 
 
ᐅᖃᖅᑏ, ᒪᓕᒐᓕᐅᖅᑏᑦ ᖃᐅᔨᒪᕗᑦ ᓄᓇᓖᑦ ᑲᑐᔾᔨᖃᑎᒌᖓᑦ ᓄᓇᕘᓕᒫᒧᐊᖓᒻᒪᑦ ᑲᑎᒪᔨᖏᓪᓗ 
ᒪᐃᔭᒋᔭᐅᓪᓗᑎᑦ ᓂᕈᐊᖅᑕᐅᓯᒪᔪᓂᑦ.  
 
ᒪᐃᔭᐅᔪᐃᑦ ᑕᑯᓐᓇᕐᒪᑕ ᑖᒃᑯᐊ ᓄᓇᓖᑦ ᑲᑐᔾᔨᖃᑎᒌᖓᑦ ᑭᒡᒐᖅᑐᐃᓂᐃᓐᓂᑦ 31,000 ᓄᓇᕘᒥᐅᑦ 
ᐱᔪᒪᔭᖏᓐᓂᑦ. ᑖᓐᓇ ᑲᑐᔾᔨᖃᑎᒌᒃ ᐱᒻᒪᕆᐅᔪᒥᒃ ᐊᔭᐅᕇᓐᓇᐅᔭᖅᐸᑉᐳᑦ ᓄᓇᕘᒥᐅᑦ ᑭᒡᒐᑐᖅᑐᒋᑦ ᓄᓇᕘᒥ 
ᐊᒻᒪ ᑲᓇᑕᒥ. 

ᐅᖃᖅᑏ, ᑲᑐᔾᔨᖃᑎᒌᒃ ᑖᓐᓇ ᐃᒃᓯᕙᐅᑕᖃᖃᑕᐅᕗᑦ ᑲᑎᒪᔨᖅᔪᐊᓄᑦ ᓄᓇᓖᑦ ᒐᕙᒪᖏᓐᓂᑦ ᑲᓇᑕᒥ 
ᑲᑐᔾᔨᖃᑎᒌᖏᓐᓂ. ᑖᓐᓇᓗ ᑲᑐᔾᔨᖃᑎᒌᒃ ᑲᓇᑕᓕᒫᒧᐊᖓᓪᓗᓂ ᑭᒡᒐᖅᑐᐃᔪᖅ ᑲᓇᑕᓕᒫᒥ ᓄᓇᓖᑦ 
ᒐᕙᒪᖏᓐᓂᑦ. ᐃᓚᒋᔭᐅᖃᑕᐅᓂᕗᑦ ᑕᒫᓂ ᓂᐱᖅᑯᖅᑐᒋᐊᕈᑎᒋᒃᑲᓐᓂᖅᐸᑉᐸᕗᑦ ᓄᓇᕘᑉ ᓄᓇᓕᖏᓐᓂᑦ.  
 
ᑲᓇᑕᒥ ᑲᑐᔾᔨᖃᑎᒌᒃᑯᑦ ᐊᖓᔪᖅᑳᖓᑦ, Gloria Kovaᑎch ᐊᕐᕌᒍᑕᒫᖅᓯᐅᑎᒥ ᐅᓂᒃᑳᕆᐊᖅᑐᖅᓯᒪᓚᐅᖅᐳᖅ 
ᑕᖅᑭᐅᓚᐅᖅᑐᒥ. ᐅᖃᓚᐅᖅᐳᖅ ᐅᕙᓐᓄᑦ ᐅᐱᒍᓱᑦᑐᒻᒪᕆᐅᓚᐅᕐᓂᕐᒥᓂ ᓄᓇᕘᒧᐊᖃᑕᐅᒋᐊᒃᓴᖅ 
ᐊᕐᕌᒍᑕᒫᖅᓯᐅᒻᒧᑦ.  
 
ᐅᖃᖅᑏ, ᒪᐃᔭᐅᔪᑦ ᓄᐃᑎᑦᑎᓕᓚᐅᖅᐳᑦ ᐊᒥᓱᓂᑦ ᐱᒻᒪᕆᐅᒋᔭᐅᔪᓂᑦ ᒥᓂᔅᑕᒧᑦ ᓄᓇᓕᓐᓂ ᒐᕙᒪᓕᕆᔨᒃᑯᓐᓂ 
ᐊᒻᒪ ᐃᖅᑲᓇᐃᔭᖅᑎᖁᑎᖏᓐᓂᑦ. ᓈᒻᒪᑦᑎᐊᖅᐳᖅ ᒥᓂᔅᑕᐅᔪᖅ ᐅᐸᖃᑕᐅᓂᖓᓂᒃ ᑐᓴᖁᓪᓗᒍ ᒪᐃᔭᒋᔭᐅᔪᓂᑦ. 
ᐊᒥᓱᑎᒍᑦ ᒪᐃᔭᐅᔪᐃᑦ ᐃᑉᐱᒋᕙᒻᒪᑕ ᑐᓴᖅᑕᐅᔪᒪᓐᖏᒋᐊᒃᓴᖏᓐᓂᑦ ᓄᓇᕘᑦ ᒐᕙᒪᒃᑯᖓᓐᓄᑦ. 
 
ᐅᖃᖅᑏ, ᖁᓪᓕᖅᐸᐅᔪᑦ ᓄᓇᕘᑦ ᒐᕙᒪᒃᑯᖓᓐᓂ ᐳᐃᒍᕆᐊᖃᓐᖏᓚᑦ ᖃᐅᑕᒫᑦ ᓄᓇᓖᑦ ᒪᐃᔭᖏᑦ ᐊᒻᒪ 
ᑲᑎᒪᔨᖏᑦ ᐃᖅᑲᓇᐃᔭᖅᑎᖏᓪᓗ ᐊᒃᓱᕈᖅᐸᒻᒪᑕ ᓄᓇᖁᑎᖏᑦ ᓄᓇᒋᔪᒪᓇᖅᓯᕙᓪᓕᐊᖁᓪᓗᒋᑦ. ᐊᒥᓱᐊᖅᑎ ᐅᓇ 
ᐅᖃᖃᑦᑕᖅᓯᒪᔭᕋ ᐅᖃᒃᑲᓐᓂᕐᓂᐊᖅᑕᕋ, ᐱᓕᕆᒃᑲᓐᓂᖁᔭᐅᕙᑉᐳᑦ ᐊᑐᖅᑐᓂᑦ ᐊᒥᒐᖅᓯᕙᓪᓕᐊᒐᓗᐊᖅᑎᓪᓗᒋᑦ. 
ᑕᐃᒪᓐᓇᐃᓐᓂᖓᓄᑦ ᐃᑲᔪᖅᑐᕆᐊᖃᖅᐸᕗᑦ ᑐᓵᕙᓪᓗᒋᓪᓗ. 
 
ᐅᖃᖅᑏ, ᐊᕐᕌᒍᑕᒫᖅᓯᐅᑎᒥᓂ ᑕᐃᒪᓐᓇᐃᖏᓐᓇᖅᐸᒻᒪᑕ ᒪᐃᔭᐅᔪᑦ ᐱᖁᔨᕗᖔᓕᐅᓚᐅᖅᐳᑦ ᐱᒻᒪᕆᐅᔪᓂᑦ. 
ᑕᕝᕙᓂ ᑲᑎᒪᓂᑦᑎᓐᓂ ᓴᖅᑭᑎᑦᑎᔪᒫᖅᐳᖓ ᑖᒃᑯᓂᓐᖓ ᐱᖁᔨᕗᖔᕈᑕᐅᓚᐅᖅᑐᓂᑦ ᕿᒥᕐᕈᔭᐅᓂᐊᕐᒪᑕ 
ᒥᓂᔅᑕᓄᑦ ᐊᒻᒪ ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ ᖃᓄᖅᑑᕈᑎᒋᒋᐊᕐᓗᒋᑦ ᐱᔭᕆᐊᖃᕐᓂᖏᑦ ᒪᓕᓪᓗᒋᑦ. 
ᐊᔪᐃᓐᓈᕐᕕᒋᕙᒃᑲᓗ ᒐᕙᒪᒃᑯᑦ ᐅᔾᔨᕆᑦᑎᐊᖁᓪᓗᒋᑦ ᐆᒥᖓᓗᐊᖅ ᐱᖁᔨᕗᖔᕈᑕᐅᓚᐅᖅᑐᐃᑦ ᐃᓚᖓᓐᓂᑦ 
ᑕᐃᔭᐅᔪᖅ, ‘ᐊᑐᖅᑐᒃᓴᐃᑦ ᑮᓇᐅᔭᓄᑦ ᓯᐊᒻᒪᖅᑎᕆᓂᕐᒥᒃ ᑐᓐᖓᕕᒃᓴᖅ ᓄᓇᕘᑦ ᓄᓇᓕᖏᓐᓄᑦ.’ 
 
ᐅᖃᖅᑏ ᐱᒃᑯᒍᓱᖃᑕᐅᔪᒪᕗᖓ ᒪᓕᒐᓕᐅᖅᑎᐅᖃᑎᓐᓄᑦ ᒪᐃᔭ ᐃᓕᓴᐱ ᓯᐅᑎᐊᐱᒻᒥᒃ ᓂᕈᐊᖅᑕᐅᒪᐅᕐᓂᖓᓄᑦ 
ᓄᓇᕘᒥ ᓄᓇᓖᑦ ᑲᑐᔾᔨᖃᑎᒌᒃᑯᓐᓄᑦ ᐊᖓᔪᖅᑳᖑᓂᕐᒥᒃ ᑲᑎᒪᔨᐅᖃᑕᐅᓂᐊᕐᒥᔪᐃᑦ: Elizabeth Copeland, 
ᑐᖏᓕᖅᑖᖓ, Michelle Gillis ᕿᑎᕐᒥᐅᓃᖔᖅᑐᖅ, ᓘᑎ ᑑᒪᓯ ᕿᑭᖅᑖᓗᒻᒦᖔᖅᑐᖅ ᐊᒻᒪᓗ ᓯᑖᓐᓕ ᐊᒃᔪᒃ 
ᕿᑎᕐᒥᐅᓃᖔᖅᑐᖅ. ᑲᔪᓯᓂᖃᑦᑎᐊᕐᓂᐊᖁᕙᕗᑦ ᓂᕈᐊᖅᑕᐅᕕᒋᔭᒥᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᐲᑕᓴᓐ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 237 - 2(3): ᖁᔭᓕᓂᖅ ᐃᓄᒃᓱᒃ ᐃᓕᓐᓂᐊᕐᕕᒻᒥᒃ ᐃᓱᓕᒃᓯᔪᓂᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᓇᖏᖅᓯᔪᒪᕗᖓ ᐃᓕᑕᕆᔪᒪᓪᓗᒋᑦ ᐊᒻᒪ ᖁᔭᒋᔪᒪᓪᓗᒋᑦ 32-
ᖑᔪᓂᑦ ᐃᓅᓱᒃᑐᓂᑦ ᐃᓱᓕᒃᓯᓚᐅᖅᑐᓂᑦ ᐃᓄᒃᓱᑦ ᐃᓕᓐᓂᐊᕐᕕᒻᒥᒃ ᐊᕐᕌᒍᑦᑎᓐᓂ. ᐃᓱᓕᓐᓂᕐᒥᓄᑦ 
ᖁᕕᐊᓱᒍᑎᒋᔭᐅᓚᐅᖅᐳᑦ ᔫᓂ 3ᖑᑎᓪᓗᒍ.  
 
ᑕᐃᒍᓯᓕᐊᕆᓚᐅᖅᑕᖓᑦ ᐃᓱᓕᒃᓯᓂᕐᒥᓄᑦ ᐱᐅᒋᓚᐅᖅᑕᕋ, ᐃᖅᑲᐅᒪᑕ ᑕᕝᕙᓐᖓᑦ ᐃᓅᓯᕗᑦ ᐱᒋᐊᕐᓂᖃᕐᒪᑦ. 
ᖁᕕᐊᓇᑦᑎᐊᓚᐅᖅᑐᓐ ᐅᐸᒍᑎᓪᓗᑎ, ᐅᐸᒍᑎᓪᓗᖓᓗ ᐊᒻᒪᓗᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ ᒪᕐᕉᒃ 
ᐃᖃᓗᓐᓃᖔᖅᑑᒃ ᐱᑯ ᐊᒻᒪᓗ ᓯᕗᓕᖅᑎᕗᑦ ᐅᐸᒍᑎᓯᒪᔪᐃᓐᓇᐅᓚᐅᖅᑐᑦ ᐊᓕᐊᓇᐃᓚᐅᖅᓯᒪᔪᖅ ᑕᐃᑲᓂ 
ᖁᕕᐊᓱᒍᑕᐅᑎᓪᓗᒋᑦ ᐊᓕᐊᓇᐃᒍᓱᓚᐅᖅᑐᒍᑦᑕᐅᖅ ᐊᖏᔪᖅᑳᕆᔭᐅᔪᑦ ᑕᐃᑲᓃᑦᑐᐊᓐᓅᓚᐅᕐᒪᑕ 
ᐅᐱᒍᓱᑦᑎᐊᖅᖢᑎ ᐃᓕᓐᓂᐊᖅᑎᓪᓗ ᐊᒻᒪᓗᑦᑕᐅᖅ ᖃᓱᔾᔫᒥᔪᒃᓴᐅᓚᐅᖅᑐᑦ ᑕᐃᑲᓂ ᐊᓂᒎᑎᒐᒥ. 

ᑕᐃᓐᓇ ᐅᖃᐅᓯᕆᔭᐅᓚᐅᖅᑐᖅ ᓲᕐᓗ ᐊᓂᒎᑎᒐᒥᒎᖅ ᐊᖏᔪᖅᑲᐅᑎᐅᒋᔭᖏᑦ ᐊᒻᒪᓗᑦᑕᐅᖅ ᐃᓕᓐᓂᐊᖅᑎᑯᓗᐃᑦ 
ᑕᐃᒃᓱᒥᖓ ᐱᔭᕇᖅᓯᒐᒥ ᐊᒻᒪᓗᑦᑕᐅᖅ ᐅᖃᐅᓯᕆᒃᑲᓂᕐᓗᒍ ᑖᒃᓱᒧᖓ ᐅᐱᒋᔭᐅᓚᐅᖅᑐᓐ ᐊᖏᔪᖅᑳᕆᔭᐅᔪᓐ. 
ᓲᕐᓗ ᐅᖃᐅᓯᖏᑦ ᐱᖓᓲᓕᖅᑲᖓᓚᐅᕐᒪᑕ ᓂᓕ ᒪᓐᓂᐊᐱᒃ, ᓖᓴ ᑯᓗᓛᖅ ᐊᒻᒪᓗᑦᑕᐅᖅ ᒫᒡ ᔪᕈ ᒍᑦᓯᐊᐃ 
ᖃᓗᓐᓇᐅᔭᖅᖢᓂ ᐃᓄᑦᑑᖅᖢᓂ ᐅᐃᕖᖅᑐᖃᖅᑐᓂᓗ ᑖᓐᓇ ᐱᐅᒋᑦᑎᐊᓚᐅᖅᑕᕋ. 
 
>>ᐸᑦᑕᑐᖅᑐᑦ 
 
ᐊᒻᒪᓗᑦᑕᐅᖅ ᐅᐱᒋᔪᒪᓪᓗᒋᑦ ᑕᐃᒃᑯᐊ ᐃᓕᓴᕆᔭᐅᓚᐅᖅᑐᓐ ᓗᐊᓐ ᑮᓇᓐ ᐊᒻᒪᓗ ᒫᑎᐅ 
ᐅᖃᓪᓚᑦᑎᑕᐅᑎᐊᓚᐅᖅᑐᑦ ᑭᓯᐊᓂ ᐱᒃᑲᐅᓛᖑᖃᑕᐅᓚᐅᕋᒥ ᑕᐃᒪᓐᓇ ᑭᓯᐊᓂ ᑰᒃᓴᓱᒐᓚᓚᐅᖅᑐᓐ. 
 
ᐊᒻᒪᓗᑦᑕᐅᖅ ᐃᓕᓴᖅᓯᔪᒪᓪᓗᖓ ᐊᓐᖓᕋ ᐱᔭᕇᖅᓯᓚᐅᕐᒪᑦ ᐊᓐᑕᓂ ᑐᑐ, ᑎᐅᕋᓐ ᐃᕐᓂᕐᓗ ᐱᔭᕇᖅᓯᓚᐅᕐᒪᑦ 
ᐅᐱᒋᔪᒪᓪᓗᒋᓪᓗ ᐱᔭᕇᖅᓯᓚᐅᕐᓂᖏᓐᓂ ᐃᓕᓐᓂᐊᕐᓂᖏᓐᓄᑦ. ᓂᕆᐅᑦᑎᐊᕈᒪᒐᓗᐊᖅᐳᖓ 
ᑕᐃᒪᓐᓇᐃᑦᑐᐃᓐᓇᐅᒐᑦᑕ ᐃᖅᑲᓇᐃᔭᖅᑎᑖᓛᕆᐊᒃᓴᖅ ᐃᓕᓐᓂᐊᕐᓂᕐᒥᓂ ᐱᔭᕇᖅᑐᓂ 32-ᖑᒻᒪᑕ 
ᐃᓕᓐᓂᐊᕐᓂᕐᒥᓂ ᐱᔭᕇᖅᓯᓚᐅᖅᑐᑦ. ᐱᐅᔪᐊᓘᒐᓗᐊᑦ ᑭᓯᐊᓂᓕ ᐱᐅᖏᓐᓂᖓ ᑕᑯᓐᓇᒃᑯᕕᐅᒃ 75-ᐳᓴᖓ 
ᐃᓕᓐᓂᐊᕐᓂᖏ ᓄᖅᑲᖃᑦᑕᖅᑐᑦ 96-ᖑᔭᒐᓚᐅᖅᑑᒐᓄᐊᑦ ᐃᓕᓐᓂᐊᕐᓂᕐᒥᓂ ᐱᔭᕇᖅᓯᔪᑦ ᑕᐃᒪᓕᖃᐃ 
ᓯᕗᒧᐊᕐᐸᓪᓕᐊᑎᓪᓗᑕ ᐅᓄᖅᓯᕙᓕᖁᓇᐅᒐᓗᐊᑦ ᐱᔭᕇᖅᓯᔪᑦ ᐃᓕᓐᓂᐊᕐᓂᕐᒥᓂᑦ. 
 
ᐅᐱᒍᓱᖃᑎᒋᔪᒪᕙᒃᓯ 32-ᓂ ᐃᓕᓐᓂᐊᕐᓂᕐᒥᓂ ᐱᔭᕇᖅᓯᒪᔪᑦ 2006-ᖑᑎᓪᓗᒍ ᐃᓄᒃᓱᒃ ᐃᓕᓐᓂᐊᕐᕕᐊᓗᐊᓂ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᐅᐱᒋᕙᕗᑦ. ᒪᓕᒐᓕᐅᖅᑎᐅᑉ ᐅᖃᐅᓯᖏᑦ ᓴᓪᓕᕐᓄᑦ ᐃᒡᓗᓕᒑᕐᔪᒧᓪᓗ. ᓇᑦᓯᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 238 - 2(3): ᐃᖅᑲᐅᒪᑦᑎᓂᖅ ᔫᐱ ᓄᑕᕋᕐᒥ (ᓇᑦᑎᖅ) 
 
ᓇᑦᑎᖅ: ᐄ, ᐅᓪᓗᒥ ᐃᖅᑲᐅᒪᔪᒪᓪᓗᒍ ᐅᖃᖅᑎᐊᐱᒋᓚᐅᖅᑕᕗᑦ ᔫᐱ ᓄᑕᕋᖅ ᐅᓂᒃᑳᕆᒐᓛᒍᒪᓪᓗᒍ. ᑭᓯᐊᓂ 
ᐱᔾᔪᑎᒋᔭᕋ ᑕᐃᒪ ᑐᒡᓕᕆᓚᐅᖅᓯᒪᒻᒪᖓ ᑕᐃᒃᓱᒪ ᐅᖃᖅᑎᒋᓚᐅᖅᑕᑦᑕ ᐅᕙᓐᓄᑦ ᖁᒻᒧᑦ ᑕᐅᑐᒃᑲᓗᐊᖅᖢᓂ 
ᐅᖃᖅᑎᕋᓛᓚᖃᑦᑕᓚᐅᕐᒪᑦ. 
 
ᐱᓕᕆᔪᒪᓪᓚᕆᖃᑦᑕᓚᐅᖅᑐᓂ ᐱᓕᕆᐊᒥᓂᓪᓗ ᐅᐱᒍᓱᓪᓚᕆᑦᑐᓂ ᖁᕕᐊᓱᓪᓚᕆᖃᑦᑕᓚᐅᕐᒪᑦ 
ᐊᑕᐅᓰᑐᐃᓐᓇᐸᓪᓚᐃᓪᓗᖓ ᐃᓇᖐᓯᒪᓚᐅᖅᓯᒪᔪᖓ ᐃᒃᓯᕚᒃᑲᓐᓂᖃᑦᑕᕈᒪᒐᓗᐊᖅᑐᖓ ᑕᐃᑲᓂ. ᑭᓯᐊᓂ 
ᐃᖅᑲᓇᐃᔮᒥᓂᒃ ᐊᓕᐊᓇᐃᒍᓱᓗᐊᒧᑦ ᐋᓐᓂᐊᕋᔪᐃᒃᓱᓂᓗ ᖁᕕᐊᒋᖃᑦᑕᓚᐅᖏᑕᕋ ᐃᖅᓯᕚᕈᒪᒐᓗᐊᖅᑐᖓ 
ᑕᐃᑲᓂ. 
 
ᑭᓯᐊᓂ ᐃᓄᕌᓛᑯᓘᓚᐅᖅᑑᒐᓗᐊᖅ ᑭᓯᐊᓂ ᐊᖏᔪᐊᓗᒻᒥ ᕿᒪᐃᒻᒪ ᑭᓯᐊᓂ ᑲᔪᓯᓂᐊᖅᑐᒍᑦ 
ᖃᓄᐃᒍᓐᓃᓂᐊᕐᒥᔪᒍᒋᑦ ᐃᖅᑲᐅᒪᓇᖃᑦᑕᓚᖓᔫᒐᓗᐊᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᓇᑦᓯᖅ. ᐃᑉᐱᒋᔭᐃᓐᓇᕐᐳᑦ ᐅᖃᐅᓯᕆᔭᑎᑦ ᖁᔭᓐᓇᒦᒃ. ᐊᒻᒪᓗ ᐃᒡᓗᓕᖕᒧᑦ 
ᓴᓂᕋᔭᒻᒧᓪᓗ ᒪᓕᒐᓕᐅᖅᑎ, ᑕᐹᖅᔪᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 239 - 2(3): ᑕᓚᕖᓴᒃᑰᖅᑎᑕᐅᓂᖓ ᒪᓕᒐᓕᐅᕐᕕᒻᒥ ᑲᑎᒪᓂᐅᔪᖅ 

(ᑕᐹᖅᔪᒃ) 
ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒃᑯᐊᑦᑕᐅᖅ ᐃᒡᓗᓕᖕᒥ ᐊᓂᒍᐃᓂᐊᖅᑐᑦ 
ᐅᓄᕐᓂᖅᐹᖑᓂᐊᕋᓗᐊᖅᑎᓪᓗᒋᑦ ᑭᓯᐊᓂ ᐅᓐᓄᒃ ᑕᑯᔪᒪᔮᓗᒋᒐᒃᑭᑦ ᑕᑯᐊᓪᓚᓚᐅᕐᓗᒋᑦ 
ᐅᓐᓄᖅᓯᐅᕈᑎᒋᓂᐊᖅᐸᒃᑲ ᑭᖑᓪᓕᕐᒥ ᑲᑎᒪᓕᕐᒥᒍᑦᑕ ᐃᓛᒃ ᐅᑎᕐᓂᐊᑐᒃᓴᐅᒐᒪ.  
 
ᐅᖃᖅᑎᑦᑎᔩ, ᑖᓐᓇᑦᑕᐅᖅ ᐃᓱᒪᒋᑦᑎᐊᖅᑐᒍ ᑖᒃᓱᒪ ᓂᕈᐊᖅᑕᐅᖃᑎᒋᓯᒪᔭᒪ ᐅᖃᐅᓯᕆᓵᖅᑕᖓ 
ᐅᖃᖅᑎᑦᑎᔨᒋᓚᐅᖅᑕᕗᑦ. ᑭᓯᐊᓂᓕ ᐅᖃᖅᑎᑦᑎᔩ ᐆᒥᖓ ᐅᖃᕆᐊᒃᑲᓐᓂᕈᒪᔪᖓ ᑕᕝᕙᓂ 
ᒪᓕᒐᓕᐅᖅᑎᐅᑎᓪᓗᑕ ᓂᕈᐊᖅᑕᐅᓯᒪᓪᓗᑕ ᐅᐱᒋᔭᐅᕕᔪᐊᖃᑦᑕᕋᑦᑕ ᓂᕈᐊᖅᑎᒋᓯᒪᔭᑦᑎᓐᓄᑦ. 
 
ᑭᓯᐊᓂ ᒫᓐᓇᒧᑦ ᑎᑭᑦᑐᒍ ᑲᑎᒪᓂᕆᔭᑦᑕ ᐃᓗᐊᓐᓂ ᑕᑯᒃᓴᐅᑎᑕᐅᖃᑦᑕᖏᓐᓇᒃᓱᓕ ᑖᓚᕖᓴᓕᕆᔨᒃᑯᑦ 
ᐱᔨᑦᓯᕋᖅᑐᖅᓴᐅᔫᒐᓗᐊᖅᑎᓪᓗᒋ ᓄᓇᖃᖅᑳᕐᓂᑯᕕᓃᑦ ᐊᒃᓱᕈᓐᓇᖅᑐᒥ ᑲᑎᒪᓕᕌᖓᑦᑕ ᑕᒫᓐ ᐃᖃᓗᓐᓂ 
ᑕᑯᒃᓴᐅᖃᑦᑕᕋᓗᐊᖅᑐᒍᑦ. ᑭᓯᐊᓂ ᒥᓂᑦᑎᖃᑦᑕᕋᑦᑕ ᓄᓇᕗᒻᒥᐅᓂᑦ ᐊᒥᓱᑲᓪᓚᓐᓂᑦ ᑕᕝᕙᓂ ᐱᕐᔪᐊᖑᑎᓪᓗᒍ 
ᑲᑎᒪᓴᑎᓪᓗᑕ ᑕᒪᒃᑯᐊᓗ ᑐᓵᔭᐅᔪᒪᖃᑦᑕᓪᓚᕆᒻᒪᑕ.  
 
ᑖᓐᓇ ᐱᔾᔪᑎᒋᓪᓗᒍ ᐅᖃᖅᑎᑦᑎᔩ ᑕᒪᓐᓇ ᐊᒃᓱᕉᑕᐅᒃᑲᓐᓂᖁᕙᕋ ᑕᒪᒃᑯᐊ ᓂᕈᐊᖅᑎᒋᓯᒪᕗᑦ 
ᒥᓂᑕᐅᔭᕆᐊᖃᖏᒻᒪᑕ, ᑲᓇᑕᒥᐅᑕᐅᖃᑕᐅᒻᒪᑕ, ᑲᓇᑕᒥᐅᑕᓕᒫᕌᓗᐃᑦ ᐱᕕᖃᕈᓐᓇᕐᓂᖃᖅᑎᓪᓗᒋᑦ 
ᓂᕈᐊᖅᓯᒪᓐᓂᕈᑦᑕ ᐱᓂᐊᖅᓯᒪᔭᖏᓐᓂᑦ ᖃᓄᐃᒻᒪᑦ ᐃᓄᑦᑎᒍᑦ ᓂᖏᑕᐅᓲᖑᒻᒪᖔᑕ, ᑕᒪᓐᓇ ᖁᕕᐊᓇᓐᖏᒻᒪᑦ. 
ᐊᒻᒪᓗ ᑖᒃᑯᐊ ᑐᑭᓯᕚᓪᓕᖅᑎᑦᑎᓇᓱᐊᕐᓂᕐᒧᑦ ᐃᓅᖃᑎᕗᓪᓗ ᑕᒪᒃᑯᐊ ᓂᕈᐊᖅᑎᒋᓯᒪᔭᕗᑦ 
ᐅᐱᒍᓱᑉᐹᓪᓕᕈᓐᓇᕋᓗᐊᕐᒪᑕ ᑕᒪᒃᑯᐊ ᐃᓪᓘᑉ ᐃᓗᐊᓃᑦᑐᑦ ᐱᓂᐊᕐᓂᕆᔭᑦᑎᓐᓂ ᐱᐅᒐᓗᐊᖅᐸᑕᓘᓐᓃᑦ, 
ᐱᐅᓐᖏᑉᐸᑕᓘᓐᓃᑦ ᒪᑐᐃᖓᔭᕆᐊᖃᕋᑦᑕ.  
 
ᐅᖃᖅᑎᑦᑎᔩ, ᑖᒃᑯᐊ ᐃᖅᑲᓇᐃᔭᖅᑎᐅᔪᑦ ᒪᓕᒐᓕᐅᕐᕕᐅ ᐃᓗᐊᓂ ᑎᓕᐅᒃᑲᓐᓂᕈᒪᕙᒃᑲ ᑕᒪᓐᓇ 
ᐱᒋᐊᓪᓚᑦᑕᐅᒃᑲᓐᓂᖁᓪᓗᒍ ᑕᒪᑐᒪᓂ ᑕᒪᓐᓇ ᓱᓕ ᓄᖑᓚᐅᖅᑳᖅᑎᓐᓇᒍ ᓂᕈᐊᖅᑕᐅᕝᕕᒋᓯᒪᔭᕗᑦ 
ᑭᖑᓪᓕᕐᒥᐅᔪᖅ. ᐅᖃᖅᑎᑦᑎᔩ, ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᑲᑎᒪᔾᔪᑎᔅᓴᑎᓐᓂᑦ ᓈᓴᐅᑎᖓ 3. ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 240 - 2(3): ᐱᒃᑯᒍᓱᓐᓂᖅ ᓴᓂᑭᓗᐊᕐᒥ ᐃᓱᓕᒃᓯᔪᓂᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᑎᔩ. ᑭᓯᐊᓂ ᓂᐱᒐ ᐱᐅᑦᑎᐊᖏᑦᑐᐊᓘᒻᒪᑦ ᖃᐅᔨᒪᒋᑦᑎ, ᓱᓇᑯᒃᑭᐊᖅ.  
 
ᐃᒪᐃᓕᖅᑳᕐᓗᖓᖃᐃ, ᐃᑉᐸᔅᓴᖅ ᐅᖄᓚᒐᒪ ᐊᖏᕐᕋᒧᑦ ᑕᐃᓐᓇ ᐃᕐᓂᕋ 12-ᓂᒃ ᐅᑭᐅᓕᑯᓗᒃ ᓚᓚᐅᕐᒫᖓ, 
ᐊᑖᑕᒃ ᓯᑯᖃᕈᓐᓇᐃᑐᖅ, ᐅᒥᐊᖅᑐᕈᒪᒧᑦ ᑕᒡᒐᓕ ᐱᓇᓱᐊᕈᓯᓕᒫᒥ ᓱᓕ ᒫᓃᓚᖓᕗᖓ. ᐅᖃᖅᑎᑦᑎᔩ, 
ᐅᐱᒍᓱᒋᐊᖃᕐᒥᒐᒪ ᑕᑲᓇᓂ ᐃᓕᓴᕐᕕᖓᓂ ᐱᔭᕇᔨᐊᖃᓚᐅᕐᒥᒐᑦᑕ ᒪᐃ 31-ᖑᑎᓪᓗᒍ ᐊᒻᒪᓗ ᑖᓐᓇ ᐅᐱᒋᕙᕋ 
ᒥᓂᔅᑕ ᐲᑯ ᓴᓂᑭᓗᐊᓕᐊᕈᓐᓇᓚᐅᕐᒪᑦ ᑖᒃᑯᐊ ᐱᔭᕇᕐᓂᖃᖅᑎᓪᓗᒋᑦ. ᑖᒃᑯᐊ ᐱᔭᕇᓚᐅᖅᑐᐃᑦ ᐅᑯᐊ ᒫᑕ 
ᕿᑦᑐᓱᒃ, ᓯᐅᕋ ᑯᓪᓗᐊᓗᒃ, ᑭᐅᕈᓚᐃᓐ ᒦᑯ.  
 
ᑖᒃᑯᐊ ᐱᓇᓱᐊᓚᐅᖅᐳᑦ ᐊᒻᒪᓗ ᑕᐃᒃᑯᐊ ᐊᖏᔪᖅᑳᕆᔭᖏᑦ ᑖᒃᑯᓂᖓ ᑲᔪᓯᑎᑦᑎᓚᐅᕐᒪᑕ ᑕᑲᓇᓂ 
ᐃᓕᓐᓂᐊᖅᑎᓪᓗᒋᑦ ? ᐃᓕᓴᕐᕕᖓᓂ. ᐊᔅᓱᕈᑦᑎᐊᖅᑐᑎᒃ ᓲᖑᒻᒪᑕ ᑖᒃᑯᐊ ᐊᖏᔪᖅᑳᕆᔭᐅᔪᐃᑦ, ᑖᒃᑯᐊ 
ᐅᐱᒋᕙᒃᑲ ᐊᖏᔪᖅᑖᖏᑦ ᐊᒻᒪ ᑖᒃᑯᐊ ᐱᔭᕇᓚᐅᖅᑐᐃᑦ ᑕᑲᓇᓂ ᐃᓕᓴᕐᕕᑎᓐᓂ. ᓇᑯᕐᒦᒃ, ᐅᖃᖅᑎᑦᑎᔩ. 



ᐅᓪᓗᑐᐃᓐᓇᖅ, ᔫᓂ 9, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑲᑦᑐᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᖁᔭᓐᓇᒦᒃ. ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ. 
ᑲᑎᒪᔾᔪᑎᔅᓴᕗᑦ ᓈᓴᐅᑎᖓ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᓈᓴᐅᑎᖓ 5. ᒫᓐᓇ ᒪᓕᒐᓕᐅᖅᑎᐅᖃᑎᒃᑲ 
ᐱᕕᖃᕈᒪᓪᓗᖓ ᐃᓕᑕᖅᓯᓂᕐᒥᑦ ᑕᕝᕙᓂ ᐳᓛᕆᐊᖅᓯᒪᔪᓂᑦ.  
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐃᓕᑕᕆᔪᒪᓪᓗᒍ ᓯᕗᓪᓕᖅᐹᒥ ᐊᖏᔪᒐ ᐋᓚᓐ, ᓄᓕᐊᖓᓗ ᐱᑦᓯᐅᓛᖅ ᕿᓚᕝᕙᖅ ᑖᒃᑯᐊ ᑕᕝᕙᓃᒻᒪᑎᒃ 
ᑐᓐᖓᓱᑦᑎᐹᒃᑲ ᒪᓕᒐᓕᐅᕐᕕᑎᓐᓄᑦ. ᑐᓐᖓᓱᒋᔅᓯᒃ. ᐊᒻᒪᓗ ᓴᐅᒥᐊᓂ ᑐᓐᖓᓱᑦᑎᒍᒪᓪᓗᒍᓗ ᓂᖓᐅᓱᒐ, 
ᐱᖃᑎᐊᓗᒐ ᔫ ᐃᓄᒃ. ᐊᒻᒪᓗ ᓴᐅᒥᑦᑎᐊᖓᓂ ᐃᖅᑲᓇᐃᔭᖃᑎᒐᑦᑕᐅᖅ ᖃᐅᔨᒪᔭᖅ ᑭᒃᑯᓕᒫᓄᑦ 
ᑐᓐᖓᓱᑦᑎᒍᒪᓪᓗᒍᓗ ᐄᕙ ᐅᓈᓕᒃ. ᑖᒃᑯᐊ ᑐᓐᖓᓱᑦᑎᐸᒃᑲ. ᐳᓛᖅᑐᓪᓗ ᒪᓕᒐᓕᐅᕐᕕᒻᒥᑦ. ᖁᔭᓐᓇᒦᒃ. 
 
ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ. ᖁᔭᓐᓇᒦᒃ. ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ. ᓇᒻᒪᖓ 6. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐃᖃᓗᐃᑦ ᕿᑎᖓᓄᑦ, ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 279 - 2(3): ᐋᓐᓂᐊᖅᑐᓕᕆᓂᕐᒧᑦ ᐊᕙᓗᓯᒪᖃᑕᐅᓂᖏᑦ ᐃᓕᓐᓂᐊᖅᑏᑦ ᓄᓇᕘᑉ ᓯᓚᑖᓂ 

(ᑐᑐ) 
ᑐᑐ (ᑐᓵᔨᑎᒍᑦ): ᐊᐱᕆᔪᒪᔪᖓ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ ᒥᓂᔅᑕᒥᑦ.  
 
ᒫᔅᓯ 14-ᖑᑎᓪᓗᒍ ᑭᖑᓪᓕᖅᐹᒥᑦ ᑲᑎᒪᑎᓪᓗᑕ ᐊᐱᕆᓚᐅᖅᓯᒪᒐᒪ ᑖᒃᑯᐊ ᐃᓕᓐᓂᐊᖅᑎᐅᒧᑦ ᒫᓐᖓᑦ ᓄᓇᕗᒻᒥ 
ᐊᐅᓚᕋᐃᒻᒪᑕ ᐊᑭᓕᖅᓱᖅᑕᐅᓲᖑᒻᒪᑕ ᐋᓐᓂᐊᕕᒻᒨᕈᑎᖏᑦ, ᑕᐃᒃᑯᐊ ᐱᓇᓱᒋᐊᖃᓲᖑᒻᒥᒻᒪᑕ ᑕᕝᕙᓂ ᓄᓇᒥ 
ᐊᕕᑦᑐᖅᓯᒪᔪᒥᑦ ᓇᔪᕐᓂᐊᖅᑕᖓᓂᑦ.  
 
ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ ᐃᑲᔪᖃᑦᑕᖅᐹᑦ ᑐᑭᓯᒋᐊᕈᑎᔅᓴᐅᔪᓂᓪᓘᓐᓃᑦ ᖃᐅᔨᒃᑲᐃᔾᔪᑎᓂᒃ ᐃᓕᓐᓂᐊᖅᑐᓄᑦ 
ᑕᐃᒃᑯᐊ ᓄᓇᕗᑦᒥ ᐃᑲᔪᖅᑕᐅᔾᔪᑎᒋᔭᖏᑦ ᐃᓱᓕᒃᑲᔭᕐᖓᑕ ᐊᒻᒪᓗ ᐱᓇᓱᖅᑳᕆᐊᖃᕋᔭᕐᒥᖕᒪᑕ ᑲᓇᑕᒥ 
ᐊᕕᒃᑐᖅᓯᒪᔪᒥ ᓱᑯᑦᑎᐊᓂ ᒪᓕᒃᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᑐᑐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᑖᒃᑯᐊ ᐊᐅᓪᓛᖃᑦᑕᖅᑐᑦ 
ᐊᕕᒃᑐᖅᓯᒪᔪᓂ ᑕᖅᑭᓂᒃ ᐱᖓᓱᓂᑦ ᐃᓕᓐᓂᐊᖅᑎᐅᒐᓗᐊᖅᐸᑕ ᑖᒃᑯᐊ ᐱᖓᓱᓂᑦ ᑕᖅᑭᓂᑦ 
ᐱᓇᓱᒍᓐᓇᕆᐊᖃᖅᑐᑦ ᑕᕝᕗᖓ ᐋᓐᓂᐊᕕᓕᐊᖅᑐᖅᓯᐅᑎᖏᓐᓄᑦ ᐱᔪᑦ.  
 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᐅᔪᖅ ᑖᒃᑯᐊ ᑕᐃᒫᒃ ᐅᖃᐅᔾᔭᐅᓯᒪᔭᐅᕙᒃᑐᑦ ᑎᑎᕋᖅᓯᒪᕙᒃᑐᑦ ᑖᒃᑯᓄᖓ 
ᐊᐅᓪᓚᕐᓂᐊᖅᑐᓄᑦ ᐃᓕᓐᓂᐊᕆᐊᖅᑐᓄᑦ ᓄᓇᕗᑦ ᓯᓚᑖᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 



ᐅᓪᓗᑐᐃᓐᓇᖅ, ᔫᓂ 9, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐊᒡᓘᒃᑲᖅ. ᓯᕗᓪᓕᖅᐹᖅ ᐃᓚᒋᐊᕈᑦ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᑕᑎᕆᐊᓕᖕᒥᒃ ᐱᓯᒪᖕᒥᒐᒪ. ᑕᒪᒃᑯᓄᖓ ᓄᓇᕗᒻᒥ ᐃᑲᔪᕈᑕᐅᕙᒃᑐᓄᑦ 
ᑖᒃᑯᐊ ᐃᓕᓐᓂᐊᖅᑎᐅᔪᑦ ᓄᓇᕗᑦ ᓯᓚᑖᓂ ᐃᓕᓐᓂᐊᕆᐊᖅᓯᒪᔪᑦ ᑭᓯᐊᓂ ᓯᕗᓪᓕᖅᐹᖓᓂᑦ ᐅᖃᖅᓯᒪᖕᒪᑦ 
ᐃᓕᓐᓂᐊᕆᐊᖅᓯᒪᑎᓪᓗᒍ ᓄᓇᕗᑦ ᓯᓚᑖᓂᑦ ᑲᒪᒋᔭᐅᖏᓐᓇᕐᓂᐊᖅᑐᑦ ᐋᓐᓂᐊᕕᓕᐊᖅᑐᖅᓯᐅᑎᖏᑦ ᓄᓇᕗᒻᒥ 
ᐅᑎᓛᑐᐊᕈᕕᑦ ᑕᒪᐅᖓ ᐱᔭᕇᕈᕕᑦ ᓄᓇᕗᒻᒧᑦ.  
 
ᑕᕝᕙᓂ ᑕᑕᑎᕆᐊᓕᖕᒥ ᐱᑕᖃᖅᑐᓂ ᐅᖃᖅᓯᒪᔪᒥᑦ ᐊᑭᓕᖅᓱᖅᑕᐅᖃᑦᑕᕐᓂᐊᖅᑐᖅ ᐋᓐᓂᐊᕕᓕᐊᖅᑐᖅᓯᐅᑎᖏᑦ 
ᐅᖃᖅᓯᒪᓪᓗᓂᓗ ᐱᓯᒪᖏᓐᓂᕋᖅᑐᓂ. ᑕᐃᒪ ᓇᓗᓇᐃᖅᓯᕕᐅᒍᒪᔪᖓ ᓇᓕᐊᖕᓅᖓᓪᓚᕆᖕᒪᖔᑦ? ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᑐᑐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑲ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ, ᑖᓐᓇ ᐅᖃᐅᓯᕆᔭᖓ ᑭᓯᐊᓂᓕ ᑐᑭᓯᒪᔭᕋ 
ᑖᒃᑯᐊ ᐃᓕᓐᓂᐊᖅᑎᐅᒍᕕᑦ ᑭᓲᒐᓗᐊᕈᕕᑦ ᐊᓯᐊᓄᑦ ᑲᓇᑕᒧᑦ ᐊᐅᓪᓛᕈᕕᑦ ᓄᓇᕗᑦ ᓯᓚᑖᓂᑦ, ᑕᖅᑭᓂᑦ 
ᐱᖓᓱᓂᑦ ᑲᒪᒋᔭᐅᕋᔭᖅᑐᖅ ᐋᓐᓂᐊᕕᓕᐊᖅᑐᖅᓯᐅᑎᑎᑦ ᑕᕝᕗᖓ ᐱᓇᓱᒃᐸᓪᓕᐊᑎᓪᓗᑎᑦ ᑲᓇᑕᒥ ᐊᓯᐊᓂ.  
 
ᑐᑭᓯᐅᒪᔭᒃᑯᓪᓕ ᑖᒃᑯᐊ ᐊᓯᐊᓅᕈᕕᑦ ᓄᓇᕗᑦ ᓯᓚᑖᓄᑦ ᑕᖅᑭᓂᒃ ᐱᖓᓱᓂᒃ ᐱᕕᒃᓴᖃᖅᑐᑎᑦ ᐄ ᑖᒃᑯᐊ ᑕᖅᑮᑦ 
ᑖᒃᑯᐊᖑᑎᓪᓗᒋᑦ ᐊᑭᓕᖅᓱᖅᑕᐅᔫᒐᓗᐊᖅ ᐋᓐᓂᐊᕕᓕᐊᖅᑐᖅᓯᐅᑎᑎᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐊᒡᓘᒃᑲᖅ. ᑐᓪᓕᐊ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐋᓐᓂᐊᖅᑐᓕᕆᔨᒃᑯᓐᓂᓐᖔᖅᐸᓪᓚᐃᔪᕐᖑᓇ ᖃᐅᔨᒪᓪᓗᖓᓗ ᑖᒃᑯᐊ 
ᐊᐱᖅᓱᓚᐅᖅᑐᖓ ᒫᑦᔅ-ᖑᑎᓪᓗᒍ ᑖᒃᑯᐊ ᑕᑕᑎᕆᐊᓖᑦ ᑕᑕᑎᖅᑕᐅᕙᖕᒪᑕ ᑖᒃᑯᐊ ᕿᑐᕐᖓᖏᑦ 
ᐋᓐᓂᐊᕕᓕᐊᖅᑐᖅᓯᐅᑎᖃᑦᑎᐊᕐᓂᐊᕐᖓᑕ. 
 
ᐊᐱᕆᔪᒪᔭᕋ ᒥᓂᔅᑕᐅᔪᖅ ᓇᓗᓇᐃᖅᓯᑦᑎᐊᖃᖅᑲᐃ. ᑖᒃᑯᐊ ᐃᓕᓐᓂᐊᖅᑎᐅᔪᑦ ᐊᑭᓕᖅᓱᖅᑕᐅᖃᑦᑕᖅᑳᑦ 
ᐋᓐᓂᐊᕕᓕᐊᖅᑐᖅᓯᐅᑎᖏᑦ ᒫᓐᖓᑦ ᐊᐅᓪᓚᕕᖏᒻᒪᑕ ᐃᓕᓐᓂᐊᕆᐊᖅᓯᒪᑐᐃᓐᓇᕐᖓᑕ ᓄᓇᕗᑦ ᓯᓚᑖᓄᑦ 
ᑕᖅᑭᓄᑦ ᐱᖓᓱᐃᓐᓇᐅᖏᑦᑐᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᑐᑐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑲ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᕝᕙᓂ ᐊᐱᖅᑯᑎᐅᔪᓂᑦ ᐃᓄᐃᑦ ᑲᓇᑕᓕᒫᒥ 
ᐱᔪᓐᓇᖅᑐᑦ ᓇᒦᒃᑲᓗᐊᕈᕕᑦ ᑐᑭᓯᐅᒪᔭᒃᑯᑦ  



ᐅᓪᓗᑐᐃᓐᓇᖅ, ᔫᓂ 9, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1912

ᐊᑭᓕᖅᓱᖅᑕᐅᖃᑦᑕᓂᐊᖅᑐᑦ ᐃᓄᐃᑦ ᐃᓕᓐᓂᐊᖅᑎᐅᒍᕕᑦ ᐊᔾᔨᒡᒋᓐᖏᐊᖅᔪᖕᒥᔭᕋᓗᐊᖏᑦ ᑖᒃᑯᓄᖓ 
ᓄᓇᑖᖃᑕᐅᓯᒪᔪᓄᑦ.  
 
ᑖᒃᑯᐊ ᓄᓇᑖᖃᑎᖃᖃᑕᐅᒃᐸᑕ ᓄᓇᕘᒥ ᑕᕝᕙᓂ ᐃᓛᒃ ᐃᓕᓐᓂᐊᕈᕕᑦ ᐊᑎᖃᖃᑕᐅᖏᒃᑯᕕᑦ 
ᐊᔾᔨᒌᓐᖏᐊᖅᔪᒃᑲᔭᕐᒥᔭᖓ ᓄᒃᑎᕐᓂᐊᕈᕕᓪᓗ ᓯᓚᑖᓄᑦ ᓄᓇᕗᑦ ᑖᒃᑯᐊ ᑕᖅᑮᑦ ᐱᖓᓱᑦ ᐃᓗᐊᓂ 
ᐱᕕᖃᖅᑎᑕᐅᒐᔭᖅᑐᑎᑦ. ᑕᕝᕙᓂ ᐱᖃᓯᐅᔾᔭᐅᓯᒪᖃᑦᑕᖅᑐᑦ ᐊᑭᓕᖅᓱᖅᑕᐅᓂᖏᓐᓄᑦ 
ᐋᓐᓂᐊᕕᓕᐊᖅᑐᖅᓯᐅᑎᖏᓐᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅ ᐊᒡᓘᒃᑲᖅ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᐊᐱᕆᔪᒪᔭᕋ ᖃᐅᔨᒋᐊᕈᓐᓇᕐᒪᖔᒍ ᑖᓐᓇ ᐅᖃᐅᓯᖃᕐᒪᑦ 
ᐃᓕᓐᓂᐊᖅᑎᓕᒫᓂᑦ ᐅᖃᐅᓯᖃᖅᑐᓂ ᐊᒻᒪᓗ ᑕᐃᒃᑯᓄᖓ ᐊᑎᖃᖃᑕᐅᔪᓄᑦ ᑕᒪᓐᓇ ᑕᑕᑎᕆᐊᓕᒃ 
ᐃᓄᓕᕆᔨᒃᑯᓃᓐᖔᖅᑐᖅ. ᐅᖃᐅᔾᔨᓯᒪᔪᖅ ᑕᒪᒃᑯᓂᖓ ᐊᑭᓕᖅᑕᐅᕙᑦᑐᑦ, ᒥᓂᔅᑕᓗ ᐅᖃᕆᓪᓗᓂ 
ᑕᐃᒪᐃᓐᖏᓐᓂᕋᖅᑐᒍ. 
 
ᑕᐃᒃᑯᐊᓕ ᐊᖏᔪᖅᑳᕆᔭᐅᔪᑦ ᖃᓄᐃᓕᐅᓪᓚᕆᒻᒪᖔᑕ. ᑕᐃᒃᑯᐊ ᐊᑭᓕᖅᓱᖅᑕᐅᒐᓗᐊᕐᒪᖔᑕ ᐊᒻᒪᓗ ᑖᓐᓇ 
ᒥᓂᔅᑕᐅᔪᖅ ᐅᖃᓕᕆᓪᓗᓂ ᑖᒃᑯᐊ ᑕᐃᒪᐃᓐᖏᒻᒪᑕ ᐅᕙᓂᓗ ᑎᑎᕋᖅᓯᒪᔪᑦ ᐃᒪᐃᓕᖓᖔᖅᑐᑎᒃ.  
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᑐᑭᓯᒋᐊᖅᑎᑦᑎᒍᓐᓇᖅᑐᖓ ᑕᐃᒃᑯᐊ 
ᑭᒃᑯᑦ ᐱᔪᓐᓇᕐᒪᖔᑕ ᐊᐅᓪᓚᖅᐸᑕᓗ ᓄᓇᕗᒻᒥ ᖃᓄᐃᓕᖓᒐᔭᕐᒪᖔᑦ. 
 
ᐊᒻᒪᓗ ᑐᓴᖅᑎᓪᓗᒍ ᑕᐃᒃᑯᓄᖓ ᐃᓕᓐᓂᐊᖅᑎᐅᔪᑦ ᑲᒪᒋᔭᐅᖃᑦᑕᕐᒪᖔᑕ ᑕᒪᒃᑯᐊ ᐊᑎᖃᖃᑕᐅᔪᑦ 
ᐊᑎᖃᖃᑕᐅᓐᖏᑐᓪᓗ ᐊᒻᒪᓗ ᐃᓄᐃᑦ ᖃᓄᖅ ᐋᓐᓂᐊᕐᕕᒻᒨᖅᑐᖅᓯᐅᑎᖏᑦ ᐊᔪᓐᖏᓐᓂᖏᓐᓄᑦ. ᑖᓐᓇᓗ 
ᑐᓂᓯᓛᖅᑐᒍ ᑖᓐᓇ ᓴᖅᑭᖅᑲᒍ ᒪᓕᒐᓕᐅᕐᕕᒻᒥ, ᖃᐅᔨᒋᐊᑦᑎᐊᕈᓐᓇᕋᔭᕋᒃᑯ ᓱᑯᑦᑎᐊᓃᒻᒪᖔᖅ 
ᖃᐅᔨᓴᕈᑎᒋᓂᐊᕐᓗᒍ ᑐᓂᓯᓛᖅᑐᒍ. ᑖᓐᓇ ᓴᖅᑭᖅᑲᒍ ᒪᓕᒐᓕᐅᕐᕕᒻᒥ ᖃᐅᔨᒋᐊᑦᑎᐊᕈᓐᓇᕋᔭᕋᒃᑯ 
ᓱᑯᑦᑎᐊᓃᒻᒪᖔᖅ. 
 
ᖃᐅᔨᓴᕈᑎᒋᓂᐊᕐᓗᒍ ᑕᒪᒃᑯᓄᖓ ᒪᓕᑦᑕᐅᔭᕆᐊᖃᖅᑐᓄᑦ ᐋᓐᓂᐊᕕᓕᐊᖅᑐᖅᓯᐅᑎᓄᑦ ᑐᕌᖓᔪᑦ ᑕᕝᕙᓂ 
ᐊᑐᐃᓐᓇᐅᑎᓪᓗᒍ ᒪᓕᒐᓕᐅᕐᕕᒻᒥ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᑲᑎᒪᔾᔪᑎᔅᓴᑎᓐᓄᑦ, ᒪᓕᒐᓕᐅᖅᑏᑦ ᐊᐱᖅᓲᑎᖏᓐᓂᑦ. ᒪᑉᓴᓛᒃ. 

ᐊᐱᖅᑯᑦ 280 - 2(3): ᐃᒡᓗᒃᓴᐃᑦ ᐃᓕᓴᐃᔨᓄᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ ᒥᓂᔅᑕ ᐃᓪᓗᓕᕆᔨᒃᑯᑦ 
ᒥᓂᔅᑕᖓᓐᓄᑦ.  
 
ᐅᖃᖅᑏ, ᐊᐅᓪᓚᕐᓂᐊᓵᖅᑐᖓ ᑕᒪᐅᖓ ᐃᖏᕐᕋᓂᐊᓕᓵᖅᑐᖓ ᐅᖃᓗᕝᕕᐅᓚᐅᕋᒪ ᓇᐅᔮᓂ 
ᐃᓕᓐᓂᐊᕐᕕᒻᒦᓐᖔᖅᑐᒥᑦ. ᐃᓕᓐᓂᐊᖅᑎᑦᑎᔨ ᑕᒪᑐᒪᓐᓄ ᐃᓱᒫᓘᑎᖃᖅᑐᒥᑦ ᐊᕐᕌᒍ ᐃᓕᓐᓂᐊᖅᑎᑦᑎᔨᓂᑦ 
ᑎᑭᑦᑐᖃᕐᓂᐊᕐᓂᖓᓂ 6-ᖑᔪᓂᑦ. ᐊᒻᒪᓗ ᑕᐃᑲᓐᖓᑦ 6-ᖑᔪᓂᑦ ᑎᑭᓐᓂᐊᖅᑐᓂᒃ 
ᐃᓕᓐᓂᐊᖅᑎᑦᑎᔭᖅᑐᕐᓂᐊᖅᑐᓂᒃ ᑎᓴᒪᑦ ᐃᓪᓗᔅᓴᖃᓐᖏᒻᒪᑕ.  
 
ᐊᒻᒪᓗ ᐃᓄᖃᖅᑐᖃᐱᓪᓛᕐᔪᓐᖏᑦᑎᐊᒻᒪᕆᑦᑐᓂ, ᐃᓄᖃᓐᖏᑦᑐᖃᓐᖏᑦᑎᐊᒻᒪᕆᑦᑐᓂ ᓇᐅᔮᓂ ᐃᓂᔅᓴᐅᒐᔭᖅᑐᒥᑦ 
ᑖᒃᑯᓄᖓ ᑕᒪᓐᓇ ᐃᓕᓐᓂᐊᖅᑎᑦᑎᔨᓄᑦ ᓇᐅᔮᓅᓐᖓᐅᓂᐊᖅᑐᓂᒃ. ᒥᓂᔅᑕ ᐊᐱᕆᔪᒪᔭᕋ 
ᖃᐅᔨᒪᔭᐅᓲᖑᒐᓗᐊᖅᐳᖅᑲᐃ ᑕᒪᒃᑯᐊ ᓄᓇᓕᓐᓄᑦ ᑎᑭᑉᐸᓪᓕᐊᓂᐊᖅᑐᑦ ᐃᓪᓗᔅᓴᖃᔾᔮᖏᓐᓂᖏᓐᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓛᒃ. ᒥᓂᔅᑕ ᐃᓪᓗᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᒃᑯᐊ ᐱᓕᕆᐊᕆᒐᓱᐊᑦᑎᐊᖃᑦᑕᖅᑕᕋᓗᐊᕗᑦ ᖃᓄᖅ 
ᑕᒪᒃᑯᐊ ᐃᓪᓗᑭᔅᓴᕐᓂᐅᔪᑦ ᐃᓛᒃ ᑕᒪᒃᑯᐊ ᐃᖅᑲᓇᐃᔭᖅᑎᖁᑎᒋᔭᑦᑎᓐᓄᑦ ᑕᒪᓐᓇ ᐱᓕᕆᐊᕆᒍᒪᑦᑎᐊᖅᑐᑎᒍ.  
 
ᖃᓄᐃᓕᐅᕆᐊᒃᑲᓐᓂᕈᑎᔅᓴᒥᒃ ᕿᓈᑦᓱᑕ ᑮᓇᐅᔭᓂᓪᓗ ᑕᒪᒃᑯᓇᓐᖓᑦ ᕿᓂᕆᐊᖃᕆᓪᓗᑕ ᑕᒪᒃᑯᓄᖓ 
ᐃᓪᓗᓕᐅᖅᑎᔾᔪᑎᔅᓴᐅᔪᓂᑦ. ᑭᓯᐊᓂ ᐃᓱᒫᓘᑎᒋᔭᐃᑦ ᑐᑭᓯᓇᑦᑎᐊᕐᒪᑦ ᑕᒪᓐᓇ ᕿᒥᕐᕈᒐᓱᑦᑕᐅᑎᒋᓂᐊᖅᑲᕗᑦ 
ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᖅᑲᐃ ᐃᖅᑲᓇᐃᔭᖃᑎᒋᓗᒋᑦ ᖃᓄᖅ ᑕᒪᓐᓇ ᐃᓪᓗᒥᑦ 
ᐱᑎᑦᑎᑲᓐᓂᕈᓐᓇᕐᓂᐊᕐᒪᖔᑕ ᑕᒪᒃᑯᓄᖓ ᐃᖅᑲᓇᐃᔮᖅᑕᖅᐸᑦᑐᓄᑦ ᑕᒫᓂ ᓄᓇᕗᒻᒥ ᑕᐅᓇᓐᖓᑦ 
ᖃᓪᓗᓈᓃᓐᖔᖅᑐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒪᑉᓴᓛᒃ. 
 
ᒪᑉᓴᓛᒃ: ᖁᔭᓐᓇᒦᒃ, ᐅᖃᖅᑏ. ᐃᓛᒃ, ᑕᒪᓐᓇ ᐱᓪᓚᕆᐊᓘᒻᒪᑦ ᐃᓕᓐᓂᐊᕐᓂᖅ ᐊᒃᓱᕈᕐᓴᖅᑎᓪᓗᒍᓗ 
ᐃᓕᓐᓂᐊᖅᑎᑦᑎᖃᑦᑎᐊᕆᐊᖃᓪᓚᕆᒃᑲᓗᐊᕐᒪᑕ. ᑖᒃᑯᐊ ᑎᓴᒪᓪᓚᕆᐊᓗᐃᑦ ᐃᓪᓗᔅᓴᖃᓐᖏᑦᑎᐊᕐᓂᐊᖅᑎᓪᓗᒋᑦ 
ᓯᓂᑦᑕᕐᕕᒻᒦᓪᓗᑎᒃ ᑭᓯᐊᓂᐅᓇᔭᖅᑐᔅᓴᐅᒻᒪᑕ. 
 
ᐊᒻᒪᓗ ᓯᓂᑦᑕᕐᕕᒻᒦᒍᒪᓐᓇᖏᑦᑐᔅᓴᐅᓪᓗᓂ ᓄᓇᖃᕐᓂᐊᕐᓗᓂ ᑕᕝᕙᓂ ᓄᓇᓕᒻᒥ. ᒥᓂᔅᑕᖃᐃ ᑐᐊᕕᕐᓇᖅᑐᒃᑯᑦ 
ᐋᖅᑮᔪᓐᓇᕋᔭᖅᐸ ᑖᒃᑯᐊ ᐃᓂᔅᓴᖅᑖᖁᓪᓗᒋᑦ, ᐃᓂᔅᓴᖅᑖᖅᑎᐊᖁᓗᒋᑦ ᓯᓂᑦᑕᕐᕕᒻᒥᑐᐃᓐᓇᐅᓐᖏᑦᑐᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓛᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑎ. ᐄ, ᑕᒪᓐᓇ ᕿᒥᕈᒋᐊᑦᑎᐊᕋᔭᖅᖃᕗᑦ ᑖᒃᑯᐊ ᓄᓇᓖᑦ ᐃᓪᓗᒥ 
ᐊᑐᐃᓐᓇᐅᔪᖃᓂᕐᐸᑕ ᐊᑐᐃᓐᓇᐅᔪᖃᖏᓐᓂᕋᐃᖅᑲᐅᔫᒐᓗᐊᖅ ᖃᓄᖅ ᑖᓐᓇ ᑕᐅᑐᒋᐊᑦᑎᐊᕈᓐᓇᖃᔭᖅᑲᕗᑦ 
ᑕᐃᒃᑯᐊ ᐃᓕᓐᓂᐊᑎᑦᓯᔩᑦ ᑎᑭᖏᓐᓂᖏᓐᓂ ᐱᑕᖃᕋᔭᕐᓂᖅᐸᑦ ᑖᒃᑯᓄᖓ ᐃᓕᓐᓂᐊᑎᑦᓯᔨᓄᑦ. ᖁᔭᓐᓇᒦᑦ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐊᑭᓱᒃ. ᑖᓐᓇ ᐱᖓᔪᐸᑦ ᑭᖑᓪᓕᕐᐹᖅ ᐅᐃᒍᖓ. ᒪᒥᐊᓇᖅ ᑭᖑᓪᓕᖅ ᐅᐃᒍᕆᐊᕈᑦ 
ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑏ. ᐊᒻᒪᓗ ᖁᔭᓐᓇᒦᖅᐸᕋ ᒥᓂᔅᑕ. ᑭᖑᓪᓕᕐᐹᒥ ᐊᐱᕆᔪᒪᓕᖅᑕᕋ 
ᑐᓴᖅᑎᑦᑎᐊᓚᒍᓐᓇᓂᐊᖅᐳᖃᐃ ᑕᕝᕙᓃᑦᑎᓪᓗᑕ ᓱᓕ, ᑐᓴᖅᑎᑦᑎᔪᓐᓇᕐᓂᐊᕋ ᑕᐃᑯᖓ ᑭᒡᒐᖅᑐᖅᑕᓐᓄᑦ. 
ᖁᔭᓐᓇᒦᒃ ᐅᖃᖅᑏ. 



ᐅᓪᓗᑐᐃᓐᓇᖅ, ᔫᓂ 9, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1914

ᐅᖃᖅᑎ: ᒪᑉᓴᓚᒃ ᒪᒥᐊᑉᐳᖓ ᐊᑏᑦ ᓂᒐᕕᑦᑎᑲᓴᕋᑖᕋᒃᑯ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑏ. ᐄ, ᑖᒃᑯᐊ ᐅᖃᖃᑎᒋᒋᐊᕋᔭᖅᑲᕗᑦ ᑕᐃᑲᓂ ᐃᓕᓐᓂᐊᕐᕕᒻᒥ 
ᐃᖅᑲᓇᐃᔭᖅᑎᐅᔪᐃᑦ ᑖᒃᑯᐊᓗ ᓄᓇᓖᑦ ᖃᓄᖅ ᑕᒪᓐᓇ ᐱᓕᕆᐊᕆᒃᑲᓐᓂᕈᓐᓇᓂᐊᕐᒪᖔᑦᑎᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᐊᑭᓱᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᒧᑦ. ᐲᑕᓴᓐ. 
 
ᐊᐱᖅᑯᑦ 281 - 2(3): ᐸᕐᓇᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᓐᓄᑦ ᑮᓇᐅᔭᓕᕆᓂᕐᒧᑦ ᐋᖅᑭᒃᓯᒪᓂᖓ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᕆᔪᒪᔪᖓ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ. ᒪᐃ 1 2006-ᒥ 
ᐅᖃᓕᒫᖅᑐᒋᑦ ᑐᓴᒐᒃᓴᒥᓂᐅᔪᑦ. 
 
ᐅᖃᓚᐅᕐᖓᑦ ᐱᔭᕇᖅᑕᐅᓂᖓᓂ ᐅᓂᒃᑳᖑᔫᑉ ᓄᓇᕗᑦ ᒐᕙᒪᒃᑯᖏᓐᓂ ᐊᒻᒪᓗ ᐊᑐᓕᖁᔭᐅᔪᑦ ᐊᒥᓱᑲᓪᓚᐅᓪᓗᑎ. 
ᐃᓚᖏᓪᓗ ᓇᓗᓇᐃᖅᓯᒪᓚᐅᖅᑐᑎ ᐅᖃᖅᑐᑎᓪᓗ ᐊᑕᖐᔪᒥ ᖃᐅᔨᓴᕐᓂᐅᔪᓂᑦ ᖃᐅᔨᒪᒐᑦᑕᓗ. 
 
ᑕᒪᓐᓇ ᐊᑲᐅᖏᓕᐅᕈᑕᐅᖃᑦᑕᕐᖓᑦ ᓄᓇᕗᑦᑯᓐᓂ ᒥᔅᑕᐅᔪ ᐅᖃᕈᓐᓇᕐᐸ ᖃᓄᓪᓚᕆ ᑐᑭᖃᕐᒪᖔᖅ ᑖᒃᑯᓂᖓ 
ᒪᓕᓚᐅᖏᒻᒪᖔᑦᑕ ᒪᓕᒐᐅᔪᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐲᑕᓴᓐ. ᒥᓂᔅᑕ ᑮᓇᐅᔭᓕᕆᓂᕐᒧᑦ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪᑦᓇ ᐅᖃᖅᑎᑦᑎᔩ. ᐅᓪᓛᒃᑯᑦ ᖃᒪᓂᑦᑐᐊᒥᐅᓪᓗ ᐃᓚᒃᓯᕙᒃᑲ. ᑖᓐᓇ 
ᐊᐱᖅᑯᓯᕆᔭᖓ ᐱᓕᕆᐊᕇᓐᓇᖅᑕᕗᑦ ᐋᖅᑭᑉᐸᓪᓕᐊᑐᐃᓐᓇᖅᑐᓂᓗ ᑕᐃᒃᑯᐊ ᐊᕐᕋᒍᑕᒫᑦ ᐊᑐᖅᑕᒃᓴᕆᐊᖃᖅᑐᑦ 
ᐱᑲᓐᓂᖅᓴᐅᕙᓪᓕᐊᑐᐃᓐᓇᓕᖅᑐᑎ. 
 
ᖃᖏᓱᑕᐅᖏᓐᓇᑐᐃᓐᓇᓂᐊᕐᑐᑎᓪᓗ ᓂᕆᐅᑦᑐᒍᑦ ᑕᒪᓐᓇ ᑕᐃᒪᐃᓂᐊᕐᓂᖓᓂ ᐋᖅᑮᓂᐊᕐᓂᖓᓂ ᑕᒪᒃᑯᐊ 
ᐊᕕᑦᑐᖅᓯᒪᔪᓂ departments-ᓂ ᑮᓇᐅᔭᓕᕆᓂᕐᒥᑦ ᐱᓕᕆᐊᖃᐅᖅᑐᑦ ᐱᓕᕆᖃᑎᒋᓗᑦᑖᖅᑕᕋᑦᑎᒍ 
ᐃᓕᓐᓂᐊᑎᕐᐸᓪᓕᐊᑐᐃᓐᓇᖅᑐᒋᓪᓗ ᐃᓕᓐᓂᐊᑲᓐᓂᕆᐊᖃᕌᖓᑕ ᑕᒪᒃᑯᐊ ᓴᖅᑭᑦᑕᕆᐊᖃᖅᑐᑦ ᑭᓪᓕᖃᖅᑐᑦ 
ᓴᖅᑭᕕᒃᓴᖏᑦ ᐊᑐᓕᕈᒪᑉᓗᒋᑦ ᐊᑐᓕᕈᒫᖅᑐᒋᓪᓗ ᐊᑐᓕᕐᓂᐊᖅᑐᒋᓪᓗ ᑕᒪᒃᑯᐊ ᓴᖅᑭᖅᑎᓕᕌᖓᑕ ᑭᓪᓕᒋᔭᒥᒃᑯᑦ. 
 
ᑭᖑᓂᖓᒍᑦ ᓴᖅᑭᖏᓕᕌᖓᑕ ᖃᓄᖅ penalties-ᑕᖃᐅᕋᔭᕐᒪᖔᖅ ᒫᓐᓇ ᐋᖅᑮᓯᒪᖏᑦᑐᖓ ᓱᓕ. ᑕᒪᒃᑯᐊ 
ᐃᖅᑲᓇᐃᔭᓂᕐᒧᑦ ᒪᓕᖏᓗᐊᓕᕌᖓᑕ ᓇᓂᑐᐃᓐᓇᖅ ᐋᖅᑭᒋᐊᑕᐅᒐᔪᒻᒪᑕ ᑕᒪᓐᓇ ᑕᐃᒪᓐᓇᐃᓇᔪᑦᑐᓴᐅᒻᒥᔪᖅ 
ᑭᓯᐊᓂ ᑕᒪᓐᓇ ᐱᕙᓪᓕᐊᑐᐃᓐᓇᕐᒪᑕᓱᓕ ᐋᖅᑭᐸᓪᓕᐊᑐᐃᓐᓇᖅᑐᓂ. 
 
ᓱᓕ ᑕᒪᒃᑯᐊ ᐅᖃᐅᓯᕆᓗᐊᓚᐅᖅᑕᒃᑲ ᑕᐃᒃᓱᒪᓂ ᑐᓴᕈᑎᑎᒍᑦ ᐊᒥᓲᒻᒪᑕ ᑕᒪᓐᓇ ᐱᕙᓪᓗᐊᓗᕆᒃᓴᖅᑐᖅ. ᒪᑦᓇ 
ᐅᖃᖅᑎᑦᑎᓯ. 
 
ᐅᖃᖅᑎ: ᖁᔭᓐᓇᒦᒃ. ᓂᔅᑕ. ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑐᒍ ᒥᓂᔅᑕᕆᔭᐅᔪᖅ ᑭᐅᔪᓐᓇᓵᕐᒪᑦ. ᓄᓇᕗᑦ 
ᒐᕙᒪᒃᑯᖏᒡᒍᖅ ᐱᔭᒃᓴᖅᑖᖅᑎᑕᐅᓯᒪᒻᒪᑕ ᒥᓂᔅᑕᐃᑦ ᑐᖏᓕᖏᑦ ᓵᑕᒃᓵᐅᑎᑕᐅᓂᐊᖅᑐᑎ ᑮᓇᐅᔭᑦ 
ᐊᐅᓚᑕᐅᓂᖏᑦ ᐱᔾᔪᑎᒋᓪᓗᒋᑦ.  
 
ᑕᒪᓐᓇ ᐅᖃᓕᒫᕋᓗᐊᖅᑐᒍ ᑐᑭᓯᓇᑦᑕᐅᑎᒋᖏᒻᒪᑦ ᖃᓄᑭᐊᖅᑕᐃᒪ ᖃᓄᖅ ᑖᓐᓇ ᑐᑭᖃᕐᒪᖔᖅ 
ᑐᑭᓯᑎᑕᐅᑲᐃᓐᓇᕈᒪᔪᖓ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᑕᒪᒃᑯᐊ ᐆᑦᑐᖅᓯᒪᔪᓂᑦ ᒥᓂᔅᑕᖃᕐᕖᑦ, ᑕᒪᒃᑯᐊ 
ᒥᓂᔅᑕᐃᑦ ᑐᖏᓕᕆᔭᖏᑦ ᐊᖏᔪᖅᑳᖑᒻᒪᑕ ᐃᖅᑲᓇᐃᔭᖅᑎᓄᑦ. ᑕᒪᒃᑯᐊ ᐃᖅᑲᓇᐃᔭᖅᑏᑦ ᐱᓕᕆᐊᒃᓴᖏᓐᓂᓪᓗ 
ᒪᓕᑦᑎᐊᕐᒪᖔᑕ ᖃᐅᔨᓴᖅᑎᐅᕙᑦᑐᑎᒃ ᖃᐅᔨᒪᖃᕐᓂᖃᕆᐊᖃᖅᑐᑎᓪᓗ.  
 
ᑖᒃᑯᐊ ᒥᓂᔅᑕᓄᑦ ᑐᖏᓕᕆᔭᐅᔪᑦ ᓱᓕ ᑭᐅᑦᑎᐊᒃᑲᓐᓂᓛᖅᑕᕗᑦ ᓇᓗᓇᐃᖅᓯᕕᒋᒋᐊᒃᑲᓂᕐᓗᒋᓪᓗ ᑕᒪᓐᓇ 
ᑮᓇᐅᔭᓕᕆᓂᖅ ᒥᓂᔅᑕᖃᕐᕕᒋᔭᖏᓐᓂ ᐱᓕᕆᐊᖑᓪᓗᑎᒃ ᖃᐅᔨᓴᖅᑕᐅᓪᓗᕆᔅᓴᒃᑲᓐᓂᖁᓪᓗᒍ ᑕᒪᒃᑯᐊ 
ᑮᓇᐅᔭᓕᕆᔨᒋᔭᖏᑦ ᐱᓕᕆᑦᑎᐊᕆᐊᒃᑲᓐᓂᖁᓪᓗᒋᑦ ᐱᐊᓂᒋᐊᖃᖅᑕᖏᓐᓂᓪᓗ 
ᐱᐊᓂᒋᐊᖅᑎᖅᑎᐊᒃᑲᓐᓂᒥᐊᓕᕐᓗᒋᑦ. ᑕᒪᒃᑯᐊ ᓇᓗᓇᐃᖅᓯᕝᕕᒋᒋᐊᒃᑲᓐᓂᓛᖅᑕᕗᑦ ᑕᒪᓐᓇ 
ᑮᓇᐅᔭᓕᕆᓂᖅᑕᐅᖅ ᒥᓂᔅᑕᖃᕐᕕᒋᔭᒥᓐᓂᒃ ᐱᓕᕆᐊᕆᓪᓗᕆᔅᓴᕆᐊᖃᕐᒪᔾᔪᒃ ᖃᐅᔨᓴᐃᓐᓇᕐᓗᒍᓗ 
ᐱᕙᓪᓕᐊᑦᑎᐊᖁᓪᓗᒍ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑐᒡᓕᐊᓂ ᐊᐱᖅᑯᑏᑦ, ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, ᑖᓐᓇ ᒥᓂᔅᑕᕆᔭᐅᔪᖅ ᑭᐅᔪᓐᓇᕐᒪᑦ.  
 
ᐊᑐᓕᖅᑎᑦᑎᕙᓪᓕᐊᓂᐊᕐᒪᑕᒎᖅ ᐸᕐᓇᐅᒻᒥᑦ. ᐊᒻᒪᓗ ᒥᓂᔅᑕᓂᒃ ᑖᒃᑯᐊ ᑐᓴᓚᐅᖅᑎᓪᓗᒋᑦ ᐸᕐᓇᐅᑎᓂᒃ 
ᐊᑐᓕᖅᑎᑦᑎᓂᐊᖅᓯᒪᔪᖅ, ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐸᕐᓇᐅᒻᒥᑦ. 
 
ᑖᓐᓇ ᒥᓂᔅᑕᖃᐃ ᓴᖅᑭᑦᑎᔪᓐᓇᕐᓂᐊᖅᐸ ᐱᓇᓱᐊᕈᓯᐅᓂᐊᖅᑐᒥᑦ? 
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪᑦᓇ, ᐅᖃᖅᑎᑦᑎᔩ. ᐄ, ᖃᐅᔨᒋᐊᕐᓂᐊᖅᐳᖓ ᑕᐃᒪᓐᓇᐃᑦᑐᒥᒃ 
ᓴᖅᑭᑎᑦᑎᔪᓐᓇᕐᒪᖔᕐᒪ ᑕᕝᕙᓂ ᐃᓪᓗᒥ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᑖᓐᓇ ᒥᓂᔅᑕᕆᔭᐅᔪᖅ ᖁᔭᓐᓇᒦᖅᑐᒍ ᑖᓐᓇ 
ᑐᓴᖅᑕᐅᔪᒪᓂᐊᖅᑐᔅᓴᐅᒻᒪᑦ ᐅᓄᖅᑐᓄᑦ ᓄᓇᕗᒻᒥᐅᓄᑦ ᑲᑎᖅᓱᖅᑕᐅᖃᑦᑕᕐᓂᐊᕐᒪᑕᒎᖅ ᑮᓇᐅᔭᑦ ᐅᓂᒃᑳᑦ 
ᐊᕕᑦᑐᖅᓯᒪᔪᓂᑦ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᑐᑭᓯᓇᖅᓯᑎᑦᑎᔪᓐᓇᖅᐹ ᑮᓇᐅᔭᐃᑦ ᑲᑎᖅᓱᖅᑕᐅᓂᐊᕐᓗᑎᒋᑦ 
ᖃᓄᖅ ᑐᑭᖃᕐᒪᖔᖅ. 
 



ᐅᓪᓗᑐᐃᓐᓇᖅ, ᔫᓂ 9, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᑖᓐᓇ ᑭᖑᓪᓕᖅᐹᕆᕙᓪᓚᐃᖅᑲᐅᔭᐃᑦ ᐊᐱᖅᑏᑦ. ᒥᓂᔅᑕ ᓯᒪᐃᓚᒃ. 
 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪᑦᓇ, ᐅᖃᖅᑎᑦᑎᔩ. ᑕᐃᔅᓱᒪᓂ ᑲᓇᑕᒥ ᖃᐅᔨᓴᖅᑎᕐᔪᐊᕐᒧᑦ ᐅᖃᐅᓯᐅᓯᒪᓪᓗᓂ. 
ᑕᐃᔅᓱᒪᓂᓗ ᖃᐅᔨᓴᖅᑎᒋᓚᐅᖅᑕᑎᓐᓄᑦ ᓇᒻᒥᓂᖅ ᐅᖃᐅᓯᐅᓚᐅᖅᑐᓂᑦᑕᐅᖅ.  
 

ᓄᓇᓕᓐᓂ ᑮᓇᐅᔭᓕᕆᔨᑕᖃᐅᕐᒪᑦ, ᒥᓂᔅᑕᖃᕐᕕᐅᔪᓂᑦ ᐱᓕᕆᔪᓂᑦ ᐅᕙᑦᑎᓐᓂᑐᐃᓐᓇᐅᓐᖏᑦᑐᖅ. 
ᐃᓱᒪᒋᔭᐅᖁᔭᐅᓯᒪᔪᖅ ᑕᒪᒃᑯᐊ ᐃᓚᒌᓪᓘᓐᓃᑦ ᑲᑎᒋᐊᒃᑲᓐᓂᕈᓐᓇᖏᒻᒪᖔᑕ ᓲᕐᓗ ᐊᑕᐅᓯᕐᒧᓪᓘᓐᓃᑦ ᓄᓇᓕᒻᒧᑦ, 
ᒪᕐᕉᓐᓄᓪᓘᓐᓃᑦ ᐱᖓᓱᓄᓪᓘᓐᓃᑦ. ᐱᔾᔪᑎᒋᓗᐊᖅᑐᒍ, ᑕᐃᓐᓇ ᐊᕕᑦᑐᖅᓯᒪᓗᐊᓕᖅᑎᓪᓗᒋᑦ ᑮᓇᐅᔭᓕᕆᓂᕐᒥᑦ 
ᐱᓕᕆᐊᖃᖅᑐᑦ ᐅᕙᑦᑎᓐᓂᑐᐃᓐᓇᐅᓐᖏᑦᑐᖅ, ᑮᓇᐅᔭᓕᕆᔨᒃᑯᓐᓂᑐᐃᓐᓇᐅᓐᖏᑦᑐᖅ, ᓇᓂᑐᐃᓐᓇᖅ 
ᒥᓂᔅᑕᖃᕐᕕᐅᔪᓂᑦ ᐊᒥᓲᓗᐊᓕᖅᑎᓪᓗᒋᑦ. 
 

ᑕᐃᒪ ᐊᓯᕐᒪᖅᑎᖅᓯᒪᓗᐊᓕᖅᑎᓪᓗᒋᓪᓗ ᑕᒪᓐᓇ ᑮᓇᐅᔭᓕᕆᓂᖅ ᐱᐊᓂᓗᐊᓕᑦᑕᕐᒪᑦᑕᐅᖅ. ᐱᓗᐊᖅᑐᒥᑦ 
ᒥᑭᓂᖅᓴᓂᑦ ᓄᓇᓕᓐᓂᑦ ᖃᖓᑦᑕᖅᓯᒪᔪᒃᑯᑦ ᐊᑐᕈᓐᓇᕐᓂᖅᐳᑦ ᓇᑮᓗᐊᓕᖅᑕᖅᑐᓂ ᑕᐃᓐᓇ bandwidth-
ᖃᓐᖏᓗᐊᖅᑐᓂ ᒥᑭᓗᐊᖅᑐᒥᑦ bandwidth-ᖃᖅᑐᑎᒃ. ᐊᒥᓱᓂᒃ ᐃᑲᕐᕋᓂᒃ ᐅᑕᖅᑭᓪᓚᑦᑕᕋᑦᑕ ᑕᐃᒃᑯᐊ 
ᖃᖓᑦᑕᖅᓯᒪᔪᒃᑯᑦ ᑕᒪᐅᓐᖓᖅᓯᓇᔪᑦᑎᓪᓗᒋᓪᓘᓐᓃᑦ ᐅᕙᒍᓪᓘᓐᓃᑦ ᑕᐃᒃᑯᓄᖓ ᓄᓇᓕᓐᓄᐊᖅᑎᑦᑎᓇᓱᑦᑎᓪᓗᑕ 
ᑕᒪᒃᑯᓂᖓ ᐱᓕᕆᐊᖑᐃᓐᓇᕆᐊᖃᖅᑐᓂᒃ. ᐃᓕᓐᓂᐊᖅᑎᑦᑎᓂᕐᓗ ᐱᐊᓚᐃᓐᓂᖅᓴᐅᓗᐊᖅᑐᓂ ᑕᐃᓐᓇ 
ᓯᐊᕐᒪᖅᑎᖅᓯᒪᓗᐊᖅᑎᓪᓗᒋᑦ ᑮᓇᐅᔭᓕᕆᔨᐅᔪᑦ ᓇᓂᑐᐃᓐᓇᖅ ᒥᓂᔅᑕᖃᕐᕕᓐᓂᑦ.  
 

ᑕᒪᒃᑯᐊ ᐱᔾᔪᑎᒋᓗᐊᖅᑐᒋᑦ ᑕᒪᓐᓇ ᐃᓱᒪᒋᔭᐅᑦᑕᖅᓯᒪᒻᒪᑦ ᑕᒪᓐᓇ ᐅᕙᒍᑦ ᒐᕙᒪᐅᓪᓗᑕ 
ᖃᓄᖅᑑᕈᑎᒋᕙᓪᓕᐊᓂᐊᖅᑕᕗᑦ, ᖃᓄᖅᑑᕈᑎᒋᕙᓪᓕᐊᔭᕗᓪᓗ. ᑕᐃᒃᑯᐊ ᓯᐊᕐᒪᖅᑎᖅᓯᒪᔪᑦ ᓇᒧᑦ 
ᑲᑎᖅᓱᕆᐊᕐᓂᐊᕈᑦᑎᒍ ᑕᐃᒃᑯᐊ ᐃᓚᖏᖅᑕᐅᓗᑎᒃ ᐊᓯᖏᓐᓄᑦ ᑭᓯᐊᓂᐅᔭᕆᐊᖃᕋᔭᕐᒪᑕ, ᐊᓯᖏᓐᓂᑦ 
ᒥᓂᔅᑕᖃᕐᕕᓐᓂᑦ ᓇᑭᒃᑭᐊᖅ, ᐃᓇᖏᖅᑕᐅᓗᑎᒃ ᑕᐃᑲᓂ ᓄᓇᓕᓐᓂᑦ ᑭᓯᐊᓂᐅᔭᕆᐊᖃᕋᔭᖅᑐᖅ. ᑕᐃᓐᓇ 
ᐱᓕᕆᐊᒃᓴᖅ ᑕᐃᑲᓃᑐᐃᓐᓇᕆᐊᖃᕐᒪᑦ ᓄᓇᓕᓐᓂ. ᑕᒪᓐᓇ ᐊᖏᔫᒻᒪᑦ ᖃᓄᖅᑑᕈᑎᒋᕙᓪᓕᐊᔭᕗᑦ 
ᐃᓱᒪᖅᓴᖅᓯᐅᕈᑎᒋᕙᓪᓕᐊᔭᕗᑦ. ᑭᓯᐊᓂ ᖃᖁᒍᓪᓛ ᐅᖃᐅᓯᕆᔪᓐᓇᕐᓂᐊᕐᒪᖔᑦᑎᒍ ᒫᓐᓇ ᓇᓗᓇᖅᓯᓇᖅᐳᖅ 
ᓱᓕ. ᒪ’ᓇ ᐅᖃᖅᑎᑉᓯᔩ. 
 

ᐅᖃᖅᑎ: ᖁᔭᓐᓇᒦᒃ ᓯᒪᐃᓚᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᓐᓂ, ᑰᓕ. 
 

ᐊᐱᖅᑯᑦ 282 - 2(3): ᐋᓐᓂᐊᕕᓕᐊᕈᔾᔭᓂᑦ ᒪᓕᒃᑎᖃᕐᓂᕐᒧᑦ ᐊᑐᐊᒐᕐᒥᒃ ᕿᒥᕐᕈᓂᖅ (ᑰᓕ) 
 
ᑰᓕ: ᖁᔭᓐᓇᒦᒃ ᐅᖃᖅᑏ. ᑖᒻᓇ ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖅᑕᐃᓕᓂᐅᑉ ᒥᓂᔅᑑᔪᒧᑦ.  
 

ᐊᕐᕌᓂ ᐅᑭᐅᕐᓗᑭᐊᕆᓐᓇ committee meeting-ᖃᖅᑎᓪᓗᑕ table-ᓚᐅᖅᓯᒪᒻᒪᒍ medical escort policy 
draft. ᐃᒪᐃᑎᒍᓪᓗ ᐊᒥᓱᑎᒍᑦ ᓈᒻᒪᒋᓚᐅᓐᖏᖦᖢᑎᒍ ᑕᐃᓐᓇ medical officer-ᒎᖅ regions-ᓂᒃ ᑕᐃᓐᓇ 
ᑭᓯᐊᓂ ᐃᓱᒪᓕᐅᖃᑦᑕᕆᐊᖃᕐᒪᑦ escort-ᖃᕆᐊᖃᕐᓂᐊᕐᒪᖔᑕ ᐋᓐᓂᐊᖅᑐᑦ ᐃᓐᓇᐅᓗᐊᖅᑐᓪᓘᓐᓃᑦ. ᑕᐃᓐᓇ 
ᐱᐅᒋᓚᐅᓐᖏᑕᕗᑦ ᐊᒻᒪ estimates ᑕᕝᕙᓃᓕᕐᒪᑕ ᐅᖃᐅᑎᒪᐅᖅᓯᒪᓪᓗᑎᑦ ᑖᒻᓇ ᓈᒻᒪᓐᖏᑦᑐᖅ ᑕᐃᒪᓐᓇ 
ᖃᐅᔨᒪᖃᑦᑕᖏᒻᒪ medical officer ᐊᑦᑕᕐᓇᕐᒪᖔᑦ, ᐃᑲᔪᖅᑕᐅᒋᐊᖃᕐᒪᖔᑦ. ᐃᓄᐃᑦ ᐃᓚᓪᓚᕆᖏᑦ 
ᖃᐅᔨᒪᖃᑦᑕᕐᒪᑕ ᑕᐃᒪᓐᓇᐃᓕᖓᖁᓚᐅᕋᑦᑎᒍ, ᐊᐱᕆᔭᐅᖃᑦᑕᕐᓗᑎᑦ, ᐅᓇ ᐃᑲᔪᖅᑕᐅᓗᓂ ᑭᓯᐊᓂ.  
 

ᒥᓂᔅᑑ ᐅᖃᓚᐅᕋᕕᑦ ᐃᒃᐸᒃᓴᕐᓗ ᐅᖃᓚᐅᖅᖢᑎᑦ ᑖᒻᓇ medical escort policy review-ᑕᐅᒻᒪᑦ ᓱᓕ ᐊᒻᒪ 
change-ᓂᐊᖅᑐᒃᓴᐅᔪᖅ. ᖃᓄᑭᐊᖅ ᐊᑯᓂᐅᑎᒋᔪᖅ review-ᑲᓐᓂᕐᓂᐊᖅᐱᐅᒃ ᑖᓐᓇ ᐃᓄᐃᑦ ᐱᔪᒪᔭᖓᑦ 
ᐋᖅᑭᒐᓱᒃᑎᓪᓗᒍ. ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ ᑰᓕ. ᒥᓂᔅᑕ ᐊᒡᓘᒃᑲᖅ. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᖏᖅᓯᒪᔪᖓ ᓴᖅᑭᑎᑦᑎᔪᒫᕐᓂᐊᕐᓗᑕ 
ᐋᖅᑭᒋᐊᖅᓯᒪᔪᒥᒃ ᐊᐅᓪᓚᐅᔾᔨᓂᕐᒧᑦ ᐋᓐᓂᐊᔪᓄᑦ ᐊᑐᐊᒐᒃᓴᒥᒃ ᑕᕝᕗᖓ ᒪᓕᒐᓕᐅᕐᕕᒻᒧᑦ, ᓱᓕᓗ ᑕᒪᓐᓇ 
ᐊᖏᖅᓯᒪᔭᕋ. ᓄᕕᐱᕆᐅᒪᐅᖅᑐᒥ ᓇᒃᓯᐅᔾᔨᓚᐅᖅᓯᒪᕗᖓ ᑎᑎᕋᕆᐊᓐᖓᐅᑎᒥᒃ ᒪᓕᒐᓕᐅᖅᑎᐅᖃᑎᓐᓄᑦ 
ᐅᖃᐅᓯᒃᓴᓕᐅᕈᓐᓇᕐᓂᐊᕐᒪᑕ ᑐᓴᕈᒪᓪᓗᒋᑦ ᐃᓱᒫᓘᑎᒋᔭᖏᑦ.  
 

ᐊᒻᒪᓗᑦᑕᐅᖅ ᑐᓂᔭᐅᓯᒪᓪᓗᖓ ᐋᖅᑭᒋᐊᕈᑎᓂᑦ ᑕᒪᑐᒧᓐᖓ ᐊᑐᐊᒐᒃᓴᒧᑦ ᐊᒻᒪᓗ ᓈᒻᒪᒃᓴᓚᐅᕐᓇᖓ ᖃᓄᖅ 
ᐋᓐᓂᐊᕕᓕᐊᕈᔾᔭᐃᑦ ᒪᓕᒃᑎᖃᕆᐊᖃᕋᔭᕐᒪᖔᑕ.  



ᐅᓪᓗᑐᐃᓐᓇᖅ, ᔫᓂ 9, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐱᓕᕆᕕᒻᒥᐅᑕᖁᑎᓐᓄᑦ ᕿᒥᕐᕈᔭᐅᖁᓯᒪᕙᕋ ᐃᓱᒫᓘᑕᐅᔪᓕᒫᓂᑦ ᓄᐃᑎᑕᐅᓯᒪᔪᑦ ᐅᕙᑦᑎᓐᓄᑦ ᐅᓪᓗᒥᒧᑦ, 
ᐊᐱᖅᑯᑕᐅᔪᓂᑦ ᒪᓕᒃᑎᖃᕆᐊᖃᕐᓂᕐᒥᒃ. 
 
ᐋᓐᓂᐊᕕᓕᐊᕈᔾᔨᓂᕐᒧᐊᖓᔪᖅ ᐱᓪᓗᐊᑕᖓᓕ ᐃᓱᒪᒃᑯᑦ ᓇᓗᓇᐃᖅᓯᑦᑎᐊᖅᑐᖅ. ᓇᓪᓕᐊᒍᓪᓕ 
ᓇᓗᓇᐃᖅᓯᑦᑎᐊᖅᓯᒪᓐᖏᓐᓂᖃᖅᐳᕐᓗ ᒪᑯᑎᒎᓇ ᒪᓕᒃᑎᖃᕆᐊᖃᖅᑐᖃᖅᑎᓪᓗᒍ ᐊᒻᒪ ᐱᑎᑕᐅᔪᒪᓯᒪᓪᓗᖓ 
ᕿᒥᕐᕈᔭᐅᒋᐊᒃᑲᓐᓂᖁᓪᓗᒍ ᐊᐱᖅᑯᑎᑦ ᐊᑐᕐᓗᒋᑦ ᐱᓯᒪᓕᖅᑕᕗᑦ ᓄᓇᕘᒥᐅᓂᑦ. ᑕᒪᓐᓇ ᓱᓕ ᐱᓕᕆᐊᕆᔭᕗᑦ 
ᐊᒻᒪ ᓱᓕ ᐊᖏᖅᓯᒪᓪᓗᖓ ᐱᖃᓯᐅᔾᔭᐅᖁᓪᓗᒋᑦ ᑐᓴᓚᐅᕐᓗᑕ ᖃᓄᖅ ᒪᓕᒃᑎᖃᕆᐊᖃᕐᓂᖅ 
ᐱᔭᕆᐊᖃᕋᔭᕐᒪᖔᖅ. 
 
ᐊᓯᐊᓗ ᐃᓱᒫᓘᑎᒋᓚᐅᖅᑕᕋ ᖃᓄᖅ ᑕᒪᓐᓇ ᐊᑐᖅᑕᐅᓚᐅᕐᒪᖔᖅ ᓄᓇᓕᒃᑎᒍᑦ, ᒪᓕᒃᑎᖃᕆᐊᖃᖅᑐᖃᖅᐸᑦ 
ᑕᒪᓐᓇ ᐋᖅᑭᒃᑕᐅᓂᕆᔭᖓ ᐊᑕᐅᓯᕐᒧᐊᖓᓚᐅᕐᒪᑦ ᓄᓇᕘᓕᒫᒧᑦ, ᑕᒪᓐᓇᓗ ᓈᒻᒪᒋᓚᐅᓐᖏᑕᕋ, ᐃᓱᒪᒋᒐᒃᑯ 
ᐱᓕᕆᐊᓂᑦ ᑲᒪᔨᐅᔪᑦ ᑕᐃᑲᓂᓪᓗᐊ ᐊᕕᑦᑐᖅᓯᒪᔪᓂ ᖃᓄᖅᑑᕈᓐᓇᖅᑎᑕᐅᔭᕆᐊᖃᕋᓱᒋᒐᒃᑯ 
ᕿᒥᕐᕈᒍᓐᓇᖅᑎᑕᐅᖃᑕᐅᖁᓪᓗᒍ ᐋᓐᓂᐊᔪᓕᕆᔨᐅᔪᒥᒃ ᒪᓕᒃᑕᐅᔪᖃᕆᐊᖃᕐᒪᖔᖅ ᐋᒡᒐᓘᓐᓃᑦ.  
 
ᐄ, ᐊᓯᔾᔨᖅᑕᐅᕙᓪᓕᐊᔪᑦ ᑕᐃᒪᓐᓇᒃ ᐊᒻᒪᓗ ᓄᓇᓕᓐᓃᑦᑐᒥᒃ ᐱᔪᓐᓇᕐᓂᖃᖅᑎᑕᐅᖁᓂᐊᕐᒥᔭᕋ 
ᐱᓕᕆᔪᓐᓇᖁᓪᓗᒍ ᐋᓐᓂᐊᔪᒥᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐊᒡᓘᒃᑲᖅ. ᐃᖅᑲᐃᑎᒋᐊᒃᑲᓐᓂᕐᓗᓯ ᑖᒃᑯᐊ ᑭᐅᔾᔪᑎᒃᓴᐃᑦ ᐊᐱᖅᑯᑎᓯᓗ ᓇᐃᓈᕆᐊᕐᓗᑎ 
ᑕᕝᕗᖓ ᐱᔾᔪᑎᒋᔭᔅᓯᓐᓄᑦ. ᑰᓕ, ᓯᕗᓪᓕᖅᐸᐅᑦ ᐃᓚᒋᐊᕈᑦ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ, ᐃᓯᒫᓘᑕᐅᓯᒪᑦᑎᐊᕐᒪᑦ ᒪᓕᒐᓕᐅᖅᑎᐅᖃᑎᓐᓄᑦ ᐊᒻᒪᓗ 
ᓄᓇᕘᒥᐅᓕᒫᓄᑦ.  
 
ᐃᓄᓐᓄᑦ ᑕᒪᓐᓇ ᐊᓯᔾᔨᖅᑕᐅᖁᔭᐅᓪᓚᑦᑖᕐᒪᑦ, ᖃᓄᐃᒻᒪᑦ ᑕᖅᑭᑦ 6ᓄᑦ ᐊᓯᔾᔨᖅᑕᐅᓇᓱᒻᒪᖔᖅ 
ᓇᓗᓇᖅᑰᔨᓐᖏᓯᐊᖅᑎᓪᓗᒍ. ᐊᑐᐊᒐᐅᓕᖅᑐᖅ ᒫᓐᓇ ᐊᑦᑐᐃᓗᐊᕐᒪᑦ ᐱᓗᐊᖅᑐᒥᒃ ᐃᓄᑐᖃᖁᑎᑦᑎᓐᓄᑦ.  
 
ᐊᑕᐅᓯᕐᒥᒃ ᒥᓂᔅᑕ ᐆᑦᑑᑎᖃᕈᓐᓇᖅᑐᖓ ᐊᒻᒪᓗ ᐅᖃᐅᓯᕆᓚᐅᖅᑐᒍ ᑮᓇᐅᔭᐃᑦ ᐊᐅᓚᓂᖏᓐᓄᑦ 
ᓇᓚᐅᒃᓵᒐᓕᕆᑎᓪᓗᑕ, ᐃᓐᓇᑐᖃᕐᒥᒃ ᓂᕈᐊᖅᑕᐅᕕᒋᔭᕐᓂᒃ ᑕᒻᒪᖅᓯᒪᔪᒥᒃ ᐄᔭᒐᖅᑖᖅᑎᑕᐅᓚᐅᖅᓯᒪᒻᒪᑦ 
ᑐᓵᔨᖃᖅᑎᑕᐅᖏᓐᓂᑯᖓᓄᑦ ᑕᑯᔭᖅᑐᑎᓪᓗᒍ ᓘᑦᑖᒥᒃ, ᓂᐊᖁᕐᒥᒧᑦ ᐊᓐᖔᑲᑕᓚᐅᕐᒪᑦ ᖁᖓᑲᑕᒃᑐᓂᓗ 
ᐋᒡᒑᔭᕆᐊᖃᖅᑎᓪᓗᒍ. ᑖᒃᑯᓂᖓᐅᓐᖏᑦᑐᖅ ᐄᔭᒐᖅᑎᑕᐅᓕᕐᓂᖅᑯᖅ ᐊᒻᒪᓗ ᐅᓪᓗᒥᒧᑦ ᓱᓕ 
ᐃᓗᐃᑦᑐᓐᖑᖅᓯᒪᓐᖏᓚᖅ.  
 
ᓱᖕᒪᑦ 6 ᑕᖅᑭᑦ ᐅᖓᑖᓂ ᐊᑯᓂᐅᑎᒋᕙ ᐊᑐᐊᒐᖅ ᑖᓐᓇ ᐊᓯᔾᔨᖅᑕᐅᓇᓱᖕᓂᐊᖅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᑰᓕ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᐃᓐᓇ ᐊᑐᐊᒐᖅ ᐱᔾᔪᑎᒋᓪᓗᒍ 
ᑐᓴᖅᑎᑕᐅᔪᒪᓚᐅᖅᑐᖓ ᐊᒻᒪᓗ ᐃᖅᑲᓇᐃᔮᕆᓪᓗᒍ ᒫᓐᓇ ᑐᐊᕕᐅᑎᒋᔪᒪᖏᓐᓇᒃᑯᑦ  

ᑖᓐᓇ ᐃᓱᒫᓘᑎᒋᔭᐅᓯᒪᐃᓐᓇᕐᒪᑦ ᑭᒃᑯᑐᐃᓐᓇᕐᓄᑦ. ᐊᑐᐊᒐᖃᕈᒪᔪᒍᑦ ᖃᓄᐃᑦᑐᑦ ᒪᓕᒃᓗᒋᑦ 
ᐊᑐᖅᑕᐅᔪᒪᖃᑦᑕᕈᒫᕐᒪᑦ. ᒫᓐᓇ ᐱᖓᓱᓂᒃ ᑕᖅᑭᓂᒃ ᐱᓕᕆᐊᕆᔪᓐᓇᕐᒪᖔᑦᑎᒃᑯᑦ ᑭᓯᐊᓂ 
ᑲᑎᒪᔾᔪᑎᒋᖃᑦᑕᓚᐅᕐᓗᑎᒃᑰᔭᕆᐊᓕᒃ.  
 
ᐃᓚᖏᓐᓂᒃᑯᐊ ᓇᓪᓕᐅᒃᑯᒫᖅᑕᐅᓯᒪᖏᑦᑐᑎᒎᖅᑎᑕᐅᓯᒪᖕᒪᑕ ᐊᒻᒪᓗ ᑮᓇᐅᔭᖅᑐᕐᓂᐊᕐᓂᖏᑦ ᑕᒪᒃᑯᐊ 
ᐃᓱᒪᒋᖃᓯᐅᑎᓯᒪᔭᕆᐊᖃᕐᓂᐊᖅᑕᕗᑦ. ᐄ, ᑕᐃᒃᑯᐊ ᑕᑯᔪᒪᔭᕋᓗᐊᒃᑲ ᐊᑐᐊᒐᐃᑦ ᓄᑖᑦ 
ᐋᖅᑭᒋᐊᖅᑕᐅᕌᓂᖕᓂᐊᖅᑰᖅᑐᑦ ᑕᖅᑭᐅᓂᐊᖅᑐᒥ ᐅᕝᕙᓘᓐᓃᑦ ᐅᖓᑎᐊᖅᔪᐊᒍᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅ ᐊᒡᓘᒃᑲᖅ (ᑐᓵᔨᒃᑯᑦ) ᑐᒡᓕᐊᓂᑦ ᐃᓚᒋᐊᕈᑏᑦ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ ᐊᒻᒪᓗ ᑐᓐᖓᓱᒃᑎᓪᓗᒍ ᐃᓛᒃ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕ ᐅᖃᕐᒪᑦ 
ᑕᖅᑭᓪᓗᐊᖃᐃ ᐱᔭᕇᕐᑕᐅᓂᐊᖅᓯᒪᓪᓗᓂ-ᓂᕋᐃᓪᓗᓂ. ᐊᑕᐅᓯᐊᕐᓇᓂ ᑕᐃᒪᐃᑦᑐᓂᒃ ᐊᑲᐅᖏᑦᑐᓂᒃ 
ᓴᖅᑭᑦᑐᖃᖃᑦᑕᖅᓯᒪᖕᒪᑦ ᓄᓇᑦᑎᓐᓂ ᐊᒻᒪᓗ ᑲᖏᖅᖠᓂᕐᒥᐅᑕᐅᖃᑎᒐ. 
 
ᐃᓚᖓ ᐅᒃᑑᑎᒋᔪᓐᓇᕐᒥᔭᕋ ᐃᓐᓇᖅ ᐊᐅᓪᓚᖅᑎᑕᐅᓚᐅᖅᓯᒪᖕᒪᑦ ᐅᐃᓂᐸᐃᒡᒧᑦ ᑭᓯᐊᓂ ᒪᓕᒃᑎᖃᖏᖢᓂ 
ᑎᒥᒥᒍᑦ ᐊᔪᕈᑎᖃᓚᐅᖅᓯᒪᔪᖅ ᑖᓐᓇ ᐃᓐᓇᖅ ᐆᒻᒪᓯᖅᑐᐊᓘᓚᐅᖅᓯᒪᓂᖓ ᐱᔾᔪᑎᒋᓪᓗᒍ ᑕᐃᒪᓐᓇ ᐃᒻᒥᓂᒃᓗ 
ᓴᓗᒪᑎᒋᐊᒃᓴᖅ ᐊᔪᖅᖢᓂ. ᑕᐃᒪᐃᑦᑑᓪᓗᓂ ᒪᓕᒃᑎᖃᓚᐅᖅᓯᒪᖏᑦᑐᖅ ᐃᑲᔪᖅᑎᖃᖏᖅᖢᓂᓗ 
ᓴᓗᒻᒪᖅᓴᖅᑕᐅᒋᐊᖃᕋᓗᐊᕐᒪᑦ. ᑕᐃᒪᐃᑦᑑᖕᒪᑦ ᓄᓇᖅᑲᑎᒪ ᐃᑲᔪᕈᒪᒐᒥᐅᒃ ᐃᑲᔪᓚᐅᖅᓯᒪᔭᖓ.  
 
ᑐᐊᕕᕐᓇᖅᓯᖕᒪᑦ ᑕᒪᓐᓇ  ᐃᓐᓇᐃᑦ ᑲᒪᒋᔭᐅᑦᑎᐊᕆᐊᖃᕐᒪᑕ ᐃᑲᔪᖅᑕᐅᔭᕆᐊᖃᕐᒪᑕᓗ. ᒥᓂᔅᑕ ᐊᐱᕆᔪᒪᔭᕋ, 
ᐊᑐᑲᐃᓐᓇᕐᓂᐊᖅᑐᒥᒃ ᐃᓕᓯᑲᐃᓐᓇᕈᓐᓇᕐᒪᖔᑦ ᑕᐃᓐᓇ ᐋᖅᑭᓚᐅᖏᓐᓂᖓᓂ. ᒪᒃᑯᐊ ᒪᓕᒃᑎᖃᖃᑦᑕᕆᐊᖃᕐᒪᑕ 
ᐃᓐᓇᐃᑦ ᐊᒻᒪᓗ ᑎᒥᒥᒍ ᐊᔪᕈᑎᓖᑦ .ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᑰᓕ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐅᖃᖅᑏ. ᑖᒻᓇ ᐅᖃᐅᓯᕆᔭᐃᑦ ᐃᓱᒫᓗᓐᓇᑦᑎᐊᕐᒪᑦᒪ ᑐᕼᐊᐅᒪᒍᒃᑯ 
ᐃᑲᔪᕆᐊᕈᓐᓇᖅᑕᕋᓗᐊᖢᒍ. ᑭᕼᐊᓂᓕ ᐊᖏᑦᑎᐊᖅᑕᒃᑲ ᑖᒃᑯᐊ ᐃᕼᐅᒫᓗᒋᔭᐅᔪᑦ. ᑕᐃᒪᓐᓇ ᐃᓐᓇᕐᓄᑦ 
ᐃᓪᓗᐊᖃᕆᐊᖃᕋᑎᑎᒍᑦ ᖃᐅᔨᒪᓐᓇᑦᑎᐊᕐᒪᑦ ᑖᓐᓇ ᐊᑐᒐᐅᖃᑦᑕᖅᑐᑦ ᐃᓚᐅᖃᑦᑕᕐᓂᖅ 
ᐋᓐᓂᐊᕕᓕᐊᖅᑐᖃᕌᖓᑦ ᓄᑖᓐᖑᓗᐊᕐᒪᑦ ᓄᑖᓐᖑᖅᑎᒋᐊᖃᕋᑦᑎᒍᑦ ᖃᐅᔨᒪᑦᑎᐊᖅᖢᒍ ᑖᒃᑯᐊᓗ ᓄᓇᕗᒻᒦᑦᑐᐃᑦ 
ᐃᓄᐃᑦ ᐊᐅᓪᓚᕌᖓᑎᒃ ᖃᓪᓗᓈᑎᑐᑦ ᐊᔪᖅᑐᑦ ᐃᕼᐅᒪᒋᔭᐅᕚᓪᓕᐊᕆᐊᖃᕐᒪᑕ ᐊᖏᑦᑎᐊᖅᓯᒪᓪᓗᒋᑦ. ᑖᒃᑯᐊ 
ᐃᕼᐅᒫᓗᒃᑐᑦ ᑐᓴᖅᑎᑦᑎᖃᑦᑕᖅᑐᑦ ᑖᒃᑯᐊ ᒥᒃᕼᐊᓄᑦ ᑖᒃᑯᐊ ᓄᑖᓐᖑᖅᑎᕈᒪᓪᓗᒋᑦ ᑲᑎᓐᓂᐊᖅᐸᒃᑲ ᑖᒃᑯᐊᓗ 
ᐃᑕᐅᒫᓗᒋᔭᑎᑦ ᑐᓴᖅᑎᖃᑦᑕᕐᓗᖓ ᒪᓕᒐ ᑖᓐᓇ ᑕᕝᕙᓃᒃᑲᓗᐊᖅᑎᓪᓗᒍ ᑭᕼᐃᐊᓂᒃᓕ ᑐᑭᕼᐃᑦᑎᐊᖅᖢᓂ 
ᐃᑲᔪᑎᒻᒪᕆᐅᖃᑦᑕᕐᒪᑦ ᐱᖃᑎᒋᔭᐅᕙᓐᓇᖅ ᐃᑎᕋᕆᐊᖃᓚᐅᖅᑳᕐᓗᓂ ᑕᐃᒪᓐᓇ ᐊᖏᖅᑕᐅᓂᐊᖏᑉᐸᑦ 
ᑐᑭᕼᐃᓗᒍ ᑭᕼᐃᐊᓂᐅᖕᒪᑦ ᐊᖏᑦᑎᐊᖅᓯᒪᒐᒃᑭᑦ. ᕼᐊᖅᑭᑦᑎᔪᒪᓪᓗᖓᓗ ᒪᓕᒐᕐᒥ ᓄᑖᒥᒃ ᓄᓇᕗᑦᒧᑦ ᐃᓄᖕᓄᑦ 
ᑐᕌᖓᓂᐊᖅᑐᒥᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅ ᐊᒡᓘᒃᑲᖅ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᑰᓕ. 
 
ᑰᓕ: ᖁᔭᓐᓇᒦᒃ ᐅᖃᖅᑏ. ᐃᓚᒋᐊᒃᑲᓐᓂᕈᒪᔭᕋ ᐊᐱᖅᑯᑎᒋᔪᒪᔭᕋ ᑕᐃᒃᑯᐊ ᑕᐃᓐᓇ medical policy 
ᐅᖃᓕᒫᖅᖢᒍ ᐅᖃᖅᓯᒪᖃᑦᑕᓚᐅᕐᒪ ᑕᐃᓐᓇᒎᖅ Chief Medical Officer  

region-ᒥ ᑕᐃᓐᓇ ᐃᓱᒪᒃᐸᑦ ᓈᒻᒪᒍᓱᒃᐸᑦ ᐃᒪᓐᓇ ᐱᒋᐊᕈᓐᓇᖅᐳᑦ. Medical Officerᒧᑦ ᑕᐃᒃᑯᐊ ᑕᐃᑯᖓ 
ᑐᕌᖓᓗᐊᖅᑑᓚᐅᕐᒪᑦ. 
 
ᑭᓯᐊᓂᓕ ᒥᓂᔅᑕ ᐅᖃᐅᑎᔪᒪᔭᕋ ᑖᒃᑯᐊ local health centres-ᒥ ᓴᓇᔨᐅᔪᑦ nurses-ᖑᔪᓪᓗ ᐊᖓᔪᖅᑳᖓᓪᓗ 
nurses ᑕᕝᕙᓂ doctor-ᑕᖃᖅᐸᓪᓘᓐᓃᑦ ᑕᐃᒃᑯᐊ ᓇᓗᖏᑦᑎᐊᖃᑦᑕᕐᒪᑕ ᖃᐅᔨᒪᓕᖅᖢᑎᒃᓗ ᑭᓇ 
ᐊᑦᑕᕐᓇᕐᓚᖕᒪᖔᑦ ᐃᓚᖏᓐᓂᑦ ᐅᖃᖃᑎᖃᓲᖑᓪᓗᑎᒃ. 
 
ᑕᐃᒃᑯᐊᖃᐃ health centre-ᒥ officials-ᖑᔪᑦ ᑐᓵᔨᐅᔪᓪᓗ ᐃᓚᖏᑦ ᐊᑯᓂ ᓴᓇᖃᑦᑕᓕᖅᖢᑎᒃ. ᑕᐃᒃᑯᐊᖃᐃ 
somehow ᐃᓚᐅᒍᓐᓇᕐᐸᑦ ᐅᓇ ᐃᑲᔪᖅᑕᐅᒋᐊᖃᓂᐊᖅᑐ ᐊᐅᓪᓚᕐᐸᑦ ᖃᐅᔨᒪᖃᑦᑕᓕᕐᒪᑕ 
ᑕᐃᒪᓐᓇᐃᒍᓐᓇᕋᔭᕆᕙᖃᐃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑰᓕ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᑲᒪᔪᖅ ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᑏ, ᑐᑭᓯᔭᒃᑯᓐᓄ 
ᑕᐃᒪᓐᓇᐃᓕᖓᖃᑦᑕᖅᑑᒐᓗᐊᖅ ᐊᑐᐊᒐᖅ ᑖᓐᓇ. ᐊᐅᓚᑕᐅᖃᑦᑕᖅᑐᖅ ᐋᓐᓂᐊᓯᐅᑎᑦ ᓘᑦᑖᓘᓐᓃᑦ 
ᓄᓇᓕᓐᓂᑐᖅ ᐃᓱᒪᓕᐅᕆᐊᖃᖅᑐᖅ ᐊᐅᓪᓚᖃᑦᑕᓂᐊᖅᑐᖅ ᐊᓯᐊᓄᑦ ᐃᓅᓯᖅᑕᐅᔭᕆᐊᖃᕐᐸᑦ 
ᐱᖃᑎᖃᕆᐊᖃᕐᒪᖔᖅ. 
 
ᐊᒻᒪᓗᑦᑕᐅᖅ ᑖᓐᓇ ᑐᒡᓕᐊ ᑖᓐᓇ ᐊᐅᓪᓚᕆᐊᖃᕐᒪᖔᖅ ᐊᐅᓪᓚᕆᐊᖃᖏᒻᒪᖔᖅ ᖃᐅᔨᓴᐃᖃᑦᑕᖅᑐᑎ ᐊᒻᒪᓗ 
ᐱᖃᑎᖃᕆᐊᖃᕐᒪᖔᖅ ᐊᐅᓪᓚᕐᓗᑎ. ᓄᓇᓕᒻᒥᐅᑕᐃᑦ ᐋᓐᓂᐊᓯᐅᑎᑦ ᓘᑦᑖᓪᓗ ᐱᓗᐊᖅᑐᒥᓪᓗ 
ᓄᑦᑎᖅᑕᐅᖃᑦᑕᖅᑐᑦ ᓲᕐᓗ ᑐᖅᑲᑦᑕᕐᕕᒻᒧᑦ ᐊᖏᔪᖅᑳᖏᖅᑲᐃ ᓘᑦᑖᑦ ᓲᕐᓗ ᑲᖏᕐᖠᓂᕐᒥᑦ. ᑕᐃᒃᑯᐊ 
ᐊᔪᐃᓐᓇᕆᐊᖃᖅᑐᑦ ᐊᐅᓪᓚᖁᔭᐅᖏᓂᑦᑕᕌᖓᒥ ᐱᖃᑎᖃᕈᒪᒐᓗᐊᖅᑐᑎ ᐊᒧᐃᓐᓇᓗᐊᕐᕕᒋᔭᐅᖃᑦᑕᖅᑐᖅ. 
 
ᑖᓐᓇ ᕿᒥᕐᕈᓇᒃᑲᒃᑯᑦ ᑕᐃᒪᓐᓇ ᐊᒡᒍᖅᑐᖅᓯᒪᓂᕐᒥᑦ ᐃᖅᑲᓇᐃᔭᖅᑎᓂᑦ ᐊᔪᐃᓐᓇᕆᐊᑦᑕᕌᖓᑦ 
ᐊᐅᓪᓚᕈᒪᔪᖃᖅᑎᓪᓗᒍ ᐊᐅᓪᓚᖁᔭᐅᔪᕕᓂᐅᖏᑦᑐᖅ ᐅᕐᓂᕐᓗᖅᓴᖅᑐᕕᖃᖁᓪᓗᒋᑦ ᑕᒪᓐᓇ. 
 
ᕿᒥᕈᓇᕐᐸᓪᓕᐊᒐᒃᑯ ᐋᓐᓂᐊᓯᐅᑎᒧᓪᓗ ᓘᑦᑖᒧᓪᓗ ᑕᐃᒪᓐᓇ ᑐᓴᐅᒪᑦᑎᐊᕐᓗᑎ ᐃᓱᒪᓕᐅᖃᑦᑕᓂᐊᕐᒪᑕ 
ᐅᕐᓂᕐᓗᓴᖅᑐᖃᖅᑎᓪᓗᒍ ᐊᔪᐃᓐᓇᕆᐊᖅᑐᖃᖅᑎᓪᓗᒍ ᑕᒪᒃᑯᐊ ᑕᕝᕙ ᐃᓱᒪᓕᐅᖁᔭᐅᖁᖃᑦᑕᑕᒃᑲ ᓄᓇᓕᖕᓂ 
ᐃᖅᑲᓇᐃᔭᖅᑎᐅᔪᓄᑦ ᓘᑦᑖᓄᓪᓗ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅ ᐊᒡᓗᑳᖅ. ᑖᓐᔨᐊ ᓇᐃᑕᓐᑯᑦ ᑐᓐᖓᓱᑦᑎᐹᒃᑲ ᑕᕝᕗᖓ. ᑭᖑᓪᓕᕐᒥ ᐊᐱᖅᑯᑎᓂ 
ᒪᓕᒐᓕᐅᖅᑎᓄᑦ ᐹᓇᐸᔅ. 
 
ᐊᐱᖅᑯᑦ 283 - 2(2): ᖃᐅᓱᐃᑦᑐᒥ ᐃᒥᕐᒧᑦ ᐊᒻᒪ ᑭᓈᓗᒻᒧᑦ ᓱᓪᓗᓕᖏᑦ ᓴᓇᔭᐅᓂᖏᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᓄᓇᓕᓐᓄᑦ ᐊᒻᒪᓗ ᒐᕙᒪᓕᕆᓂᕐᒧᑦ 
ᐱᔨᑦᑎᕋᖅᑎᐅᔪᒧᑦ.  
 
ᐅᖃᖅᑏ, ᖁᔭᓐᓇᒦᖅᑳᕐᓗᒍ ᐱᕕᖃᕈᓐᓇᓚᐅᕐᒪᑦ ᑖᓐᓇ ᒥᓂᔅᑕᐅᔪᖅ ᐳᓚᕋᖅᑐᓂ ᑕᑉᐸᐅᖓ ᐅᕙᖓ 
ᑭᒡᒐᖅᑐᖅᕕᒋᔭᖓᓄᑦ ᑖᒃᓱᒥᖓ ᑐᓂᔭᐅᕋᑖᖅᑎᓪᓗᒍ ᑖᒃᓱᒪ ᒥᓂᔅᑕᐅᕕᒋᓂᐊᖅᑕᖓᓂ. ᑭᓯᐊᓂᓕ ᐅᖃᖅᑏ 
ᑕᑉᐸᐅᖓ ᐳᓛᕆᐊᖅᓯᒪᓪᓗᖓ ᑭᒡᒐᖅᑐᕐᕕᒋᔭᕐᓄᑦ ᖃᐅᓱᐃᑦᑐᒧᑦ ᑖᒃᑯᐊ ᐃᓗᐊᖏᓕᐅᕈᑎᖃᕐᒪᑕ ᑕᒪᓐᓇ 
ᑯᕕᖅᑕᕐᕕᖓ ᐊᒻᒪᓗ ᐃᒥᕐᒧᑦ ᐊᖅᑯᑎᒋᔭᖓᓴᓇᔭᐅᒃᑲᓐᓂᕌᖓᑦ.  

ᓴᓇᔭᐅᒃᑲᓐᓂᕆᐊᖃᖃᑦᑕᕐᒪᑦ ᑕᐃᒪᓕ ᓴᓇᔭᐅᒃᑲᓂᖅᑎᓪᓗᒍ ᑖᒃᑯᐊ ᑳᓐᑐᕌᖅᑎᐅᔪᐃᑦ ᑳᓐᑐᕌᖃᕋᓗᐊᖅᑐᑎ. 
ᑭᓯᐊᓂ ᑖᒃᑯᓄᖓ ᕼᐊᒻᓚᐅᔪᓄᑦ, ᕼᐊᒻᒪᓚᒋᔭᖏᓐᓄᑦ resolute-ᒥ ᐊᑭᓕᒃᓴᖅᑖᑦᑎᑎᕙᓪᓕᐊᒻᒪᑕ ᐊᒻᒪᓗ 
ᕼᐊᒻᒪᓚᒋ.ᐅᔪᑦ ᑕᒪᑐᒥᖓ ᖃᓄᖅᑑᕈᑎᖃᓗᐊᕈᓐᓇᖅᑰᔨᖏᑦᑐᑎ ᓲᖃᐃᒻᒪ ᑕᒪᓐᓇ ᐃᒥᕐᒧᑦ water and sewer-
ᒧᖏᓛᒃ ᐊᑐᖅᑕᐅᔪᖅ ᑮᓇᐅᔭᖃᕐᕕᖓ ᑭᒡᓕᖃᕐᒪᑦ.  
 
ᐃᒻᒪᖃ ᒥᓂᔅᑕ ᖃᓄᖅ ᐱᓕᕆᓂᐊᕐᒪᖔᑕ ᑕᒪᑐᒥᖓ ᑭᐅᔪᓐᓇᕐᒪᖔᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐹᓇᐸᔅ. ᒥᓂᔅᑕ ᐱᓕᕆᐊᖃᖅᑐᖅ ᓄᓇᓕᕆᓂᕐᒥ ᒐᕙᒪᓕᕆᓂᕐᒧᑦ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ ᑲᑎᒪᔨᐅᖃᑎᒐ ᐊᐱᖅᓱᕐᒪᑦ ᑕᒪᑐᒪ 
ᒥᒃᓵᓄᑦ.  
 
ᐃᓛᒃ ᓄᓇᕗᑦ ᐃᓗᐊᓂ ᑕᒪᒃᑯᐊ ᐊᑲᐅᖏᓕᐅᕈᑎᑦ ᐊᒥᓲᓕᕐᒪᑕ ᐃᒪᓕᕆᓂᕐᒧᑦ ᐊᒻᒪᓗ ᐊᓯᖏᓐᓄᑦ ᐃᓚᖏᑦ 
ᐃᒥᖅᑕᑕᐅᑦᓱᑎ ᐃᓚᖏᑦ ᐃᒪᖃᑦᓯᐊᖅᑐᑎ ᑯᕕᔪᒥᑦ ᑉᐸᓐᓇ ᐃᒪᖃᑦᑎᐊᖅᑎᑕᐅᓇᓱᐊᕋᓗᐊᕐᒪᑦ ᐊᒻᒪ 
ᐃᑉᐱᒋᖃᑎᒋᕙᕋ ᑕᐃᒃᑯᐊ ᕼᐊᒻᓚᒃᑯᑦ ᐊᒃᓱᕈᖅᑐᑎ ᐱᓕᕆᓇᓱᐊᖅᑐᑦ.  
 
ᑕᐃᒪ ᑕᕝᕙ ᐅᑭᐅᖑᓚᐅᖅᑐᒥ ᒪᐃ 2006-ᒥ ᑕᐅᓇᓂ ᐋᑐᕚᒥ Treasury Board-ᑯᑦ ᐊᑎᓕᐅᓚᐅᖅᓯᒪᒻᒪᑕ 
ᑖᒃᓱᒥᖓ ᑮᓇᐅᔭᕐᒥᑦ ᐊᑐᖅᑕᐅᓂᐊᖅᑐᒥ ᑕᓐᓇ ᑕᐃᔭᐅᔪᖅ Canada Strategic Infrastructure Fund 
ᑕᐃᒪᓐᓇ ᑕᐃᔭᐅᔪᖅ ᑕᐃᑲᓂ ᐃᓗᐊᓂ $20  ᒥᓕᐊᓐ ᐊᑎᓕᐅᕐᓂᖃᓚᐅᕐᒪᑕ ᑖᓐᓇ ᖃᐅᑐᓱᐃᑦᑐᒥ ᑮᓇᐅᔭᖅ 
ᐊᑐᒐᒃᓴᐅᔪᖅ $7.2 ᒥᓕᐊᓐᓈᖅ ᑕᐃᑲᖓᑦ ᐱᒋᐊᓚᐅᖅᑑᒐᓗᐊᖅ 2005 ᐊᒻᒪ ᐃᓱᓕᓐᓇᔭᕋᓗᐊᖅᑐᓂ 2008-ᒥ 
ᓂᕆᐅᑦᑐᖓᓕ, ᐃᒻᒪᖃ ᓴᓇᔨᒃᑲ ᑕᐃᑲᓂ ᐅᖃᖃᑎᒋᔭᐅᓚᐅᕐᓗᑎ ᑕᕝᕙᖓᑦ.  
 
ᐃᖃᓗᐃᑦ ᓂᐊᖁᖃᕐᕕᐅᒻᒪᑦ ᑕᐃᓐᓇ ᐊᕕᑦᑐᖅᓯᒪᔪᓂᒃ regional ᓴᓇᔨᓄᑦ ᐅᖃᖃᑎᒌᓚᐅᕐᓗᑎᒃ ᑮᓇᐅᔭᖅ 
ᐋᖅᑭᓱᕐᓗᒍ ᑭᖑᕙᖅᑎᖅᑕᐃᓕᓗᒍ ᐊᑮᑦᑐᖃᖁᓇᓐᖏᒻᒪᑕ ᑕᐃᒃᑯᐊ ᕼᐋᒻᒪᓚᐅᔪᑦ ᖃᐅᓱᐃᑦᑐᒥ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᓗ ᒥᓂᔅᑕ ᖁᔭᓐᓇᒦᖅᐸᕋ. ᑖᒃᑯᐊ ᐃᖅᑲᓇᐃᔭᖅᑎᖏᑦ 
ᑭᒡᒐᖅᑐᕐᕕᒋᔭᓐᓄᑦ ᑐᑭᓯᐅᒪᑎᑦᑎᑦᑎᐊᕐᒪᑕ ᐊᒻᒪ ᐳᓛᕆᐊᖃᑦᑕᖅᑐᑎᒃ. ᑭᓯᐊᓂᓕ ᑖᓐᓇ ᐱᔭᕐᓂᖏᑦᑑᓂᐊᖅᑰᕐᒪᑦ 
ᓱᓕᓗᑦᑕᐅᖅ ᐃᓚᒋᐊᖅᑐᖃᕆᐊᖃᕐᓂᐊᖅᑐᓂ.  
 
ᓲᖃᐃᒻᒪ ᑖᒃᑯᐊᓕ ᑯᕕᑦᑕᖅᑐᒥᓪᓕ ᐱᖃᕐᒪᑕ ᑕᐃᓐᓇ ᓄᑖᖑᔪᖅ ᓄᓇᖃᕐᕕᔅᓴᖅ ᐃᓪᓗᐃᑦ ᐃᓂᖃᕐᕕᔅᓴᖓ 
ᓴᓇᔭᐅᕙᓪᓕᐊᓂᐊᕐᒥᒻᒪᑦ ᑕᕝᕙᓂ. ᑕᐃᒪᓐᓇᐃᒃᑲᓗᐊᖅᑎᓪᓗᒍ ᑖᒃᑯᐊ ᓲᕐᓗ ᐃᒪᓐᓇᐃᓕᖓᓕᒑᒻᒪᑦ ᑖᓐᓇ 
ᐊᑭᓕᔅᓴᖅ ᐱᕈᖅᐸᓪᓕᐊᖏᓐᓇᖅᐸᑦ a communities to b communities ᑮᓇᐅᔾᔭᔅᓵᖏᓪᓗ 
ᐊᑦᑐᖅᑕᐅᓂᖃᕐᓂᐊᖅᑐᑎᒃ, ᐃᓛ ᑮᓇᐅᔭᑦ ᑐᓂᔭᐅᖃᑦᑕᖅᑐᑦ ᑖᒃᑯᓄᖓ ᕼᐋᒻᒪᓚᐅᔪᒧᑦ 
ᐊᑦᑐᖅᑕᐅᓂᖃᕐᓂᐊᖅᑐᓂ ᑕᐃᒪᓐᓇᐃᓕᖓᑉᐸᑦ. 
 
ᖃᓄᑭᐊᖅ ᑕᐃᒪ ᖃᓄᐃᓕᐅᕈᑕᐅᓂᐊᖅᐸ ᑖᔅᓱᒪ ᒥᓂᔅᑕᖃᕐᕕᒋᔭᖓᓄᑦ ᑕᐃᒪᓐᓇ 
ᐊᑭᓕᔅᓴᓕᐅᖅᐸᓪᓕᐊᑐᐃᓐᓇᖅᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᐸᕋᐅᓐ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐅᓪᓚᑦᑕᐅᒃᑲᓐᓂᕆᐊᖃᕐᓂᐊᖅᑰᕐᒪᑕ ᑖᒃᑯᐊ 
ᓄᓇᓕᒋᔭᐅᔪᑦ ᕿᒥᕐᕈᔭᐅᒃᑲᓐᓂᕐᓗᓂ ᑕᒪᓐᓇ. ᐅᓂᒃᑳᐱᓪᓚᒃᑯᒃᑯᖃᐃ ᐃᒻᒪᖃ ᑐᑭᓯᓇᖅᓯᑦᑎᐊᕐᓂᐊᖅᑐᒃᓴᐅᕗᖅ. 
 
(ᑐᓵᔨᑎᒍᑦ) ᑖᒃᑯᐊ ᐱᓕᕆᐊᕆᔭᐅᓂᐊᖅᑐᑦ ᐃᒪᖓᓗ ᑭᓈᓗᖃᕐᕕᖓᓗ ᓄᑖᕈᕆᐊᖅᑕᐅᓗᑎᒃ ᑖᒃᑯᐊ 
ᐃᖏᕐᕋᔾᔪᑎᖏᑦ ᓱᓪᓗᑯᑖᖏᓪᓗ ᐋᖅᑭᓱᖅᑕᐅᓗᑎᒃ. ᐋᖅᑭᒋᐊᕈᑎᑕᖃᑐᐃᓐᓇᕆᐊᓕᒃ ᐱᔭᕐᓂᖅᑐᓄᑦ ᓱᓪᓗᖏᑦ 
ᐱᔾᔪᑎᒋᓪᓗᒋᑦ, ᓱᓪᓗᖏᑦ ᑖᒃᑯᐊ ᐋᖅᑭᑦᑕᐅᑉᐸᑕ $3-ᒥᓕᐊᒍᓗᑐᐃᓐᓇᕐᒥᑦ ᐊᑭᖃᕋᔭᖅᑐᖅ ᑭᓯᐊᓂᓕ ᑕᐃᒃᑯᐊ 
ᐃᓘᓐᓇᖏᑦ ᓱᓪᓗᑖᕆᐊᖃᖅᐸᑕ $10-ᒥᓕᐊᕌᕋᔭᖅᑐᓂ.  
 
ᑖᒃᑯᐊ ᑕᕝᕙ ᐱᓕᕆᕕᖓᑦ ᓄᓇᓕᖓᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑏᑦ ᐸᕐᓇᔅᓯᒪᑦᑎᐊᖅᑐᑦ ᑮᓇᐅᔭᓂᒃ 
ᐃᓕᓯᔪᒪᓪᓗᑎᒃ ᐊᑐᕆᐊᖃᖅᑕᒥᓐᓂᒃ. ᑖᓐᓇ $20-ᒥᓕᐊᓐ ᓄᓇᕗᒻᒥᐅᑦ ᒐᕙᒪᒃᑯᖏᑕ ᐊᑭᓕᖃᑦᑕᖅᑕᕐᒪᒍ ᐃᒻᒪᖃ 
$4-ᒥᓕᐊᓐ $49-ᒥᓕᐊᓄᑦ ᕿᒥᕐᕈᓇᒃᑲᑦᑕ, ᑕᐃᒪᓐᓇ ᐊᑭᖃᖅᑐᖅ. ᑕᐃᒪᓐᓇ ᐱᔪᓐᓇᖅᑰᖅᑕᕗᑦ ᐊᒻᒪᓗᑦᑕᐅᖅ 
ᓇᐅᑦᑎᖅᓱᕐᓂᐊᖅᐸᕋ ᑖᓐᓇ ᐃᖅᑲᓇᐃᔭᖅᑎᒃᑲ ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᓕᕆᕕᑦᑎᓐᓂ 
ᐊᑭᓕᔅᓴᖁᓐᖏᓪᓗᒋᑦ ᕼᐋᒻᒪᓚᒃᑯᖏᑦ ᑕᐃᒪᓐᓇ ᐱᑎᓐᓇᓱᓐᓂᐊᖅᐸᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒪᓕᒐᓕᐅᖅᑏᑦ ᐊᐱᖅᑯᑎᔅᓴᖏᑦ. ᑐᑐ. 
 
ᐊᐱᖅᑯᑦ 284 - 2(3): ᐅᒥᐊᖅᔪᐊᓄᑦ ᑐᓚᑦᑕᕐᕕᒃᓴᖅ ᕿᑭᖅᑖᓘᑉ ᓂᒋᐊᓄᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᒋᓂᐊᖅᑕᕋ ᒥᓂᔅᑕᒋᔭᖓᓐᓄᑦ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ.  
 
ᐅᖃᖅᑏ, ᐃᒪᓐᓇ ᑕᐃᓯᒐᔪᓚᐅᕐᒪᑦ ᑲᓐᖑᓇᓐᖏᑦᑐᖅ ᐃᔨᕋᖅᑐᐊᖑᒐᓂᓗ ᒥᓂᔅᑕᐃᑦ ᑲᑎᒪᔨᖏᑦ ᑕᐅᓇᓂ 
ᐋᑐᕚᒦᓚᐅᕐᒪᑕ ᑲᑎᒪᖃᑎᖃᖅᑐᑎᒃ ᒥᓂᔅᑕᐅᖃᑎᒥᓐᓂᒃ.  
 
ᐊᒻᒪᑦᑕᐅᖅ ᐊᐱᖅᑯᑎᒋᔭᕋ ᒥᓂᔅᑕᒧᑦ ᑲᒪᔪᒧᑦ ᐃᖏᕐᕋᔪᓕᕆᓂᕐᒥᑦ. ᑲᑎᒪᑲᑎᖃᖅᑎᓪᓗᒍ ᒥᓂᔅᑕᐅᖃᑎᒥᓂᒃ 
ᑲᓇᑕᒧᑦ ᓇᓗᓇᐃᖅᓯᓚᐅᖅᐹ ᐃᓕᓐᓄᑦ ᓄᓇᕗᑦ ᒐᕙᒪᒃᑯᖏᑕ ᖃᓄᐃᓕᖓᓕᕐᒪᖔᑕ ᐃᑎᔪᒃᑯᑦ ᐅᒥᐊᕐᔪᐊᕐᒧᑦ 
ᑐᓚᑦᑕᕐᕕᐅᔪᓐᓇᕋᔭᕐᒪᖔᖅ ᕿᑭᖅᑖᓘ ᓂᒋᐊᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᐅᓯᕆᐊᕐᔪᓚᐅᖅᑕᕗᑦ ᑕᒪᓐᓇ 
ᑲᑎᒪᔾᔪᑎᔅᓴᑦᑎᓐᓃᓚᐅᖅᑐᖅ ᑕᒪᓐᓇ. ᑕᑯᔪᒪᒐᔭᖅᑕᕗᑦ ᐃᑎᔪᒥᑦ ᑐᓚᑦᑕᕐᕕᐅᔪᖅ ᐅᒥᐊᕐᔪᐊᓪᓚᑦᑖᓄᑦ ᑕᒫᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓘᓐᓇᑦᑕ ᐃᖅᑲᐅᒪᔪᔅᓴᐅᒐᑦᑕ ᕼᐋᐸ ᐊᖏᓚᐅᖅᓯᒪᒻᒪᑦ 
ᐃᑎᔪᒥᑦ ᐃᒪᕐᒥᑦ ᑐᓚᑦᑕᕐᕕᓕᐅᖁᓪᓗᒋᑦ ᐅᒥᐊᕐᔪᐊᓄᑦ ᐊᕐᕌᒍᓄᑦ ᐊᒥᓱᑲᓪᓚᓐᓄᑦ ᒥᓂᔅᑕ ᐱᑯ ᑖᓐᓇ 
ᐅᖃᓪᓚᓚᐅᖅᓯᒪᒻᒪᑦ ᐊᔭᐅᕋᓱᑦᑐᓂᐅᒃ.  

City-ᑯᑦ ᑲᑎᒪᔨᖏᑦ ᐅᕙᖓᓗ ᒪᓕᒐᓕᐅᖅᑎᐅᖃᑎᒃᑲᓗ ᐃᖃᓗᓐᓄᑦ ᐊᒃᓱᕈᖅᑐᑎ ᐃᖅᑲᓇᐃᔭᖃᑦᑕᓚᐅᕐᒪᑕ 
ᑲᔪᓯᔪᓐᓇᕐᒪᖔᖅ ᖃᐅᔨᓴᐃᓪᓗᑎ ᐸᕐᓇᐅᑎᓕᐅᖅᑐᑎᓪᓗ ᐃᖃᓗᓐᓂ ᐅᒥᐅᕐᔪᐊᒧᑦ ᑐᓚᑦᑕᕐᕕᒃᓴᒥ ᒥᓂᔅᑕ 
ᓇᓗᓇᐃᖅᓯᔪᓐᓇᕐᐸ ᕿᑭᖅᑖᓗᖕᒥ ᑕᑯᔪᒪᒐᔭᕐᐹ. ᑐᓚᑦᑕᕐᕕᒻᒥ ᓇᓗᓇᐃᖅᓯᓚᐅᕐᐹ ᒥᓂᔅᑕ ᒫᓃᑲᔭᕐᒪᖔᖅ ᑕᐃᓇ 
ᑐᓚᑦᑕᕐᕕᐅᔪᖅ ᓇᓗᓇᐃᓚᐅᖅᑎᓐᓇᓂᐅ ᒥᓂᔅᑕᐅᖃᑎᓐᓄ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒪᕐᕉᓐᓂ ᖃᐅᔨᓴᐃᓯᒪᔪᒍᑦ ᒪᕐᕉᒃ 
ᐃᓂᒋᔭᐅᔪᓐᓇᖅᑐ ᐃᖃᓗᓐᓂ ᐱᖃᑖ ᓄᑖᖑᓪᓗᓂ ᑭᖑᓂᑦᑎᓂᑦᑕᐅᖅ ᑭᒻᒥᕈᒻᒥ ᐊᖅᑯᑎᒃᓴᒥ ᕿᒥᕈᓇᒃᓯᒪᒐᑦᑕ 
ᑐᓚᑦᑕᕐᕕᒃᓴᖓᓂᓗ ᑖᓐᓇᑦᑕᐅᖅ ᓄᓇᖑᐊᒦᒻᒪᑦ. 
 
ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᓂ ᑐᓂᓯᓂᐊᕐᐸᑕ ᐃᖃᓗᓐᓅᓂᐊᕐᐸᑦ ᑭᒻᒥᕈᕐᒨᐊᓂᐊᕋᓗᐊᖅᐸᓘᓐᓃᑦ 
ᐅᕕᐊᓱᑦᑐᐊᕋᔭᖅᑐᖓ ᑭᓱᑐᐃᓐᓇᖅ ᖃᐃᑕᐅᑉᐸᑦ ᕿᑭᖅᑖᓘᑉ ᓂᒋᐊᓄᑦ ᐱᓕᕆᐊᖑᓗᓂ ᖁᕕᐊᒋᑦᑎᐊᕋᔭᖅᑕᕋ. 
ᑲᓇᑕᐅᑉ ᒐᕙᒪᒃᑯᖏᓐᓃᖔᖅᐸᑦ ᐊᖏᕐᓗᒍᓗ ᑮᓇᐅᔭᑦ ᐱᒐᔭᕋᑦᑎᒍ ᑲᓇᑕᐅᑉ ᒐᕙᒪᒃᑯᖏᓐᓂ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑐᑭᓯᔪᖓ ᑖᒃᑯᐊ ᑲᑎᒪᖃᑎᒋᓚᐅᖅᑎᓪᓗᒋᑦ 
ᐱᓇᓱᐊᕈᓯᕆᓚᐅᖅᑕᑎᓐᓂ ᒪᐃᔭ ᑐᖏᓕᖓᓗ ᑕᐅᓇᓃᖃᑕᐅᓚᐅᕐᒪᑕ ᐱᑯᒥ ᐱᖃᑎᖃᖅᑎᓪᓗᒋᑦ ᒥᓂᔅᑕᖓᓂ 
ᐅᓇᑕᖅᑐᓴᒃᑯᑦ ᑐᓚᑦᑕᕐᕕᒃᓴᒥ ᐃᖃᓗᓐᓂ ᐱᔾᔪᑎᒋᓪᓗᒍ ᐅᖃᖅᓯᒪᒻᒪᑕ ᑖᒃᑯᐊ ᑐᑭᓯᒪᔪᖓᐃᓛᒃ ᑖᒃᑯᐊ 
ᐅᓂᒃᑳᖅᓯᒪᕙᓪᓚᐃᒻᒪᑕ ᒥᓂᔅᑕᖓ ᐃᖏᕋᔪᓕᕆᔨᒃᑯᑦ ᑲᑎᒪᖃᑎᖃᓚᐅᕐᒪᑦ ᑲᓇᑕᐅᑉ ᒥᓂᔅᑕᖓᓐᓂ 
ᐃᖏᕋᔪᓕᕆᔨᒃᑯᓐᓂ ᑭᒻᒥᕈᒻᒥᒎᖅ ᑐᓚᑦᑕᕐᕕᖃᖔᕈᒪᓪᓗᑎ.  
 
ᐃᒻᒪᖃᖃᐃ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐅᖃᐅᔨᒋᐊᖃᕋᑦᑕ ᑖᓐᓇᑦᑕᐃᓐᓇᐅᓗᓂ ᐊᓯᔾᔨᖅᑕᖏᓪᓗᓂ 
ᓇᓪᓕᐊᑐᐃᓐᓇᖅ ᖃᓄᐃᒋᖏᑕᕗᑦ ᑭᓯᐊᓂ ᖃᐅᔨᒃᑲᕐᓗᑎᒍ ᒪᕐᕉᒃ ᐊᔾᔨᒌᖏᑦᑑᒃ ᒥᓂᔅᑕᐅᔪᒃ ᐊᔾᔨᒌᖏᑦᑐᓂ 
ᐅᖃᐅᓯᖃᖃᑦᑕᖏᓪᓗᑎ ᑕᐃᒪᓐᓇ ᓇᓗᓇᐃᖅᓯᔪᓐᓇᕐᒪᖔᖅᐱᑦ. ᐊᔾᔨᒌᒻᒪᖔᑕ ᑲᓇᑕᐅᑉᒐᕙᒪᒃᑯᖏᓐᓄ 
ᐃᖅᑯᓪᓕᐅᑎᒋᕙᑦᑕᓯ ᑖᒃᑯᐊᑕᐃᓐᓇᐅᒻᒪᖔᑕ ᒥᓂᔅᑕᐅᖃᑎᒋᔭᕐᓄᑦ ᓯᕗᓪᓕᐅᔭᐅᔪᓂ ᐱᓕᕆᐊᒃᓴᓄ ᓄᓇᕗᒻᒥ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐃᖅᑲᐃᑎᑦᑎᒋᐊᒃᑲᓂᕐᓗᖓ ᑖᒃᑯᐊ ᓇᐃᓈᕆᐊᕐᔪᒥᖃᑦᑕᕐᓗᓯᐅᒃ ᐅᓂᒃᑳᕆᔭᓯ 
ᐊᐱᖅᑯᑎᒋᔭᓯᓗ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒫᒃᓴᐃᓐᓇᖏᓛᖅ 
ᐱᓇᓱᑦᑐᐃᓐᓇᐅᕙᒃᑲᓗᐊᖅᑐᒍᑦ ᐃᖏᕋᔪᓕᕆᔨᒃᑯᓐᓄ ᒥᓂᔅᑕᐅᓪᓗᖓ ᐱᓕᕆᖃᑎᖃᕆᐊᖃᕋᒪ city-ᑯᓐᓂ 
ᐅᕝᕙᓘᓐᓃᑦ ᑭᒻᒥᕈᕐᒥᐅᓂᑦ ᐊᒻᒪᓗ ᐊᔾᔨᒌᒃᓴᐃᓇᕐᒥᑦ ᑲᒪᒋᔪᒪᒐᓗᐊᕋᒃᑭᑦ ᑕᒪᒃᑯᐊ 
ᐱᓕᕆᐊᖑᓂᐊᖅᑐᓂᑦᑕᑯᒃᓂᐊᖅᑕᑎᓐᓂ ᓯᕗᓂᑦᑎᓐᓂ. ᖁᔭᑦᕼᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐊᑭᓱᒃ. ᑭᖑᓪᓕᕐᐹ ᐃᓚᒋᐊᕈᑦ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕᐅᔪᖅ ᐅᖃᖅᑲᐅᒥᒻᒪᑦ ᑭᐅᓪᓗᓂ ᐅᐊᑦᑎᐊᕈ ᑭᒻᒥᕈᑦ ᐊᑐᕆᐊᒧᑦ 
ᑖᓐᓇᓱᓕ ᑐᓚᑦᑕᕐᕕᐅᒐᔭᖅᑐᖅ ᐅᐊᑦᑎᐊᕈᑲᓪᓛᓗᓂᑦ ᑕᐃᒪᐃᓕᖓᓯᒪᓕᕐᒪᑦ ᑖᓐᓇᓗ ᐃᖃᓗᓐᓂ ᓄᑖᖑᓛᖑᒻᒪ 
ᓇᓗᓇᐃᖅᓯᓗᑎ. 

ᑖᒃᑯᐊ ᓇᓕᐊᖑᔪᑦ ᐱᓕᕆᐊᖑᔪᑦ ᐅᕝᕙᓗ ᓇᓪᓕᐊᓂ ᐃᑲᔪᑦᑐᐃᓂᖅᓴᐅᕙ ᖃᐅᔨᓴᖅᑕᐅᓂᐊᕐᓗᓂ ᓇᓪᓕᐊᓂ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ ᑐᓚᑦᑕᕐᕕᐅᒐᔭᖅᑐᖅ ᓂᐅᕋᐃᕕᐅᒐᔭᖅᑐᖅ 
ᑖᓐᓇ ᕼᐊᐳ ᐅᖃᐅᓯᕆᓚᐅᖅᓯᒪᔭᖓ ᓂᕈᐊᖅᑕᐅᓇᓱᑦᑐᓂ, ᖃᓄᐃᓕᖓᓕᕐᒪᖔᑕ ᒫᓐᓇᐅᔪᖅ ᖃᐅᔨᒪᖏᑕᕋ 
ᖃᐅᔨᓴᓚᐅᖅᓯᒪᒐᑦᑕ ᑭᒻᒥᕈᒻᒥ ᑐᓚᑦᑕᕐᕕᐅᒐᔭᖅᑐᒥ. ᓱᓕ ᑕᐃᓐᓇ ᑕᐃᒪᐃᓕᖓᒻᒪ ᐊᕐᕌᒍᓂ ᒪᕐᕈᓂ, ᒪᕐᕉᓂᖅᑲᐃ 
ᑕᐃᒪᐃᓕᖓᓯᒪᓕᕐᒪᑦ.  
 
ᐊᒻᒪᓗ ᐅᕙᖓ ᒥᓂᔅᑕᐅᓪᓗᖓ ᐃᖏᕋᔪᓕᕆᔨᒃᑯᓐᓄᑦ ᑖᓐᓇ ᖃᓄᐃᓕᒋᐊᖅᔪᒥᔪᒪᓕᕋᓗᐊᕋᒃᑭᑦ ᓇᓪᓕᐊ ᑕᐃᒃᑯᐊ 
ᐅᓇᑕᖅᑐᒃᓇᐃᑦ ᑐᕌᖅᑕᓪᓗᐊᑕᖃᕐᒪᑕᓕ ᑐᖏᖅᑕᕐᕕᐅᒐᔭᖅᑐᒥ ᐃᖃᓗᖕᓂᑦ.  
 
ᑕᒪᓐᓇ ᑲᔪᓯᓗᓂ ᓇᓕᐊᕐᓅᕋᔭᕐᒪᖔᑦ ᐊᒻᒪᓗ ᖃᐅᔨᒪᖏᑦᑐᖓ ᑖᓐᓇ ᖃᓄᑎᒌᓯᒪᖕᒪᖔᑦ ᑕᕝᕙᓂ 
ᐃᖃᓗᖕᓃᑦᑐᖅ. ᑖᓐᓇ ᐱᒋᐊᖅᐸᓪᓕᐊᒋᐊᖃᕈᓐᓃᕋᑦᑎᒍᑦ ᐃᖃᓗᖕᓂᑦ ᐊᒻᒪᓗ ᑭᒻᒥᕈᒻᒦᑦᑐᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐊᑭᓱᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ, ᑲᑦᑐᒃ. 
 
ᐊᐱᖅᑯᑦ 285 - 2(3): ᓴᓂᑭᓗᐊᕐᒧᑦ ᐋᓐᓂᐊᖅᑐᓕᕆᓂᕐᒧᑦ ᖃᖓᑕᓲᖅᑎᓄᑦ ᑳᓐᑐᕌᒃ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᑦᓯᔨ. ᐅᖃᖅᑎᑦᓯᔨ, ᐅᓇ ᐃᓱᒫᓘᑎᒋᖃᑦᑕᓯᒪᔭᕋ ᐊᐱᖅᑯᑎᒋᓚᐅᕐᓂᐊᕐᒥᒐᒃᑯ ᑕᕝᕗᖓ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ. ᑕᐃᓐᓇ ᓴᓂᑭᓗᐊᕐᒥ ᐋᓐᓂᐊᕕᓕᐊᖃᑦᑕᕐᓂᐅᑉ ᒥᒃᓵᓄᑦ. ᑖᓐᓇ 
ᐃᓱᒫᓗᓇᕐᒪᑦ, ᑕᑲᓄᖓ ᐅᐃᓂᐸᐃᒡᒧᑦ ᐊᐅᓪᓚᕆᐊᖃᖃᑦᑕᕐᒪᑕ ᑭᓯᐊᓂ ᐊᑯᓂᐊᓗᒃ ᖃᖓᑕᕙᖕᒪᑕ ᐃᒻᒪᖄ 
ᐃᑲᕐᕋᐃᑦ ᐱᖓᓱᑦ ᐅᖓᑖᓄᑦ.  
 
ᑕᕝᕙᓂ CARC-ᒥ ᐅᖃᖅᓯᒪᔪᖅᑕᖃᕐᒪᖔᑦ ᑖᓐᓇ ᑎᖕᒥᔫᖅ ᖃᓪᓗᓈᓄᑦ ᖃᖓᑕᓂᐊᕈᓂ 
ᐊᓇᕐᕕᑕᖃᕆᐊᖃᕐᒪᖔᑦ? ᑖᓐᓇ ᐊᐱᖅᑯᑎᒋᔭᕋ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᑲᑦᑐᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑳᓐᑐᕌᖑᔪᒥ ᐋᓐᓂᐊᖅᑐᓕᕆᓂᕐᒧᑦ ᓴᓂᑭᓗᐊᕐᒥ 
ᐅᐃᓂᐸᐃᒡᒧᑦ ᐅᖃᖅᓯᒪᔪᖅᑕᓕᒃ ᐊᓇᕐᕕᖃᕆᐊᖃᖅᑐᖅ ᑕᐃᓐᓇ ᖃᖓᑕᓲᖅ. ᖁᔭᓐᓇᒦᒃ. ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅ ᐊᒡᓘᒃᑲᖅ, ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᑦᓯᔩ. ᑕᐃᒃᑯᐊ ᑕᐃᒪᐃᑉᐹᑦ ᐊᓇᕐᕕᒃᑕᖃᖅᐹᑦ ᑕᐃᓐᓇ ᐋᓐᓂᐊᕕᓕᐊᕈᑕᐅᕙᒃᑐᖅ? 
ᓇᑯᕐᒦᒃ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᑲᑦᑐᒃ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ ᑖᓐᓇ 
ᐅᖃᐅᓯᕆᖃᑦᑕᐃᓐᓇᖃᑦᑕᐃᓐᓇᓲᕆᖕᒪᒍᐃᓛᒃ ᒫᓐᓇᕈᓗᒃ ᐅᖃᐅᓯᕆᓚᐅᕆᓪᓗᓂᐅᒃ ᑕᐃᒪᒎᖅ ᐃᒫᒃ 
ᐊᓇᕐᕕᖃᕈᓐᓃᖅᑐᒥᓂᐅᖕᒪᑦ ᑕᐃᒃᑯᓄᖓ ᖃᖓᑕᓲᓂᑦ. 
 
ᖃᐅᔨᒪᔭᒃᑯᓪᓕ ᑖᓐᓇ ᐋᖅᑭᒋᐊᖅᑕᐅᓯᒪᓕᖅᑐᖅ ᐄ ᑕᐃᒃᑯᐊᒎ ᐊᓇᕐᕕᖃᓕᖅᑐᑦ ᖃᖓᑕᓲᖑᔪᑦ ᐊᑐᖅᑕᐅᕙᒃᑐᓂᑦ. 
ᖁᔭᓐᓇᒦᒃ ᖃᐅᔨᒪᔭᒃᑯᓪᓕ ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅ ᐊᒡᓘᒃᑲᖅ. ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᑦᓯᔩ. ᖃᓄᑭᐊᖅ ᑐᑭᓯᓚᖓᕗᖓ washroom ᐅᓇ ᐃᓪᓗᕈᓯᐅᔪᒋᒐᒃᑯ room 
washroom ᑭᓯᐊᓂ ᑕᑯᓯᒪᒐᒃᑯ ᑕᐃᒪᐃᖏᒻᒪᑦ ᓱᓇᐃᓐᓇ portable toilet ᑖᓐᓇ ᐃᒃᓯᕙᐅᑕᐅᑉ ᑐᓄᐊᓃᑦᑐᖅ. 
ᑖᓐᓇ ᓈᒪᖏᑦᑐᖅ.  
 
ᐃᓄᐃᑦ ᑖᑦᓱᒥᖓ ᐊᑐᕐᓂᐅᔭᖏᑦᑐᖅ ᑕᐃᒃᑯᐊ ᓄᑕᕋᑦᓴᓖᑦ ᐃᓱᒫᓗᖕᓇᖅᑐᑦ ᑕᐃᑰᓇ ᖃᖓᑦᑕᕈᑎᒃ ᐊᑯᓂᐊᓗᒃ 
washroom-ᖃᖏᑦᑐᑦ ᑭᓯᐊᓂ portable toilet ᑖᓐᓇᑐᐊᖅ ᐃᒫ ᐃᒃᓯᕙᐅᑕᖅᑖᕈᓂ ᐊᕙᓂ. 
 
ᐃᒻᒪᖄ ᑖᓐᓇ ᒥᓂᔅᑕᖃᐃ ᑕᐃᒃᑯᓂᖓ ᐅᖃᖃᑎᖃᕈᓐᓇᖅᐸ ᑖᓐᓇ ᐊᑯᓂ ᖃᖓᑕᓂᐊᕈᓂ ᑖᒃᑯᓂᖓ 
ᐋᓐᓂᐊᕕᓕᐊᖅᑐᓂᑦ ᐊᐅᓚᑦᓯᔪᖅ. ᐅᖃᖃᑎᖃᕈᓐᓇᖅᐸᖃᐃ ᑖᓐᓇ washroom-ᑖᖁᓗᒍ ᑕᕝᕙᓂ ᑎᖕᒥᔫ. 
ᓇᑯᕐᒦᒃ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᑲᑦᑐᒃ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ ᑖᓐᓇ ᕿᒥᕐᕈᒃᑲᓐᓂᕐᓂᐊᓚᐅᖅᑕᕋ 
ᓴᓂᑭᓗᐊᕐᒧᑦ ᑳᓐᑐᕌᖑᕙᒃᑐᖅ. 
 
ᕿᒥᕐᕈᒃᑲᓐᓂᕐᓂᐊᖅᑐᒍᑦ ᖃᓄᒃᑲᓐᓂ ᐱᐅᓯᕚᓪᓕᕈᑎᒃᓴᒃᑲᓐᓂᐅᔪᓂᒃ ᐱᑕᖃᕐᒪᖔᑦ ᑕᐃᒃᑯᐊ ᑳᓐᑐᕌᖓᔪᑦ 
ᐋᖅᑭᒃᓯᒪᔪᑦ ᑐᑭᓯᐅᒪᔭᒃᑯᓪᓕ ᑖᒃᑯᐊ ᖃᖓᑕᓲᓕᕆᔨᐅᔪᑦ ᒪᓕᖃᑦᑕᖅᑐᒡᒎᖅ ᑖᔅᓱᒥᖓ. 
 
ᑭᓯᐊᓂ ᑖᓐᓇ ᐃᓱᒫᓗᒍᑎᒋᔭᖓᓂᑦ ᖃᐅᔨᓴᖅᑕᐅᒃᑲᓐᓂᕐᓂᐊᖅᑐᖅ ᖃᓄᕐᓗ ᐊᑲᐅᓯᕚᓪᓕᒃᑲᓐᓂᕈᓐᓇᕐᓂᐊᕐᒪᖔᑕ 
ᑕᕝᕙᓐᖓᑦ ᓴᓂᑭᓗᐊᒥᑦ. ᐄ, ᖃᐅᔨᒋᐊᒃᑲᓐᓂᕐᓂᐊᖅᑕᕋ ᑖᓐᓇᓗ ᐅᑎᕐᕕᒋᓛᕐᓗᒍ ᒪᓕᒐᓕᐅᖅᑎ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅ ᐊᒡᓗᒃᑲᖅ. ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑖᓐᓇ ᑭᐅᒍᑎᒋᔭᖓ ᐅᐱᒋᔭᕋ. ᑭᓯᐊᓂ ᓅᓚᐅᓐᖏᑦᑐᑦ 
ᑲᒪᒋᔭᐅᒋᐊᖃᓕᕐᑐᖅ ᐊᑯᓂᐅᓗᐊᕐᑐᖅ ᑕᐃᒪᐃᓕᕐᒪᑦ. ᑕᐃᒪᐃᑦᑑᓕᕐᒪᑦ ᐊᒻᒪᓗ ᑕᐃᓐᓇ ᑎᒻᒥᔫᖅ ᐊᑐᖅᑕᐅᕙᒃᑐᖅ 
ᒥᑭᓗᐊᕐᖢᓂ. ᐊᑕᐅᑦᓯ ᐊᐅᓚᐅᑎᓕᒃ, ᑖᓐᓇ ᐊᑯᓂᐊᓗᒃ ᖃᖓᑕᕙᒃᑐᖅ, ᓇᖏᐊᕐᓇᖅᑐᖅ. ᐊᒻᒪᓗ ᐊᑕᐅᓯᕐᒥᑦ 
ᐊᖁᑎᖃᕐᐸᒃᑐᖅ, ᑖᓐᓇ ᓇᖏᐊᕐᓇᑐᖅ. ᑭᖑᓪᓕᖅᐹᒥ ᐊᑐᖅᖢᒍ, ᐅᖃᐅᔾᔨᒋᐊᖃᓚᐅᕋ, ᐋ ᐊᖁᑦᑎᐅᓐᖏᓐᓇᒪ  
ᑎᖕᒥᔫᓂ ᓯᓂᓕᑦᑕᐃᓕᓂᐊᕐᐳᑎᑦ ᓇᖏᐊᕋᒪ ᓚᒋᐊᕋᓗᐊᕋ. ᑕᒪᒃᑯᐊ ᐊᒥᓱᑦ ᕿᒥᕐᕈᐊᖑᒋᐊᖃᓕᕐᒪᑕ, ᑖᓐᓇ 
ᒥᓂᔅᑕ ᖃᖓ ᑖᑦᓱᒥᖓᖃᐃ ᕿᕐᕈᓇᕐᓂᐊᖅᑯ ᑕᒪᓐᓇ ᐅᕝᕙᓘᓐᓃᑦ ᖃᖓ ᕿᒥᕐᕈᓇᕐᓂᐊᕐᐸᐅᖅ, ᓇᑯᕐᒦᒃ 
ᐅᖃᖅᑎᑦᓯᔩ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᑲᑦᑐᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᖅ ᐅᖃᖅᑏ, ᖁᔭᓐᓇᒦᕐᑐᒍᓪᓗ ᒪᓕᒐᓕᐅᕐᑎᐅᔪᖅ ᑖᑦᓱᒥᖓ 
ᐅᖃᕈᓐᓇᕐᖓᑦ ᕿᒥᕐᕈᑦᓯᐊᒃᑲᓐᓂᕈᓐᓇᕐᑕᕋ. ᑖᓐᓇ ᐃᓕᖅᑯᓯᐅᖃᑦᑕᕐᑐᖅ ᐊᑐᖅᐸᒃᑕᕗᑦ ᑳᓐᑐᓛᕐᑖᕈᑦ, 
ᓱᖁᔨᓲᖑᒐᑦᑕ.  
 
ᖃᐅᔨᒪᔭᒃᑯᓪᓕ ᑕᐃᒃᑯᐊᓕ ᑳᓐᑐᓛᕐᑕᐅᓯᒪᔪᑦ ᑕᐃᒃᑯᓂᖓ ᒪᓕᖃᑦᑕᕐᑐᑦ ᒪᓕᒃᑕᐅᒋᐊᓕᓐᓂᒃ. ᑭᓯᐊᓂ ᑖᒃᑯᐊ 
ᐃᓱᒪᒋᔭᖏᑦ ᐃᓱᒫᓗᒍᑎᒋᔭᖏᓐᓂᓪᓕ ᑳᓐᑐᓛᕐᑕᐅᓂᐊᖅᑲᑦ ᓄᑖᖑᔪᒥᒃ ᑖᒃᑯᐊ ᐃᓚᓕᐅᑎᒋᐊᕈᓐᓇᕐᑕᕗᑦ 
ᐃᓗᐊᓃᒃᑐᑦ ᒪᓕᒃᑕᐅᒋᐊᖁᔭᐅᔪᑦ. 
 
ᐊᒻᒪᓗ ᑖᒃᑯᐊ ᐃᓱᒫᓗᒍᑎᒋᔭᑎᑦ ᐅᖃᐅᓯᕆᔭᑎᑦ ᐊᓇᕐᕖᑦ ᒥᒃᓵᓄᑦ ᐊᒻᒪᓗ ᐊᑕᐅᓯᕐᒧᑦ ᐊᐅᓚᐅᑎᖃᕐᓗᓂ 
ᐊᖁᑎᖃᕐᑐᑎᓪᓗ ᐊᑕᐅᓯᕐᒥᑦ ᑕᒪᒃᑯᐊ ᑐᑭᓯᒋᐊᑦᓯᐊᓂᐊᕐᐸᒃᑲ ᑲᑎᒪᖃᑎᒋᓪᓗᒋᓪᓗ ᑕᐃᒃᑯᐊ 
ᖃᖓᑕᓲᕐᑎᐅᖃᑦᑕᕐᑐᑦ. ᑕᒪᒃᑯᐊ ᐅᖃᐅᓯᕆᓂᐊᕐᓗᒋᑦ ᐃᓱᒫᓗᒍᑎᒋᔭᑎᑦ. ᑕᒪᒃᑯᐊᓕ ᖃᓄᐃᑦᑑᓂᖏᑦ 
ᖃᓄᐃᑦᑐᒥᓪᓗ ᐊᑐᖃᑦᑕᕐᒪᖔᑕ. 
 
ᖃᐅᔨᒪᔭᒃᑯᓪᓕ ᑖᓐᓇ ᑳᓐᑐᓛᑦᖑᔪᖅ, ᑖᒃᑯᐊ ᒪᓕᒃᑕᐅᖃᑦᑕᕐᑐᑦ. ᐄ, ᕿᒥᕐᕈᑲᓐᓂᕆᐊᖃᕐᓂᐊᕐᑕᕗᑦ ᑕᐃᒃᑯᐊ 
ᐃᓱᒫᓗᒍᑎᒋᔭᖏᑦ ᑲᒪᒋᓂᐊᕐᓗᒋᑦ.  
 
ᐅᖃᖅᑎ: ᐅᖃᕐᓗᖓᐅᕐᓃᑦ ᑭᖑᓪᓕᕐᐹᕆᕋᑕᕋᕕᐅᒃ ᑲᑦᑐᒃ, ᒪᒥᐊᓇᖅ. ᒪᓕᒐᓕᐅᕐᑏᑦ ᐊᐱᖅᑯᑎᒃᓴᖏᑦ. ᐋᕆᐊᒃ. 
 
ᐊᐱᖅᑯᑦ 286 - 2(3): ᐋᓐᓂᐊᕕᓕᐊᕈᔾᔭᐅᓂᕐᒥᒃ ᐋᖅᑭᓱᖅᑕᐅᕙᒃᑐᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑖᑦᓱᒧᖓ ᒥᓂᔅᑑᔪᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐊᐱᕆᔪᒪᕗᖓ. ᑕᐃᑦᓱᒥᖔᓯᑦ ᓂᕆᓱᕋᕐᓂᓕᕆᓂᕐᒥᑦ ᐊᐱᕆᔪᒪᔪᖓ. ᑖᓐᓇ ᑐᓴᐅᔭᐃᓐᓇᖃᑦᑕᕋᒃᑯ ᑕᑉᐹᓐᖓᑦ 
ᑭᒡᒐᕐᑐᖅᑕᓐᓂᒃ ᐊᒻᒪᓗᒃᑕᐅᖅ ᐊᓯᖏᓐᓂᒃ ᑐᓴᖅᐸᒃᑭᓪᓗ ᐋᖅᑭᒃᓯᒪᓐᖏᒻᒪᑦ ᓱᓕ. ᖃᖓᑦᑕᐅᓯᕐᓯᔨ 
ᐸᓐᓂᖅᑐᒨᓚᐅᕐᑎᓪᓗᒍ ᓈᒻᒪᓐᖏᑦᑐᖃᐃᓐᓇᓕᕐᒪᑦ ᑕᒪᓐᓇ ᐋᖅᑭᒋᐊᕐᐸᓪᓕᐊᕚ ᒥᓂᔅᑑᔫᖅ, ᖁᔭᓐᓇᒦᒃ 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᐋᕆᐊᖅ, ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ ᒥᔅ ᐊᒡᓗᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓗᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ, ᓇᐃᓈᕐᓗᒍ ᐄ. ᑖᓐᓇ ᐱᓕᕆᐊᕆᔭᕗᑦ 
ᐋᖅᑭᒃᓱᐃᓪᓗᑕᓗ ᐋᖅᑭᒃᓯᔾᔪᑎᒥᒃ. ᐃᓛᒃ ᖃᕋᓴᐅᔭᒃᑯᑦ ᑕᕝᕗᖓ ᐃᓂᒃᓴᓕᐅᕐᑕᐅᖃᑦᑕᓂᐊᕐᑐᓂᒃ. 
 
ᐊᑲᐅᓯᒃᑲᓐᓂᕈᑕᐅᓇᓱᐊᕐᒥᔪᖅ ᐋᓐᓂᐊᕐᕕᓐᓂ ᖃᕋᓴᐅᔭᒃᑯᑦ ᐃᓂᒃᓴᓕᐅᕐᓂᐅᔪᑦ ᑕᒪᒃᑯᓄᖓ ᖃᖓᒃᑯᑦ. 
ᐋᓐᓂᐊᕐᕕᓐᓂᒃ ᑕᒪᓐᓇ ᐊᑐᖅᑕᐅᕙᓪᓕᐊᔪᖅ.  

ᑖᒃᑯᐊ ᖃᖓᑕᓲᓕᕆᔨᐅᔪᑦ ᐋᖅᑭᒃᓱᐃᕙᓪᓗᑎᒃ ᐃᓂᒃᓴᓕᐅᕐᓂᕐᒧᑦ ᐊᒻᒪᓗ ᑕᒪᒃᑯᐊ ᐱᔭᐅᕙᓪᓕᐊᔪᑦ 
ᕿᒥᕐᕈᒻᒥᓪᓗᒍᓪᓗ ᓴᖅᑭᕈᒫᕐᓂᐊᕐᑐᒍ ᐱᓇᓱᐊᕈᓯᐅᓛᕐᑐᒥᓘᓐᓃᑦ, ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅ ᐊᒡᓗᒃᑲᖅ, ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ, ᑕᒪᓐᓇ ᐋᖅᑭᑉᐸᓪᓕᐊᒻᒪᑦ. ᑕᐃᓐᓇ ᐃᖏᕐᕋᔪᓕᕆᔨᐅᔪᖅ 
ᑕᒪᒃᑯᓄᖓ ᑕᕝᕙᓂ ᐃᖃᓗᓐᓂ ᐊᓪᓚᕝᕕᖃᓕᕐᓂᐊᖅᐹ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐋᕆᐊᒃ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᐃᖃᓗᓐᓂ ᐱᑕᖃᕐᒥᒻᒪᑦ 
ᐊᒻᒪᓗ ᐸᓐᓂᖅᑑᒥ. ᒪᕐᕉᒃ ᐃᓱᒪᒋᔭᕆᐊᖃᖅᐸᓪᓚᐃᔭᕗᑦ ᐊᐅᓚᑦᑎᐊᕈᓐᓇᓂᖅᓴᐅᖁᓪᓗᒋᒃ ᒫᓐᓇᐅᔪᖅ.  
 
ᐊᒡᒐᒻᒧᑦ ᐱᔭᐅᖃᑦᑕᓚᐅᕐᖓᑕ ᑭᓯᐊᓂ ᖃᕋᓴᐅᔭᒃᑯᑦ ᐱᔭᐅᕙᓪᓕᐊᓇᓱᐊᓕᕐᖓᑕ ᑖᒃᑯᐊᓗ ᐃᓂᔅᓴᓕᐅᕐᓂᐅᔪᑦ 
ᓘᑦᑖᒧᑦ ᐊᒻᒪᓗ ᑕᐃᒃᑯᐊ ᐃᖃᓗᓐᓅᖅᑕᐅᓂᐊᖅᑎᓪᓗᒋᑦ ᐊᓪᓚᕝᕕᖓᒍᑦ ᐸᓐᓂᖅᑑᒥᑦ. 
 
ᑖᒃᑯᐊ ᐱᔭᐅᕙᓪᓕᐊᔪᑦ ᑲᒪᒋᔭᐅᓪᓗᓂ ᐃᖃᓗᓐᓂᑦ ᐊᓪᓚᕝᕕᖓᓂᑦ ᐸᓐᓂᖅᑑᒥᓪᓗ, ᑖᒃᑯᓇᓐᖓᑦ 
ᐋᓐᓂᐊᖅᑐᓕᕆᔨᒃᑯᑦ ᐊᓪᓚᕝᕕᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ. ᑕᐃᒪ ᑕᒪᓐᓇ ᒪᓕᒐᕆᔭᐅᒻᒪᑦ ᑖᒃᑯᓇᓐᖓᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᑕᒪᒃᑯᐊ ᐊᖏᕐᕋᕆᐊᖃᓕᖅᑐᑦ ᑕᕝᕙᓐᖓᑦ ᑕᕝᕙᓐᖓᑦ ᐱᔭᕇᖅᑐᐃᑦ ᑕᐃᔅᓱᒧᖓ 
ᐅᖄᓚᖃᑦᑕᕆᐊᖃᖅᑐᑎᒃ ᖃᖓᑦᑕᐅᓯᖅᑎᔨᒧᑦ, ᐃᖏᕐᕋᔪᓕᕆᔨᒧᓂᓛᒃ ᑕᒪᓐᓇ ᑕᐃᒃᑯᐊ ᐋᖅᑭᑉᐸᓪᓕᐊᓂᐊᖅᑐᐃᑦ, 
ᐋᖅᑭᒃᑲᓗᐊᖅᑐᑎᓪᓗ.  
 
ᑕᐃᒪᐃᖏᓐᓇᕐᓂᐊᖅᐸᑦ ᑕᐃᒫᒃ ᐅᖄᓚᖃᑦᑕᕆᐊᖃᖅᑐᑎᒃ ᓇᒻᒥᓂᖅ ᐋᓐᓂᐊᕕᒻᒨᖅᓯᒪᔪᑦ 
ᐊᖏᕐᕋᕈᓐᓇᖅᓯᓂᕋᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐋᕆᐊᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐋᖅᑭᔅᓱᐃᕙᓪᓕᐊᒐᓱᒃᑲᓗᐊᖅᑐᒍᑦ 
ᐅᖃᖅᑲᐅᒐᒪ ᑕᒪᒃᑯᓄᖓ ᐃᓂᔅᓴᓕᐅᕐᓂᕐᒧᑦ ᓘᑦᑖᖑᔪᓄᑦ ᑎᑭᑲᐃᓐᓇᖅᓯᒪᔪᓄᑦ ᐅᕙᓂ. 
 
ᓘᑦᑖᒥᑦ ᑕᑯᒋᐊᖃᖅᐸᑕ ᐃᖃᓗᓐᓂ ᐋᖅᑭᔅᓯᓇᓱᑦᑐᒍᑦ ᖃᕋᓴᐅᔭᒃᑯᑦ ᑕᐃᒪᐃᓕᖓᒻᒪᑦ. ᐊᒡᒐᒻᒧᑦ ᑲᒪᒋᔭᐅᖃᑦᑕᕐᖓᑦ 
ᑕᐃᒃᑯᐊ ᐱᔭᕇᖅᐸᑕ, ᑕᑯᔭᐅᔭᕇᖅᐸᑕ.  
 
ᐃᓚᖏᑦ ᐅᖄᓚᒍᓐᓇᖅᑐᑦ, ᑭᓯᐊᓂᓕ ᑕᒪᒃᑯᓄᖓ ᖃᓪᓗᓇᐅᔭᕈᓐᓇᖏᑦᑐᓄᑦ ᑕᒪᒃᑯᓂᖓ ᐱᔨᑦᑎᕈᓐᓇᖅᑐᒍᑦ. 
ᑭᓯᐊᓂ ᑖᓐᓇ ᐊᑲᐅᓯᕚᓪᓕᕋᓱᑦᑕᕗᑦ ᑖᒃᑯᓇᓐᖓᑦ ᑲᑐᔾᔨᓗᑎᒃ  

ᐋᓐᓂᐊᕐᕕᓐᓂᑦ ᐃᖃᓗᓐᓂ ᐊᒻᒪᓗ ᐸᓐᓂᖅᑑᒥ ᐊᒻᒪ ᖃᖓᑕᓲᓕᕆᔨᒃᑯᑦ, ᐊᒻᒪ ᐊᐅᓪᓚᐸᑦᑐᑦ.  
 
ᐊᔾᔨᒌᓐᖏᒻᒪᑕ ᐃᓂᔅᓴᓕᐅᕐᓂᕐᒧᑦ ᖃᕋᓴᐅᔭᒃᑯᓪᓗ, ᖃᕋᓴᐅᔭᒃᑯᓂᓛᒃ ᑖᓐᓇ ᐋᖅᑭᔅᓯᒪᑦᑎᐊᓕᓛᖅᑐᔅᓴᐅᒐᓗᐊᖅᑯᖅ 
ᐱᓇᓱᐊᕈᓯᐅᓚᐅ… ᑕᐃᒃᑯᐊ ᐱᖃᑎᒋᓗᒋᑦ ᖃᖓᑕᓲᓕᕆᔨᐅᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᓪᓘᒃᑲᖅ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. ᐊᐱᕆᓱᖓᐅᑎᑦᑐᒪᔭᕋ ᑖᔅᓱᒥᖓ ᓱᒻᒪᑦ 
ᐅᖄᓚᖃᑦᑕᕈᓐᓇᖅᐸᑦ ᑕᒪᒃᑯᐊ ᐊᖏᕐᕋᕈᓐᓇᖅᓯᓂᕋᕐᓗᑎᒃ. 
 
ᐊᖏᕐᕋᕈᒪᓕᑐᐊᕋᐃᒐᒥᒃ ᐊᖏᕐᕋᖃᑦᑕᕈᓐᓇᕐᒪᑕ ᐱᔭᕇᖅᑕᐅᓯᒪᓐᖏᒃᑲᓗᐊᕐᓗᑎᒃ ᓇᒻᒥᓂᖅ 
ᐅᖄᓚᖃᑦᑕᕆᐊᖃᕐᓗᑎᒃ.  ᓱᒻᒪᓪᓕ ᐅᖄᓚᖃᑦᑕᕈᓐᓇᕐᓂᐊᖅᐸᑦ ᓇᒻᒥᓂᖅ ᐋᓐᓂᐊᕕᓕᐊᖅᓯᒪᔪᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐋᕆᐊᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓚᖏᑦ ᐋᓐᓂᐊᕕᓕᐊᖅᑐᑦ 
ᐱᔭᕇᖅᑕᐅᔭᕌᖓᒥᒃ ᑕᐃᓐᓇ ᖃᖓᑦᑕᐅᓯᕆᔨ ᐅᖄᓚᕕᐅᖃᑦᑕᖅᑐᖅ. ᑖᓐᓇ ᑭᒡᒐᖅᑐᖅᑕᐅᓪᓗᓂ 
ᐋᓐᓂᐊᕕᓕᐊᖅᓯᒪᔪᖅ, ᐱᓗᐊᕐᓗᒍ ᑕᐃᒃᑯᐊ ᑲᒪᒋᔭᐅᓪᓚᕆᒋᐊᓖᑦ. 
 
ᐊᒻᒪᓗ ᑕᑯᔭᐅᖃᑦᑕᕐᒪᑕᐃᒃᑯᐊ ᓲᕐᓗ, ᐆᑦᑑᑎᒋᑐᐃᓐᓇᕐᓗᒍ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ ᐱᔭᕇᖅᑕᐅᒐᒥᒃ 
ᖃᖓᑕᓲᓕᕆᔨᒃᑯᓐᓄᑦ ᐅᖄᓚᒍᓐᓇᖅᑐᑦ ᐅᑎᕐᓂᐊᓕᕋᒥᒃ. 
 
ᐃᒪᐃᓕᒐᓱᒃᑐᖓ ᑭᒃᑯᑐᐃᓐᓇᐃᑦ ᐃᑲᔪᕐᑕᐅᔭᕆᐊᓖᑦ ᖃᖓᑦᑕᐅᑎᕐᑕᐅᓇᓱᒃᑎᓪᓗᒋᑦ ᐃᑲᔪᕐᑕᐅᖃᑦᑕᕐᑐᑦ ᑖᒃᑯᓄᖓ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ.  
 
ᐃᓛᓐᓂ ᐃᒻᒥᓂᒃ ᐅᖄᓚᖃᑦᑕᕐᑐᑦ ᖃᖓᑕᓲᓕᕆᔨᒃᑯᓐᓄᑦ. ᐱᔨᒃᑎᕈᑎᓂᒃ ᓴᖅᑭᔮᕐᑎᑦᓯᔪᒍᑦ ᖃᖓᑦᑕᐅᓯᕆᔨ 
ᐅᖄᓚᕕᒋᖃᑦᑕᕐᑕᕗᑦ ᑭᒡᒐᕐᑐᖅᖢᒍ ᑖᓐᓇ ᐋᓐᓂᐊᕕᓕᐊᕐᑐᖅ, ᓗᒃᑖᒥᒃ ᑕᑯᔭᐅᓯᒫᓂᓕᑐᐊᕐᒪᑦ, ᖁᔭᓐᓇᒦᒃ. 
 
ᐅᖃᖅᑎ: ᐅᔾᔨᕆᒐᒃᓯᐅᒃ ᑖᓐᓇ ᓯᕿᓐᖑᔭᖓ ᐊᐱᖅᓱᕐᓂᕐᒧᑦ ᓄᖑᒻᒥᒻᒪᑦ ᐊᒻᒪᓗ ᑲᔪᓯᓚᐅᓐᖏᓂᑦᓯᓐᓂ 5ᒥᓂᔅᑦ 
ᓄᖅᑲᖓᑲᐃᓐᓇᒐᓛᓐᓂᐊᕐᑐᒍᑦ.  
 
ᐃᖅᓱᖅᑏ. 
 
>>ᓄᖅᑲᑲᐃᓐᓇᖅᑐᑦ 11:30ᒥ ᐊᒻᒪ ᑲᔪᓯᒃᑲᓂᖅᑐᑎᑦ 11:41ᒥ 

ᐅᖃᖅᑎ: ᖁᔭᓐᓇᒦᑦ. ᖁᔭᓐᓇᒦᒃ ᐅᑎᕐᒥᒐᑦᓯ. ᑕᕝᕗᖓ ᑲᑎᒪᔾᔪᑎᒃᓴᑎᓐᓄᑦ ᓈᓴᐅᑎᓕᒃ 7. ᑎᑎᕋᕐᓯᒪᔪᒃᑯᑦ 
ᐊᐱᖅᑯᑏᑦ. ᑲᑎᒪᔾᔪᑎᓐᓄᑦ ᓈᓴᐅᑎᓕᒃ 8. ᑭᐅᔾᔪᑏᑦ ᑎᑎᕋᕐᓯᒪᔪᒃᑯᑦ ᐊᐱᖅᑯᑕᐅᓚᐅᕐᑐᓄᑦ. ᑯᐊᒃ. 
 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 010 - 2(3): ᓄᓇᕘᑦ ᒐᕙᒪᒃᑯᑦ ᐊᑭᓕᐅᑎᖏᑦ ᑐᓴᐅᒪᑎᑦᑎᒍᑎᓂᑦ 

ᐃᖅᑲᓇᐃᔮᒃᓴᓂᑦ (ᑎᑎᕋᖅᑎ) 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 011 - 2(3): ᓄᓇᕘᑦ ᒐᕙᒪᒃᑯᑦ ᑎᒥᖁᑎᖏᑕ ᐊᑭᓕᐅᑎᖏᑦ 

ᑐᓴᐅᒪᑎᑦᑎᒍᑎᓂᑦ ᐃᖅᑲᓇᐃᔮᒃᓴᓂᑦ (ᑎᑎᕋᖅᑎ) 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 013 - 2(3): 2002ᒥ ᑮᓇᐅᔭᖅᑐᕈᑎᒃᓴᓄᑦ ᐊᑐᓕᖅᑎᑕᐅᔪᓄᑦ 

ᒪᓕᒐᐅᑉ ᐊᑦᑐᐃᓂᖓ (ᑎᑎᕋᖅᑎ) 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 014 - 2(3): ᒐᕙᒪᒃᑯᑦ ᑳᓐᑐᕌᓄᑦ ᒪᓕᒐᕈᓯᓕᐊᑦ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᒪᓕᒐᐅᑉ ᐊᑖᒍᑦ (ᑎᑎᕋᖅᑎ) 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 015 - 2(3): ᒐᕙᒪᐅᖃᑎᒌᑎᒍᑦ ᐊᖏᖃᑎᒌᒍᑕᐅᓯᒪᔪᑦ ᓄᓇᕘᑦ 

ᒐᕙᒪᖓᑦ ᐊᒻᒪ ᐊᓯᖏᑦ ᐊᐅᓚᑕᐅᕝᕖᑦ (ᑎᑎᕋᖅᑎ) 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 016 - 2(3): ᐃᓕᓐᓂᐊᖅᑎᓂᑦ ᐊᑐᓂ ᐃᓕᓐᓂᐊᕈᑎᒃᓴᖏᓐᓄᑦ 

ᐸᕐᓇᐅᑎᑦ (ᑎᑎᕋᖅᑎ) 
 
ᑎᑎᕋᖅᑎ (ᑯᐊᒃ) (ᑐᓵᔨᒃᑯᑦ): ᓴᖅᑭᑦᑎᔪᖓ ᑎᑎᖅᑲᕐᑎᒍᑦ ᐊᐱᖅᑯᑦ 10, 11, 13, 14, 15 ᐊᒻᒪ 16 ᑖᒃᑯᐊ 
ᓴᖅᑭᑕᐅᓚᐅᕐᓯᒪᔪᑦ ᑲᑎᒪᕕᔾᔪᐊᕐᓇᐅᑉ ᐊᑯᓐᓂᖓᓂ, ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑭᐅᔾᔪᑎᑦ ᑎᑎᕋᕐᓯᒪᔪᒃᑯᑦ ᐊᐱᖅᑯᑕᐅᓚᐅᕐᑐᓄᑦ. (ᑐᓵᔨᑎᒎᕈᓐᓃᖅᑐᖅ) 
ᑲᑎᒪᔾᔪᑎᒃᓴᖅ ᓈᓴᐅᑎᓕᒃ 9. ᑭᐅᔾᔪᑎᑦ ᒪᑐᐃᕈᑎᒧᑦ. ᑲᑎᒪᔾᔪᑎᒃᓴᖅ ᓈᓴᐅᑎᓕᒃ 10. ᐊᑎᓕᐅᕈᑕᐃᓯᒪᔪᑦ. 
ᑲᑎᒪᔾᔪᑎᒃᓴᖅ ᓈᓴᐅᑎᓕᒃ 11. ᑲᑎᒪᔨᕋᓛᑦ ᐅᓂᒃᑳᓕᐊᖏᑦ. ᑲᑎᒪᔾᔪᑎᒃᓴᖅ ᓈᓴᐅᑎᓕᒃ 12. ᒪᓕᒐᒃᓴᓂᑦ 
ᕿᒥᕐᕈᔩᑦ ᑲᑎᒪᔨᕋᓛᑦ ᐅᓂᒃᑳᓕᐊᖏᑦ. ᑲᑎᒪᔾᔪᑎᒃᓴᖅ ᓈᓴᐅᑎᓕᒃ 13. ᑎᑎᖅᑲᑦ ᓴᖅᑭᑕᐅᓂᖏᑦ.  
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 113 - 2(3): ᒪᓕᒐᓕᐅᕐᕕᐅᑉ ᐃᓗᐊᓂ ᑎᑎᖅᑲᓂᑦ ᓴᖅᑭᑎᑦᑎᔭᕆᐊᖃᕐᓂᖅ 

ᐅᓂᒃᑳᓕᐊᓂᒃ ᐊᓯᖏᓐᓂᒃᓗ ᑎᑎᕋᕐᑕᐅᓯᒪᔪᓂᑦ ᒪᓕᒐᕐᑎᒍᑦ - ᔫᓂ 2006 (ᐅᖃᖅᑎ) 
 
ᐅᓪᓗᒥ ᓴᖅᑭᑦᑎᔪᒪᔪᖓ ᒪᓕᒐᕐᑎᒍᑦ ᓴᖅᑭᑕᐅᖃᑦᑕᕆᐊᓖᑦ ᐸᐃᑉᐹᑦ, ᑕᐃᒪᐃᓕᑦᓯᐊᕐᑐᖓ. ᑖᒃᑯᐊ 
ᑎᑎᕋᕐᑕᐅᓯᒪᔪᑦ ᒪᓕᒐᕐᑎᒍᑦ ᐅᓪᓗᒥᒧᑦ ᐊᓐᖑᑎᒋᐊᕐᑎᑕᐅᖃᑦᑕᕐᑐᑦ ᒪᓕᒐᓕᐅᕐᕕᒻᒧᑦ ᐊᒻᒪᓗ 
ᓇᓗᓇᐃᔭᐃᓯᒪᓪᓗᑎᒃ ᒪᓕᒐᕐᑎᒍᑦ ᓴᖅᑭᑕᐅᖃᑦᑕᕆᐊᓖᑦ ᒪᓕᒐᓕᐅᕐᕕᒻᒧᑦ. ᒐᕙᒪᒃᑯᓐᓂᖔᕐᑐᑦ ᐊᕐᕌᒍᑕᒫᕐᓯᐅᑏᑦ 
ᐅᓂᒃᑳᑦ, ᑮᓇᐅᔭᑦ ᐅᓂᒃᑳᖏᑦ ᐊᓯᖏᓪᓗ.  
 
ᒫᓐᓇ ᑖᒃᑯᐊ ᑎᑎᕋᕐᓯᒪᓂᖏᑦ ᐅᖃᖅᓯᒪᔪᖅ, ᑭᓱᑦ ᓴᖅᑭᑕᐅᓯᒪᒻᒪᖔᑕ, ᔫᓐ 1, 2006ᒧᑦ ᑎᑭᓯᒃᖢᒍ. 
ᒪᓕᒐᓕᐅᕐᑎᓕᒫᑦ ᑖᒃᑯᓂᖓ ᐊᑐᑎᖃᓈᕐᓯᓂᐊᕐᑐᑦᓴᐅᕗᑦ ᑭᖑᕙᓕᓐᖏᒃᑲᓗᐊᕐᒪᖔᑕ ᑕᒪᒃᑯᐊ ᒪᓕᒐᕐᑎᒍᑦ 
ᓴᖅᑭᑕᐅᖃᑦᑕᕆᐊᓖᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᖁᔭᓐᓇᒦᒃ.  
 
ᑎᑎᖅᑲᑦ ᓴᖅᑭᑕᐅᓂᖏᑦ. ᑐᑐ. 



ᐅᓪᓗᑐᐃᓐᓇᖅ, ᔫᓂ 9, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᓴᖅᑭᖅᑎᑕᐅᔪᖅ ᑎᑎᖅᑲᒃ 114 - 2(3): ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᑲᔫᓯᐊᕐᑖᕈᓐᓇᕐᓂᖅ - 
ᐃᓕᓐᓂᐊᖅᑎᓂᑦ ᓄᓇᕘᑦ ᓯᓚᑖᓄᑦ ᐃᓕᓐᓂᐊᕆᐊᖅᓯᒪᔪᓄᑦ (ᑐᑐ) 

 
ᑐᑐ: ᖁᔭᓐᓇᒦᒃ ᐅᖃᖅᑏ, ᐅᖃᖅᑏ ᓴᖅᑭᑦᑎᔪᒪᔪᖓ, ᑕᐃᒪᐃᓕᐅᕈᒪᓐᖏᑦᑐᖓᐅᒐᓗᐊᖅ, ᓴᖅᑭᑦᑎᔪᒪᔪᖓ 
ᒐᕙᒪᒃᑯᑦ ᐊᑐᐊᒐᖓᓐᓂᒃ ᐱᔾᔪᑎᓖᑦ ᓄᓇᕗᑦ ᓯᓚᑖᓄᑦ ᐃᓕᓐᓂᐊᕆᐊᖃᑦᑕᕐᑐᑦ ᐊᒻᒪᓗ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᑲᔫᓯᐊᕐᑖᕈᓐᓇᕐᒪᖔᑦ ᑕᒪᓐᓇᓗ ᑲᔪᓯᓂᐊᕐᒪᖔᖓ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ.  
 
ᑎᑎᖅᑲᑦ ᓴᖅᑭᑕᐅᓂᖏᑦ. ᑐᑐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 115 - 2(3): 2005-06 ᓄᓇᕘᒥ ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ ᐃᑲᔫᑎᑦ 

(ᑐᑐ) 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᔪᒪᒻᒥᔪᖓ ᑎᑎᖅᑲᓂᒃ. ᒐᕙᒪᒃᑯᑦ ᓱᓕ ᐱᖁᑎᖏᓐᓂᑦ 2005-
2006 ᐃᓕᓐᓂᐊᕆᐊᖃᑦᑕᖅᑐᑦ ᐃᑲᔫᓯᐊᖏᑕ ᐃᓗᓕᖏᑦ ᐊᒻᒪᓗ ᐱᓗᐊᓐᖑᐊᖅᑐᒍ. 
 
ᒪᑉᐱᒐᖅ 2-ᒦᑦᑐᖅ ᓄᓇᕗᒻᒥᐅᑕᐅᓂᕋᖅᑕᐅᔪᑦ ᒥᔅᓵᓄᑦ. ᐊᐅᓪᓚᕐᓂᐊᖅᐸᑕ ᐃᓕᓐᓂᐊᕆᐊᕐᓗᑎᒃ 
ᐋᓐᓂᐊᕕᓕᐊᕐᓗᑎᓪᓘᓐᓃᑦ ᓄᓇᕗᒻᒥᐅᑕᐅᓂᕋᖅᑕᐅᖏᓐᓇᕐᓂᐊᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᑎᑎᖅᑲᑦ ᓴᖅᑭᑕᐅᓂᖏᑦ. ᒥᓂᔅᑕ ᐲᑯ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 116 - 2(3): ᑭᐅᔾᔪᑎ ᑎᑎᖅᑲᖅ ᓂᕆᐅᔾᔪᑎᒧᑦ - ᓄᓇᕘᒥ ᓯᓚᑦᑐᓴᕐᕕᒃ 

ᐊᐅᓚᑦᑎᔩᑦ ᑲᑎᒪᔨᖏᓐᓄᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑦᑐᕐᔪᐊᒻᒪᕆᐊᓘᔪᖓ ᓴᖅᑭᑦᑎᔪᓐᓇᕋᒪ 
ᑎᑎᖅᑲᓂᒃ. ᓂᕆᐅᓐᓂᕐᒧᑦ ᑎᑎᖅᑲᑦ ᒫᔅᓯ 2006-ᒧᑦ ᑎᑭᓯᒪᔪᑦ ᓄᓇᕗᒻᒥ ᓯᓚᑦᑐᔅᓴᕐᕕᓕᕆᔪᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᐅᑕᖅᑭᑲᐃᓐᓇᖅᑕᐃ. ᐅᑯᐊ ᐸᐃᑉᐹᑦ ᐸᐅᓐᖓᖅᑕᐅᓇᓱᓐᓂᖏᓐᓂᑦ.  
 
ᑎᑎᖅᑲᑦ ᓴᖅᑭᑕᐅᓂᖏᑦ. ᑰᓕ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 117 - 2(3): ᑭᕙᓪᓕᕐᒥ ᓇᒻᒥᓂᖃᖅᑐᓄᑦ ᑲᑐᔾᔨᖃᑎᒌᑦ ᐊᕐᕌᒍᑕᒫᖅᓯᐅᑎᒥᓂᒃ 

ᐱᖁᔨᕗᖔᕈᑎᑦ 2006 (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᑯᐊᑦᑕᐅᖅ ᓴᖅᑭᑦᑐᒪᔭᒃᑲ ᑎᑎᖅᑲᑦ ᑖᓐᓇ ᒪᐃ 1, 2006 ᑎᑎᕋᖅᑕᐅᓂᑯ. ᐃᐊᓕ 
ᑳᓐᔅᕕᐅᓪ chamber of commerce ᐅᖃᖅᓯᒪᓪᓗᓂ ᐊᒻᒪᓗᒎᖅ ᑖᒃᑯᐊ ᖁᓕᐅᔪᑦ resolutions 
ᐊᓂᒍᖅᑎᑕᐅᓚᐅᖅᑐᑦ ᐃᓚᐅᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 



ᐅᓪᓗᑐᐃᓐᓇᖅ, ᔫᓂ 9, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ, ᑰᓕ. ᖁᔭᓐᓇᒦᒃ. ᑲᑎᒪᔾᔪᑎᔅᓴᑎᓐᓂᑦ ᓈᓴᐅᑎᖓ 13. ᐊᑐᐃᓐᓇᕈᖅᑕᐅᓂᖏᑦ ᑎᑎᖅᑲᐃᑦ. 
ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ, ᓈᓴᐅᑎᖓ 14. ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᓄᑦ. ᐋᕆᐊᒃ. 

 
ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 
ᐱᒋᐊᖅᑎᑕᖅ 017 - 2(3): ᑎᒃᑯᐊᖅᓯᓂᖅ ᐅᖃᖅᑎᒥᒃ - ᖃᐅᔨᒃᑲᐃᒍᑦ (ᐋᕆᐊᒃ) 
 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᔪᒪᔪᖓ ᓇᒡᒐᔾᔭᐅᒥ ᔫᓂ 12, 2006-ᖑᓕᖅᐸᑦ ᐅᓇ 
ᐱᒋᐊᖅᑎᓛᕋᒃᑯ: ᑕᐃᒪᐃᒻᒪᑦ ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐃᖃᓗᐃᑦ ᑲᓇᓐᓇᖓᓄᑦ, ᐲᑕ 
ᕿᓚᕝᕙᖅ ᐸᓐᓂᖅᑑᒧᑦ ᒪᓕᒐᓕᐅᖅᑎ, ᓄᓇᕗᑦ ᒪᓕᒐᓕᐅᕐᕕᐊᓄᑦ ᐅᖃᖅᑎᐅᓂᕐᒧᑦ ᑎᒃᑯᐊᖅᑕᐅᖁᓪᓗᒍ.  
 
ᓈᒻᒪᔅᓯᑉᐸᑦ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᓂᐊᖅᑐᖓ ᑖᓐᓇ ᐱᖁᔨᕗᖔᕈᑦ ᐅᓪᓗᒥ ᑲᒪᒋᔪᓐᓇᕐᓂᐊᕋᒃᑯ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐋᕆᐊᒃ. ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ. ᒪᑉᓴᓛ. 
 
ᐱᒋᐊᖅᑎᑕᖅ 018 - 2(3): ᒪᓕᒐᓕᐅᕐᕕᒻᒥ ᑎᒃᑯᐊᖅᑎᑕᐅᒍᑎᑦ - ᖃᐅᔨᒃᑲᐃᒍᑦ (ᒪᑉᓴᓚᒃ) 
 
ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᔪᒪᔪᖓ ᓇᒡᒐᔾᔭᐅᓕᖅᐸᑦ, ᔫᓂ 12, 2006-ᒥ ᐅᓇ 
ᐱᖁᔨᕗᖔᕈᑦ ᐱᒋᐊᖅᑎᓐᓂᐊᕋᒃᑯ.  
 
ᑕᐃᒪᐃᒻᒪᑦ ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᐃᖃᓗᒻᒥᐅᑦ ᑲᓇᓐᓇᖓᓄᑦ ᔭᐃᒥᓯ ᐋᕆᐊᒃ ᐅᖅᑯᕐᒥᐅᓄᑦ 
ᒪᓕᒐᓕᐅᖅᑎ ᑎᒃᑯᐊᖅᑕᐅᖁᓪᓗᒍ ᐅᖃᖅᑎᐅᑉ ᑐᖏᓕᐊᓄᑦ. ᐊᒻᒪᓗ ᐃᒃᓯᕙᐅᑕᕆᔭᐅᓂᐊᕐᓗᓂ 
ᑲᑎᒪᑐᐃᓐᓇᓕᕌᖓᑦᑕ, ᐊᒻᒪᓗ ᑖᓐᓇ ᐲᑕ ᕿᓚᕝᕙᖅ ᐸᓐᓂᖅᑑᒧᑦ ᒪᓕᒐᓕᐅᖅᑎ ᑎᒃᑯᐊᖅᑕᐅᓚᐅᕐᓂᖓ 
ᐊᒧᔭᐅᖁᓪᓗᒍ. 
 
ᐊᒻᒪᓗᒃᑲᓐᓂᖅ ᐱᖁᔨᒃᑲᓐᓂᖅᐳᖓ ᓕᕙᐃ ᐹᓇᐸᔅ ᖁᑦᑎᑦᑐᕐᒧᑦ ᒪᓕᒐᓕᐅᖅᑎ ᑎᒃᑯᐊᖅᑕᐅᖁᓪᓗᒍ 
ᑲᑎᒪᑐᐃᓐᓇᕐᓂᕐᒧᑦ ᐃᒃᓯᕙᐅᑕᐅᖃᑕᐅᖁᓪᓗᒍ. ᐊᒻᒪᓗ ᔭᐃᒥᓯ ᐋᕆᐊᒃ ᑎᒃᑯᐊᖅᑕᐅᓯᒪᓂᕆᓚᐅᖅᑕᖓ 
ᐊᒧᔭᐅᖁᓪᓗᒍ.  
 
ᐊᒻᒪᓗᒃᑲᓐᓂᖅ ᐱᖁᔨᒃᑲᓐᓂᖅᐳᖓ ᒪᓕᒐᓕᐅᖅᑎ ᐲᑕ ᕿᓚᕝᕙᖅ ᐸᓐᓂᖅᑑᒧᑦ ᒪᓕᒐᓕᐅᖅᑎᐅᖃᑕᐅᔪᖅ, 
ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ ᑎᒃᑯᐊᖅᑕᐅᖁᓪᓗᒍ.  
 
ᐊᒻᒪᓗ ᐱᖁᔨᒃᑲᓐᓂᖅᐳᖓ ᑎᒃᑯᐊᖅᑕᐅᓂᕆᔭᐅᖃᑦᑕᓚᐅᖅᑐᑦ ᐲᑕ ᕿᓚᕝᕙᕐᒧᑦ ᐸᓐᓂᖅᑑᑉ ᒪᓕᒐᓕᐅᖅᑎ 
ᑲᑎᒪᔨᕋᓛᓄᑦ ᑖᓐᓇ ᐊᒧᔭᐅᖁᓪᓗᒍ.  
 
ᓈᒻᒪᔅᓯᑉᐸᑦ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᓂᐊᖅᑐᖓ ᑖᓐᓇ ᐱᖁᔨᕗᖔᕈᑦ ᐅᓪᓗᒥ ᑲᒪᒋᔭᐅᔪᓐᓇᕐᓂᐊᕐᒪᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 



ᐅᓪᓗᑐᐃᓐᓇᖅ, ᔫᓂ 9, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1931

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒪᑉᓴᓛ. ᓈᓴᐅᑎᓕᒃ 14. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ. 
(ᑐᓵᔨᒃᑰᕈᓐᓃᕐᑐᖅ) ᓈᓴᐅᑎᓕᒃ 15. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ ᓯᕗᓪᓕᖅᐹᒥᒃ ᐅᖃᓕᒫᕐᑕᐅᓂᖏᑦ 
ᐱᖁᔭᒃᓴᐃᑦ. ᒥᓂᔅᑕ ᐲᑯ. 

 
ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᓂᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᒥᒃ 

 
ᒪᓕᒐᒃᓴᖅ 16 - ᓂᖓᖅᑕᐃᓕᒪᑎᑦᓯᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᖃᐅᔨᒃᑲᐃᔪᒪᔪᖓ, ᓇᒡᒐᔾᔭᐅᓕᕐᐸᑦ ᔫᓐᓂ 12, 
2006ᒧᐊᖅᐸᑦ, ᒪᓕᒐᒃᓴᖅ 15, ᓂᖓᖅᑕᐃᓕᒪᑎᑦᓯᓂᕐᒧᑦ ᒪᓕᒐᒃᓴᖅ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ, 
ᖁᔭᓐᓇᒦᒃ ᐅᖃᖅᑏᑦ. 
 
ᐅᖃᖅᑎ (ᑐᓵᔨᒃᑯᑦ: ᖁᔭᓐᓇᒦᒃ ᒥᓂᔅᑕ, ᓈᓴᐅᑎᓕᒃ 15: ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ ᓯᕗᓪᓕᖅᐹᒥᒃ 
ᐅᖃᓕᒫᕐᑕᐅᓂᖏᑦ ᐱᖁᔭᒃᓴᐃᑦ, ᒥᓂᔅᑕ. ᓯᒪᐃᓚᒃ. 
 
ᒪᓕᒐᒃᓴᖅ 17 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᑭᑐᔪᕐᑐᕈᑎᒃᓴᓄᑦ) ᒪᓕᒐᖅ #1, 2006-07 - ᖃᐅᔨᒃᑲᐃᒍᑦ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐅᖃᖅᑏ, ᖃᐅᔨᒃᑲᐃᔪᒪᔪᖓ, ᓇᒡᒐᔾᔭᐅᒥ ᔫᓐᓂ 12, 2006ᒥ, 
ᒪᓕᒐᒃᓴᖅ 17, ᐃᓚᒋᐊᕈᑎᑦ ᑮᓇᐅᔭᓄᑦ ᐊᑭᑐᔪᕐᑐᕈᑎᒃᓴᓄᑦ ᓇᒻᒪ 1, 2006-07 ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᓯᔅᑕ ᓯᒪᐃᓚᒃ, (ᑐᓵᔨᒃᑯᑦ) ᓈᓴᐅᑎᓕᒃ 15: ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ 
ᓯᕗᓪᓕᖅᐹᒥᒃ ᐅᖃᓕᒫᕐᑕᐅᓂᖏᑦ ᐱᖁᔭᒃᓴᐃᑦ, ᒥᓂᔅᑕ. ᓯᒪᐃᓚᒃ. 
 
ᒪᓕᒐᒃᓴᖅ 18 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ #1, 2006-07 - 

ᖃᐅᔨᒃᑲᐃᒍᑦ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐅᖃᖅᑏ, ᖃᐅᔨᒃᑲᐃᔪᒪᔪᖓ, ᓇᒡᒐᔾᔭᐅᒥ ᔫᓐᓂ 12, 2006ᒥ, 
ᒪᓕᒐᒃᓴᖅ 18, ᐃᓚᒋᐊᕈᑎᑦ ᑮᓇᐅᔭᓄᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ ᒪᓕᒐᖅ, ᓇᓴᐅᑎᓕᒃ 1, 2006-07ᒥ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᓯᔅᑕ ᓯᒪᐃᓚᒃ, (ᑐᓵᔨᒃᑯᑦ) ᓈᓴᐅᑎᓕᒃ 15: ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ 
ᓯᕗᓪᓕᖅᐹᒥᒃ ᐅᖃᓕᒫᕐᑕᐅᓂᖏᑦ ᐱᖁᔭᒃᓴᐃᑦ, ᒥᔅ ᐸᕋᐅᓐ. 
 
ᒪᓕᒐᒃᓴᖅ 19 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑲᐃᕙᒃᑐᑦ ᑮᓇᐅᔭᖁᑎᖏᑦ ᒪᓕᒐᕐᒥᒃ - ᖃᐅᔨᒃᑲᐃᒍᑦ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᖃᐅᔨᒃᑲᐃᔪᒪᔪᖓ, ᓇᒡᒐᔾᔭᐅᒥ ᔫᓐᓂ 12, 
2006ᒥ, ᒪᓕᒐᒃᓴᖅ 19, ᒪᓕᒐᖅ ᐋᖅᑭᒋᐊᕐᓯᔾᔪᑕᐅᓂᐊᕐᑐᖅ ᑲᐃᕙᒃᑐᑦ ᑮᓇᐅᔭᖁᑎᖏᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᓯᒪᐃᓚᒃ, (ᑐᓵᔨᒃᑯᑦ) ᓈᓴᐅᑎᓕᒃ 15: ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ 
ᓯᕗᓪᓕᖅᐹᒥᒃ ᐅᖃᓕᒫᕐᑕᐅᓂᖏᑦ ᐱᖁᔭᒃᓴᐃᑦ, ᐲᒃᑯ. 
 
ᒪᓕᒐᒃᓴᖅ 20 - ᓱᓇᕈᓘᔭᕐᓄᑦ ᒪᓕᒐᖅᔪᐊᓄᑦ ᐋᖅᑭᒋᐊᕈᑎᒃᓴᖓ ᒪᓕᒐᖅ, 2006 - ᖃᐅᔨᒃᑲᐃᒍᑦ 
 
ᒪᓕᒐᒃᓴᖅ 22 - ᓯᓚᖅᔪᐊᕐᒥ ᑮᓇᐅᔭᓕᐅᕈᑕᐅᓇᓱᒃᑐᓄᑦ ᓈᒻᒪᓐᖏᓕᐅᕈᑕᐅᔪᓄᑦ ᒪᓕᒐᖅ - ᖃᐅᔨᒃᑲᐃᒍᑦ 



ᐅᓪᓗᑐᐃᓐᓇᖅ, ᔫᓂ 9, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1932

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᐅᖃᖅᑏ, ᖃᐅᔨᒃᑲᐃᔪᒪᔪᖓ, ᓇᒡᒐᔾᔭᐅᒥ ᔫᓐᓂ 12, 2006ᒥ, ᒪᓕᒐᒃᓴᖅ 20, 
ᓱᓇᕈᓘᔭᕐᓄᑦ ᐱᖁᔭᕐᔪᐊᖅ ᐋᖅᑭᒋᐊᕈᑎᒃᓴᖓ ᒪᓕᒐᖅ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 
 
ᐊᒻᒪᓗ ᖃᐅᔨᒃᑲᐃᔪᒪᓪᓗᒍ ᓇᒡᒐᔾᔭᐅᒥ, ᔫᓐ 12, ᒪᓕᒐᒃᓴᖅ 22 ᓯᓚᖅᔪᐊᕐᒥ ᑮᓇᐅᔭᓕᐅᕈᑕᐅᓇᓱᒃᑐᓄᑦ 
ᓈᒻᒪᓐᖏᓕᐅᕈᑕᐅᔪᓄᑦ ᒪᓕᒐᖅ ᓯᕗᓪᓕᖅᐹᒥᒃ ᐅᖃᓕᒫᕐᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓱᓖ ᑐᓴᕐᑎᑦᓯᔾᔪᑎᑦ, ᓯᕗᓪᓕᖅᐹᒥᒃ ᐅᖃᓕᒫᕐᑕᐅᓂᖏᑦ ᐱᖁᔭᒃᓴᐃᑦ, ᒥᓂᔅᑕ ᓯᒪᐃᓚᒃ. 
 
ᒪᓕᒐᒃᓴᖅ 21 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᒪᓕᒐᕐᒥᒃ #2 - 

ᖃᐅᔨᒃᑲᐃᒍᑦ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐅᖃᖅᑏ, ᖃᐅᔨᒃᑲᐃᔪᒪᔪᖓ, ᓇᒡᒐᔾᔭᐅᒥ ᔫᓐᓂ 12, 2006, ᒪᓕᒐᒃᓴᖅ 
21, ᒪᓕᒐᖅ ᐋᖅᑭᒋᐊᕈᑎᒃ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᒪᓕᒐᕐᒥᒃ ᓈᓴᐅᑎᓕᒃ 2, ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓈᓴᐅᑎᓕᒃ 15: ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ ᓯᕗᓪᓕᖅᐹᒥᒃ ᐅᖃᓕᒫᕐᑕᐅᓂᖏᑦ 
ᐱᖁᔭᒃᓴᐃᑦ. (ᑐᓵᔨᒃᑰᕈᓐᓃᕐᑐᖅ): ᑲᑎᒪᔾᔪᑎᒃᓴᖅ ᓈᓴᐅᑎᓕᒃ 16, ᐱᖁᔨᕗᖔᕈᑎ, ᐋᕆᐊᖅ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᐅᖃᖅᑎᑦᑎᔩ ᐊᑕᖏᑦᓯᐊᕐᓗᓯ ᐃᓕᑦᓯᓐᓄᓕᒫᑦᓯᐊᖅ ᐊᖏᖅᑕᐅᔪᒪᒐᓗᐊᕐᐳᖓ 
ᐱᖁᔨᕗᖔᕈᑎᒋᔪᒪᔭᕋ ᐅᓪᓗᒥ ᒫᓐᓇ ᑲᔪᓯᑎᑦᓱᒪᓪᓗᒍ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑲᑎᒪᔨ ᐊᐱᕆᒻᒪᑦ ᐊᖏᖅᑕᐅᔪᒪᓪᓗᓂ ᑲᑎᒪᔨᓕᒫᓄᑦ ᐱᓕᕆᐊᕆᔪᒪᓪᓗᒍ 
ᐱᖁᔨᕗᖔᕈᑎᖓ, ᐋᒡᒑᕐᑐᖃᖅᑳ, ᐋᒡᒑᕐᑐᖃᓐᖏᒻᒪᑦ, ᐋᕆᐊᖅ ᑲᔪᓯᒋᐊᕆᑦ. 
 
ᐱᒋᐊᖅᑎᑕᖅ 017 - 2(3): ᑎᒃᑯᐊᖅᓯᓂᖅ ᐅᖃᖅᑎᒥᒃ (ᐋᕆᐊᒃ) 
 
ᐋᕆᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ ᐊᒻᒪ ᒪᓕᒐᓕᐅᕐᑏᑦ.  
 
ᐃᒪᐃᒻᒪᑦ ᐅᖃᖅᑎᐅᑉ ᐃᓂᖓ ᐃᓄᒃᓯᒪᓐᖏᒻᒪᑦ ᑕᐃᒪᐃᒻᒪᑦ ᐱᒋᐊᕐᑎᑦᓯᕗᖓ ᐊᐃᑉᐱᕐᑕᐅᓪᓗᖓ ᐃᖃᓗᒻᒥᐅᑦ; 
ᐆᒃᑐᒃᑲᓐᓂᑲᐃᓐᓇᐃ;  
 
ᑕᐃᒪᐃᒻᒪᑦ ᐱᖁᔨᕗᖓ ᐊᐃᑉᐱᖅᑕᐅᓪᓗᓂ ᐃᖃᓗᒻᒥᐅᑦ ᑲᓇᓐᓇᖓᓄᑦ ᑖᓐᓇ ᐲᑕ ᕿᓚᕝᕙᖅ, ᒪᓕᒐᓕᐅᕐᑎ 
ᐸᓐᓂᖅᑑᒧᑦ, ᑎᒃᑯᐊᕐᑕᐅᖁᓪᓗᒍ ᓄᓇᕗᑦ ᒪᓕᒐᓕᐅᕐᕕᐊᑕ ᐅᖃᖅᑎᖓᑕ ᐃᓂᖓᓄᑦ. 
 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑖᓐᓇ ᐋᖅᑭᑦᓯᐊᕐᓯᒪᒻᒪᑦ ᐱᖁᔨᓄᖔᕐᒧᑦ, ᓂᕈᐊᕈᒪᓕᕐᒪᑕ, ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. 
ᐱᖁᔨᕗᖔᕈᑦ ᑲᔪᓯᕗᖅ. 
 
>>ᐸᑦᑕᑐᖅᑐᑦ 
 



ᐅᓪᓗᑐᐃᓐᓇᖅ, ᔫᓂ 9, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1933

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. ᒫᓐᓇ ᒥᑭᓪᓕᑎᖅᑐᖓ ᐃᓕᔅᓯ ᓵᖓᓂ ᓂᓪᓕᕈᒪᕗᖓ ᑖᒃᑯᐊ 
ᑎᒍᔪᒪᓪᓗᒋᑦ ᐱᓕᕆᐊᔅᓴᐃᑦ ᖃᐃᑕᓯ ᐅᖃᖅᑎᐅᓂᐊᓕᕐᓗᖓ ᑕᕝᕙᓂ ᒪᓕᒐᓕᐅᕐᕕᒻᒥ.  
 
ᑖᒃᑯᐊ ᐊᑐᐊᕐᓗᒋᑦ ᑐᒥᖏᑦ ᒪᓕᒐᓕᐅᖅᑎᐅᓚᐅᖅᑐᖅ ᐅᖃᖅᑎᐅᓪᓗᓂ ᐱᖃᑎᒋᓚᐅᖅᑕᕗᓪᓗ, ᑕᑯᓐᓇᖅᑐᒍ 
ᖃᐅᔨᒪᕗᖓ ᐊᖏᔪᒥᑦ ᓂᕆᐅᓐᓂᖃᕐᓂᐊᖅᑐᓯ. ᐊᒻᒪᑦᑕᐅᖅ ᐅᖃᖅᑎᐅᓪᓗᖓ ᐱᓕᕆᐊᖃᕈᒪᑦᑎᐊᕐᓂᐊᖅᐳᖓ 
ᓴᓐᖏᔫᑎᓪᓗᒍᓗ ᒪᓕᒐᖏᑦ ᒪᓕᒐᓕᐅᕐᕕᐅᑉ. ᓴᐳᓐᓂᐊᑎᐊᕐᓗᒋᓪᓗ ᐅᑉᐱᕐᓇᕆᐊᖃᕐᓂᖓ ᑖᔅᓱᒪ ᒪᓕᒐᓕᐅᕐᕕᐅᑉ. 
ᐊᒻᒪᑦᑕᐅᖅ ᑕᕝᕙᓂ ᐃᔅᓯᕚᕐᓂᓐᓂ ᐃᓚᐃᓐᓇᓱᕐᓂᕐᒥᑦ, ᐃᓚᐃᓐᓇᓱᕐᓂᕐᒥᑦ ᐊᑐᕈᒪᓐᖏᓚᖓ ᑭᓯᐊᓂ 
ᐊᔾᔨᒌᑎᑦᑎᔪᒪᕗᖓ ᑲᑎᒪᓂᖅᐳᑦ ᐊᐅᓚᑎᓪᓗᒋᑦ ᐊᒻᒪ ᐅᖃᕈᑕᐅᔪᑦ ᒪᓕᓪᓗᒋᑦ. ᒫᓐᓇ ᐃᓕᔅᓯᓐᓄᑦ 
ᓇᓗᓇᐃᕈᒪᕗᖓ ᑖᒃᑯᐊ ᐱᔪᓐᓇᕐᓂᒃᑲ ᐱᓕᒻᒪᔅᓯᒪᓂᒃᑲᓗ ᐊᑐᕐᓗᒋᑦ ᖁᔭᓐᓇᒦᕈᑎᒋᑦᑎᐊᖅᑲᒃᑲ 
ᓇᓗᓇᐃᖅᓯᓂᕆᒐᔅᓯᐅᒃ ᐅᕙᓐᓂᒃ ᐱᓕᕆᖁᔨᓂᔅᓯᓐᓂᑦ. 
 
ᒫᓐᓇᓕ ᓇᓗᓇᐃᖅᓯᐊᕐᔪᒍᒪᕗᖓ ᖁᔭᓕᓂᓐᓂᑦ ᐅᕙᖓ ᑭᒡᒐᑐᖅᑕᖏᓐᓄᑦ ᐸᓐᓂᖅᑑᒥ. ᑖᒃᑯᓇᓐᖓᑦ 
ᐃᑲᔪᖅᑕᐅᓯᒪᑦᑎᐊᖏᓐᓇᕋᒪ ᑕᐃᒪᓐᖓᓂᑦ 1999 ᐊᒻᒪᓗ ᖃᐅᔨᒪᔪᑦ ᐱᓕᕆᐊᒃᑲ ᐱᓕᕆᐊᕆᖁᔭᓄᑦ 
ᐃᓱᒪᒋᔭᐅᔪᓄᓪᓗ ᑐᕌᖓᑏᓐᓇᕋᒃᑭᑦ. ᐊᒻᒪᑦᑕᐅᖅ ᓇᓗᓇᐃᖅᓯᕕᒋᔪᒪᓪᓗᒋᑦ ᑭᒡᒐᑐᖅᑕᒃᑲ ᑲᔪᓰᓐᓇᕈᒪᓂᐊᖅᑯᖓ 
ᐊᔅᓱᕈᕐᓗᖓ ᐱᓕᕆᐊᕆᔭᐅᖁᔭᓂᒃ ᑕᕝᕙᓂ ᐃᔅᓯᕚᓕᕋᓗᐊᖅᑎᓪᓗᖓ ᓄᑖᒥᒃ.  
 
ᑕᐃᒪᓕ ᒫᓐᓇ ᓇᓗᓇᐃᖅᓯᓂᖃᕈᒪᒋᕗᖓ ᐸᐅᖓ ᐃᓄᖏᓐᓄᑦ ᑐᓄᓂᕐᒦᑦᑐᑦ, ᑕᐃᒫᔅᓴᐃᓐᓇᖅ 
ᔭᒐᐃᓂᕆᓚᐅᖅᑕᓯ ᐃᑉᐱᒋᕙᕗᑦ ᐊᒻᒪᑦᑕᐅᖅ ᕿᔅᓵᒍᑎᒋᓯᒪᔭᓯ ᑕᐃᒫᔅᓴᐃᓐᓇᖅᑕᐅᖅ ᐃᑉᐱᓐᓂᐊᒋᓯᒪᒋᕙᕗᑦ, 
ᑖᓐᓇ ᐃᖅᑲᐅᒪᓪᓗᒍ ᒪᓕᒐᓕᐅᖅᑎᐅᖃᑎᒋᓚᐅᖅᑕᕗᑦ ᑕᕝᕙᓂ ᒪᓕᒐᓕᐅᕐᕕᒻᒥ. 
 
ᐊᒻᒪᑦᑕᐅᖅ ᑭᒡᒐᑐᕐᓗᒋᑦ ᑖᒃᑯᐊ ᒪᓕᒐᓕᐅᖅᑏᑦ ᓇᓗᓇᐃᖅᓯᒃᑲᓐᓂᕈᒪᕗᖓ ᐃᓄᖏᓐᓄᑦ ᒥᑦᑎᒪᑕᓕᐅᑉ, ᑖᓐᓇ 
ᓂᕈᐊᕐᓂᐅᓛᖅᑐᖅ ᓄᑖᒥᑦ ᒪᓕᒐᓕᐅᖅᑎᓴᔅᓯᓐᓂᒃ ᒪᓕᒐᓕᐅᕐᕕᒻᒧᑦ ᑲᔪᓯᓂᖃᕈᒫᖅᑐᖅ ᐊᑦᑑᕙ 16-ᖑᓕᖅᐸᑦ 
ᑕᒫᓂ ᐊᕐᕌᒍᑦᑎᓐᓂ. 
 
ᐊᒻᒪᑦᑕᐅᖅ ᑖᒃᑯᐊ ᐊᑐᖅᑕᐅᔾᔪᑎᔅᓴᖏᑦ ᑲᔪᓯᔾᔪᑎᔅᓴᖏᑦ ᐊᑐᐃᓐᓇᕈᑦᑕᐅᑦᑎᐊᕈᒫᖅᑐᑦ ᒪᓕᓕᖅᑲᑦ 
ᑲᒪᒋᔭᐅᕕᔅᓴᖏᑦ. ᑕᐃᒪᓕ ᓄᑖᖅ ᑲᑎᒪᔨᔅᓴᖅ ᐃᓂᓪᓚᒐᓱᓐᓂᖓᓂ ᐃᓱᒫᓗᒋᔭᖏᑦ ᑖᒃᑯᐊ ᓄᓇᓕᐅᑉ 
ᑐᓂᔭᐅᔪᓐᓇᖅᑐᑦ ᑖᔅᓱᒧᖓ ᓇᓕᐊᓐᓄᑐᐃᓐᓇᖅ ᒥᓂᔅᑕᒧᑦ ᐱᓕᕆᐊᖃᖅᑐᒧᑦ ᐃᓱᒫᓗᒋᔭᒧᑦ ᐅᕝᕙᓘᓐᓃᑦ 
ᐃᔅᓯᕙᐅᑕᖓᓐᓄᑦ ᒪᓕᒐᓕᐅᖅᑏᑦ, ᑖᔅᓱᒧᖓ ᔫ ᐋᓚᓐ ᐃᕝᔭᕈᑕᐃᓚᒃ, ᑖᓐᓇ ᒪᓕᒐᓕᐅᖅᑎᐅᔪᖅ ᖁᕐᓗᖅᑐᕐᒧᑦ.  
 
ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᒃ, ᑖᒃᑯᐊ ᖁᔭᓐᓇᒦᕈᑎᒋᔭᒃᑲ ᑎᓕᔭᐅᔾᔪᑎᒋᔭᒃᑲ ᐃᓕᔅᓯᓐᓂᑦ ᓇᓗᓇᐃᖅᑲᒃᑲ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᑎᓐᓄᑦ ᓇᒻᒪ 17. ᒪᒥᐊᓇᖅ, ᖄᖐᓕᕐᓂᕋᓗᐊᕋᒫᓯᑦ. ᐃᓕᓴᓂᐊᕆᓪᓗᖓᐃ. 
ᑲᑎᒪᔾᔪᑎᔅᓴᑎᓐᓄᑦ ᐱᖁᔨᕗᖔᕈᑏᑦ ᓇᒻᒪ 16. ᒪᑉᓴᓛ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑎᓐᓂᑦ ᐊᖏᖅᑕᐅᔪᒪᒐᓗᐊᕆᕗᖓ, ᐋᕆᐊᒃᑎᑐᑦ. ᑖᓐᓇ 
ᐱᖁᔭᔅᓴᖅ ᐱᓕᕆᐊᕆᕙᒌᔭᕈᒪᓪᓗᒍ ᒫᓐᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑖᓐᓇ ᒪᓕᒐᓕᐅᖅᑎ ᐊᐱᕆᒻᒪᑦ ᐊᖏᖅᑕᐅᔪᒪᓪᓗᓂ ᐱᓕᕆᐊᕆᔪᒪᓪᓗᒍ ᐱᖁᔨᕗᖔᕈᑦ. 
ᐋᒡᒑᖅᑐᖃᖅᐸᓚᐃᓐᖏᒻᒪᑦ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ. ᒪᑉᓵᓛᒃ, ᑲᔪᓯᒋᐊᕈᓐᓇᖅᑯᑎᑦ. 
 
ᐱᒋᐊᖅᑎᑕᖅ 018 - 2(3): ᒪᓕᒐᓕᐅᕐᕕᒻᒥ ᑎᒃᑯᐊᖅᑎᑕᐅᒍᑎᑦ (ᒪᑉᓴᓚᒃ) 
 
ᒪᑉᓴᓚᒃ: ᐱᖁᔭᔅᓵᓚᒐᒪ ᑕᒻᒪᖅᑲᐅᔪᖓᓗᑭᐊᖅ, ᐊᒻᒪᓗ ᖁᔭᓐᓇᒦᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ.  



ᐅᓪᓗᑐᐃᓐᓇᖅ, ᔫᓂ 9, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1934

(ᑐᓵᔨᒃᑯᑦ) ᐃᒪᐃᒻᒪᑦ ᓇᐃᓴᐅᑎᖓ 42 ᐊᒻᒪ 43 ᒪᓕᒐᓕᐅᖅᑏᑦ ᑲᑎᒪᔨᖏᑕ ᐊᐅᓚᑦᑎᔩᓪᓗ ᑲᑎᒪᔨᖏᑕ 
ᐱᖁᔭᖅᔪᐊᖓ ᑎᒃᑯᐊᖅᓯᓯᒪᔭᕆᐊᖓᖃᕐᒪᑦ ᑐᖏᓕᖓᓂᑦ ᐅᖃᖅᑎᐅᑉ ᐊᒻᒪᓗ ᑐᖏᓕᖓᓂᑦ ᐃᒃᓯᕙᐅᑕᐅᑉ 
ᑲᑎᒪᑐᐃᓐᓇᖅᑎᓪᓗᒋᑦ; 
 
ᐊᒻᒪᓗ ᐃᒪᐃᒻᒪ ᓇᐃᓴᐅᑎᖓ 38 ᒪᓕᒐᓕᐅᖅᑏᑦ ᑲᑎᒪᔨᖏᑕ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑕ ᐱᖁᔭᖅᔪᐊᖓ 
ᑎᒃᑯᐊᖅᓯᖃᑦᑕᖁᔨᖕᒪᑕ ᐃᓚᒋᔭᐅᓂᐊᖅᑐᓂᑦ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ ᑲᑎᒪᔨᖁᑎᖏᓐᓄᑦ 
ᒪᓕᒐᓕᐅᖅᑏᑦ ᑲᑎᒪᔨᖏᑕ; 
 
ᐃᒪᐃᒻᒪᓪᓗ ᓇᐃᓴᐅᑎᖓ 17 ᒪᓕᒐᓕᐅᖅᑏᑦ ᑲᑎᒪᔨᖏᑕ ᐊᐅᓚᑦᑎᔩᓪᓗ ᑲᑎᒪᔨᖏᑕ ᐱᖁᔭᖅᔪᐊᖓ 
ᒪᓕᒐᓕᐅᖅᑏᑦ ᑲᑎᒪᔨᖏᓐᓂᑦ ᑎᒃᑯᐊᖅᓯᖃᑦᑕᕆᐊᖃᖅᑎᑦᑎᖕᒪᑦ ᑕᐃᒪᐃᑦᑐᓂᒃ ᑲᑎᒪᔨᕋᓛᓂᒃ 
ᐃᑲᔪᖅᑐᐃᖃᑦᑕᕐᓂᐊᕐᒪᑕ ᐅᖃᐅᔾᔨᒋᐊᖃᑦᑕᕐᓗᑎᒃᓗ ᐱᔭᕆᐊᖃᓕᕌᖓᑕ; 
 
ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑏᑦ ᑎᒃᑯᐊᖅᓯᔪᓐᓇᖅᓯᒪᖕᒪᑕ; 
 
ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓᓗ ᐃᖃᓗᐃᑦ ᑲᓇᓇᖓᐊᓄᑦ ᒪᓕᒐᓕᐅᖅᑎᖓᓄᑦ, ᔭᐃᒻᔅ ᐋᕆᐊᑉ 
ᒪᓕᒐᓕᐅᖅᑎᒋᔭᐅᔪᖅ ᐅᖅᑯᕐᒥᐅᓄᑦ, ᑎᒃᑯᐊᖅᑕᐅᖁᓪᓗᒍ ᑐᖏᓕᖓᓄᑦ ᐅᖃᖅᑎᐅᑉ ᐊᒻᒪᓗ 
ᐃᒃᓯᕙᐅᑕᕆᔭᐅᓂᐊᖅᑎᓪᓗᒍ ᑲᑎᒪᑐᐃᓐᓇᖅᑎᓪᓗᒋᑦ, ᐊᒻᒪᓗᑦᑕᐅᖅ ᑎᒃᑯᐊᖅᑕᐅᓯᒪᓂᕆᔭᖓ ᐲᑕ ᕿᒪᕝᕙᐅᑉ 
ᐸᖕᓂᖅᑑᒥ ᒪᓕᒐᓕᐅᖅᑎᐅᑉ ᐲᖅᑕᐅᖁᓪᓗᒍ; 
 
ᐊᒻᒪᓗ ᐃᒪᐃᒻᒪᑦ ᐱᒋᐊᖅᑎᑦᑎᕗᖓ ᓕᕙᐃ ᐹᓇᐸᔅ, ᖁᑦᑎᒃᑐᕐᒥᐅᓄᑦ ᒪᓕᒐᓕᐅᖅᑎ ᑎᒃᑯᐊᖅᑕᐅᖁᓪᓗᒍ 
ᑐᖏᓕᕆᓂᐊᕐᓗᓂᐅᑉ ᐃᒃᓯᕙᐅᑕᖓᑕ ᑲᑎᒪᑐᐃᓐᓇᖅᑎᓪᓗᒋᑦ, ᐊᒻᒪᓗᑦᑕᐅᖅ ᑎᒃᑯᐊᖅᑕᐅᓯᒪᓂᖓ ᔭᐃᒻᔅ ᐋᕆᐊᑉ 
ᐲᖅᑕᐅᖁᓪᓗᒍ; 
 
ᐊᒻᒪᓗ ᓱᓕ ᐱᖁᔨᕗᖓ ᓂᕈᐊᖅᑕᐅᓯᒪᔪᖅ ᐲᑕ ᕿᓚᕝᕙᖅ ᒪᓕᒐᓕᐅᖅᑎ ᐸᖕᓂᖅᑑᒧᑦ ᑎᒃᑯᐊᖅᑕᐅᖁᓪᓗᒍ 
ᑲᑎᒪᔨᓕᕆᔨᑦ ᑲᑎᒪᔨᖏᓐᓄᑦ;  
 
ᐊᒻᒪᓗ ᓱᓕ ᐱᖁᔨᕗᖓ ᑎᒃᑯᐊᖅᑕᐅᓯᒪᔾᔪᑎᒋᓚᐅᖅᓯᒪᔭᖏᑦ ᐲᑕ ᕿᓚᕝᕙᐅᑉ ᒪᓕᒐᓕᐅᖅᑎᐅᑉ ᐸᖕᓂᖅᑑᒧᑦ 
ᑲᑎᒪᔨᕋᓛᓄᑦ ᐲᔭᖅᑕᐅᖁᓪᓗᒋᑦ.  
 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒪᑉᓴᓛᒃ. ᐱᖁᔨᕗᖔᕈᑦ ᓈᒻᒪᖕᒪᑦ ᐱᖁᔨᕗᖔᕈᒧᑦ ᓂᕈᐊᕈᒪᓕᕐᒪᑕ. ᓈᒻᒪᒃᓴᖅᑐᑦ. 
ᐊᑭᕋᖅᑐᖅᑐᑦ. (ᑐᓵᔨᒃᑯᑦ ᓄᖅᑲᖅᑐᖅ) ᖁᔭᓐᓇᒦᒃ, ᑲᔪᓯᔪᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᕗᑦ 17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. 
ᑲᑎᒪᔾᔪᑎᒃᓴᕗᑦ 18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᑲᑎᒪᐅᑎᒃᓴᕗᑦ 19. ᑲᑎᒪᔨᕋᓛᑦ ᑕᒪᐃᓐᓄᑦ 
ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ. ᑲᑎᒪᔾᔪᑎᒃᓴᕗᑦ 20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ. 
ᑲᑎᒪᔾᔪᑎᒃᓴᕗᑦ 21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. 

ᒪᓕᒐᓕᐅᖅᑎᐅᖃᑎᒃᑲ ᑖᒃᑯᐊ ᐅᖃᓕᒫᖅᑕᐅᓚᐅᖏᓐᓂᖏᓐᓂᑦ ᑲᑎᒪᔾᔪᑎᒃᓴᕗᑦ ᐅᑯᐊ ᐅᖃᓕᒫᕈᒪᔭᒃᑲ 
ᑐᓴᖅᑎᑦᑎᔾᔪᑕᐅᖁᔭᐅᔪᑦ ᑖᔅᓱᒪᓐᖓᑦ ᑲᒥᓯᓇᐅᑉ ᑐᖏᓕᖓᓂᑦ:  
 
“ᓇᓗᓇᐃᖅᓯᖁᔨᔪᒪᕗᖓ ᐊᖏᖅᑕᐅᖁᔨᓪᓗᖓ ᒪᓕᒐᓕᐅᕐᕕᖕᒧᑦ ᓄᓇᕘᒥ, ᑲᔪᓯᑎᑕᐅᖁᓪᓗᒋᑦ ᒪᓕᒐᒃᓴᐃᑦ ᐅᑯᐊ 
ᐱᖓᔪᖓᓐᓂᒃ ᑲᑎᒪᓂᖓᓂᒃ ᐊᐃᑉᐹᓂᒃ ᒪᓕᒐᓕᐅᖅᑎᒃᑯᑦ:”  
 

• ᒪᓕᒐᒃᓴᖅ 17, ᐃᓚᒋᐊᕈᑎ ᑮᓇᐅᔭᓄᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ #1, 2006-07 
 

• ᒪᓕᒐᒃᓴᖅ 18, ᐃᓚᒋᐊᕈᑎᒃᓴᖅ ᑮᓇᐅᔭᓄᑦ (ᐊᐅᓚᔾᔪᑎᒃᓴᓄᑦ) ᒪᓕᒐᖅ #1, 2006-07 
 
ᓇᑯᕐᒦᒃ.” 
 
(ᑐᓵᔨ ᓄᖅᑲᖅᐳᖅ) ᑖᒃᑯᐊ Deputy Commissioner-ᒦᖔᖅᑐᑦ, ᕼᐃᓕᓐ ᒪᒃᓴᒐᖅ.  
 
(ᑐᓵᔨᒃᑯᑦ) ᖁᔭᓐᓇᒦᒃ. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ.  
 
ᑲᑎᒪᔾᔪᑎᒃᓴᐃᑦ ᓂᒡᒐᔾᔭᐅᒥ ᔪᓐ 12ᒥ:  
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 16 

• ᒪᓕᒐᒃᓴᖅ 17 

• ᒪᓕᒐᒃᓴᖅ 18 

• ᒪᓕᒐᒃᓴᖅ 19 

• ᒪᓕᒐᒃᓴᖅ 20 

• ᒪᓕᒐᒃᓴᖅ 21 

• ᒪᓕᒐᒃᓴᖅ 22 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᐃᖅᑲᐃᑎᑦᑎᔪᒪᓪᓗᖓ ᒪᓕᒐᓕᐅᖅᑎᑐᐃᓐᓇᐃᑦ ᒪᕐᕉᒃ ᑲᑎᒪᔨᕋᓛᒃ ᑲᑎᒪᓂᐊᕐᒪᑕ 3:00ᒧᐊᖅᐸᑦ, ᒫᓐᓇᑲᐃ 
ᐅᓪᓗᒥ 2:00ᒧᐊᖅᐸᑦ ᐱᒋᐊᖔᕐᓂᐊᓕᖅᑐᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᓇᑯᕐᒦᒃ. ᕿᑲᑲᐃᓐᓇᕐᓂᐊᖅᐳᒡᒎᖅ ᔪᓐ 12ᖑᕋᓱᖕᓂᖓᓂ 2006ᒥ, 1:30ᒥ. 
(ᑐᓵᔨᑎᒎᕈᓐᓃᖅᑐᖅ) ᐊᒻᒪ ᒪᓕᒐᓕᐅᖅᑏᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ ᑕᑉᐸᐅᖓ ᖁᓪᓕᕐᒧᑦ 
ᑲᑎᒪᕕᓐᓅᑲᐃᓐᓇᖁᓪᓗᒋᑦ. (ᑐᓵᔨᑎᒍᑦ) 
 
ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖅᑐᖅ 12:06ᒥ 



 

 

 


